
Таным табиғатында

Тоқболат ЕҢСЕГЕНҰЛЫ,  
Иассауи атындағы Халықаралық қазақ-түрік  

университетінің  профессоры, ф.ғ.д.
Сейілхан ТОҚБОЛАТ,  

Қорқыт ата атындағы Қызылорда мемлекеттік 
университетінің оқытушысы,

тарих ғылымдарының кандидаты.

КҮЛТЕГІН                
ЕСКЕРТКІШІНДЕГІ ҚЫТАЙ  
ЖАЗБАСЫНЫҢ МАҢЫЗЫ

                                (Бастапқы бөлігі өткен санда)

Қытай жазбасынан келтірген үзіктегі “сахараға деген 
ықыласы оңынан тұрып, қағанат тағлымының төңірекке 
танылуына түрткі болған” зор тұлға “Тайзоң” деген 
кім? Ол кезінде қытай империясына әмірін жүргізген 
патшалардың бірі екен. Таратыңқырап айтсақ, Тайзоң 
Күлтегін ескерткішіндегі арнау сөздің мәтінін жазған 
қытайдың сол кездегі патшасы Таң Шуан зоңның 
атасы болып есептелінеді, яғни, екеуінің тұқымы бір. 
Бұл келтірген дерегіміздің орнықтылығына тарихшы 
Тілеуберді Әбенайұлының “Оның “ата-бабам” “Тай-зоң” 
деп отырғаны – өз әулетінен, яғни, Таң әулетінен шыққан 
ІІ патша Таң Тай-зоң (599-649 ж.). Оның билік құрған 
кезі 626-649 жылдар аралығы. Деректерге қарағанда, 
626 жылы Таң Тай-зоң тақ таласының шешуші кезеңінде 
тұрғанда оның мықты әріптесі түріктер Чін бектігіне 
шабуыл жасайды. Осы орайда түріктермен селбелесе 
кеткен Таң Тай-зоң жауын біржолата жойып, патшалық 

таққа отырады” деп айтқан мәліметі біршама негіз болады 
(3).

Осы арада мынадай сұрақ туындайды. Таң Тай-зоң 
626-649 жылдар аралығында қытай империясының 
патшасы болып әмірін жүргізген болса, тарихи нақты 
дерек бойынша, дәл сол кезеңде түркі қағандығы құлап, 
табғаштарға қайтадан бағынып, солардың боданына 
айналғаны – бұлтартпас шындық. Онда келтірген үзікте 
жазылғандай, “Тай-зоңның сахараға деген ықыласы 
оңынан тұрып, құт-береке тарауына түрткі болып, 
әкелі-балалы болып ант байласқанын” қалай түсінуге 
болады? Ақиқатында түркі қағанатының құлауына және 
мына келтірген деректердің туындап тарихи мәліметке 
айналуына, ең бірінші, Таң Тай-зоңның қытай империясын 
басқаруға билік басына келгені тікелей себеп болған. Осы 
мәселенің сыр-сипатын ашып түсіндіру барысында сол 
тұстағы кейбір айқындалмаған деректерді қоса нақтылай 
түсуге мүмкіндік  туды. Әуелі соған тоқталсақ, көне 
түркілердің қағандық дәуірін зерттеушілердің ортақ 
тұжырымы бойынша, б.д. 630-680 жылдары аралығында 
көне түркілер қытай империясының қарамағында болып, 
аяусыз езгіге түскен. Түркілердің «Қағанды халық 
едім, қағаным қайда?» дегені – осы кезең (1.222). Ал, 
шындығында, көне түркілердің  қытай империясының 
боданына айналуы б.з. 630 жылдан әлдеқайда бұрын, 
дәлдеп айтқанда, Таң Тай-зоңның патшалық құрған 
кезінен басталады. Жетінші ғасырдың басында қытай 
империясының ішкі жағдайы және оларға бағынатын 
елдер арасы басқаруға оңай соқпай тұрған еді, нақты 
айтсақ: 624 жылдың аяғында табғаштар бүкіл қытайға 
иелік жасады.

Сондай-ақ түркі ханы Кат Елхан өзінің немере інісі 

Шибобимен бірлесіп шабуылға шығып, табғаштар 
әскерін тықсырып тастап, оларды бой тасалауға мәжбүр 
етті. Қытай империясының қолбасшысы Ли Юань елдегі 
буырқанған жағдайды сабасына түсіретіндей алысты 
болжайтын саясаткер емес еді, соған орай оның билікке 
деген ынтасы төмендеді. Бұған Лев Гумилевтің “626 
жылы 4-қыркүйекте Ли Юань өз ұлының пайдасына тәж-
тақтан бас тартады, Ли Ши-минь-Тайцзун лауазымын 
қабылдайды. Істің тап осылай бағыт алуы Шығыс 
түркі Кат Елханның басына түскен бақытсыздықтың ең 
үлкені еді” деген тұжырымы дәлел (6.88). Империяны 
билеуді  қолына алған Таң әулетінен шыққан Тай-зоң сол 
кездегі жағдайға орай өз жоспарын жасап, мемлекетті 
басқарудың жаңа реформасын енгізді. Ең бастысы, ол 
елдің ішкі, сыртқы жағдайына тыныштық орнатуды, 
әскерді іске берілген адамдармен толықтыруды, өзіне 
тірек болатын ақсүйектерге қолдау білдіруді қолға алып 
және қарапайым халықтың жағдайын жақсартуда біршама 
жеңілдіктер жасады, боданындағы елдерді бейбітшілікте 
ұстау үшін оларды өздерін өздері басқаруға мүмкіндік 
беріп, көтеріліс, бүлік жасағандарға кешірім жасады. 
Т.Әбенайұлының бұл патша жайлы айтқан дерегін 
осындай мәліметтермен толықтыруға болады. Қысқасы, 
ол империяны әмірден гөрі айла-шарғымен басқаруға 
көбірек барды, атап айтқанда, тыныштықты сақтау 
мақсатында үсті-үстіне жасалған жорықтармен зәресін 
ұшырған түркілердің көңілін табуға, олармен санасып 
талап-тілегін орындауға өзі бастаушы болды.

Мысалға, 626 жылы 23-қыркүйекте Кат Елхан жүз 
мың қолды бастап Чань-анға бет алады. Император қалың 
әскерді бастап Вэй өзеніне жақындап барып, қарсы жақ 
ханын жекпе-жекке шақырады және шабуыл жасамау 

жөніндегі бұрынғы уәдені бұзғанын айтып, «Бұл шайқаста 
жеңіске жетуің қиын» деп оның екпінін айламен басып, 
ақыры соғыспауға келіседі. Бұл оқиғаның айқындылығын 
Лев Гумилевтің “Тап сол күні олар өзара бітім жасайды, 
соның құрметіне көпір үстіне апарылып ақбоз ат 
құрбандыққа шалынады. Сосын түріктер қоныстарына 
қайта оралады да, императордың өтініші бойынша, қолға 
түскен тұтқындардың бәрін қайтарып береді” деп жазған 
дерегі бекемдей түседі (6.189).

Император айтқанына көнген тайпаларға тегін сый-
сияпат көрсетеді, түркі жұртының назарын өзіне бұру 
мақсатында барша халыққа қытайдың жібек маталары 
мен асыл бұйымдарын таратып беріп қызықтырады, 
осылай бүкіл елдің ынта-ықыласы табғаштарға қарай ауа 
бастайды. Қытай халқының негізгі нанымына айналған 
Дао философиясының өзегі–ізгілікті уағыздау. Мұны да 
ескерген жөн. Императордың сенімді адамының бірі одан 
қанды қырғын жасауға бармағанының себебін сұрағанда: 
“Алдияр, олай етуге болатын, бірақ соғыс көздеген 
мақсатқа жеткізе алмас еді, қатты өшігуден олардың 
күші өсер еді. Ал енді қазір олар қымбат мүлік пен жібек 
алғанына масаттанып асып-тасыды, ал астамшылық 
ажалға апарады” деп жауап қатады (6.190).

Қытай патшасының бұл айлалы саясатына түркілердің 
бірсыпыра хандары мен бектері, әміршілері мен 
ақсүйектері, қара халық оп-оңай алданып қалып, 
солардың жағына үдере шығып, тәуір қызмет алып, 
империяның шылауында қала берді. Бұл айтқанымыздың 
айқындылығына Лев Гумилевтің “Алғашқы сәтсіздіктің 
өзі Кат Елханға зауалдай тиді. Оның бодандары, туған-
туысқандары, тіпті қарулас  серіктеріне дейін, өздерінің 
пікірінше, қытай императоры қызметін “Қатар атқарушы” 

“табғаш ханның” қарауына қашып кетеді” деген 
тұжырымы дәлел (6.202). Әлгі Кат Елхан тұтқынға түсіп, 
күйініп өледі. Соған орай көне түркілердің қайтадан 
қытай империясының боданына айналуы Таң Тай-зоңның 
қытай империясына билік еткен тұстан басталып (626 ж.), 
Күлтегіннің әкесі Елтерістің (Құтлығ) түркілердің басын 
қосып, қалың қол жасақтап 683 жылы қытай әскерін тас-
талқан етіп жеңген кезге дейін созылды деген тұжырым 
жасаған дұрыс. Осылай Таң Тай-зоң түркі қағандығын 
мүсіркеген оңай тәсілмен құлатты. Сонда түріктер табғаш 
езгісінде 57 жыл болған екен.

Сонымен, жоғарыдағы қытай жазбасынан келтірген 
үзік сөз қытай империясының патшасы Таң Тай-зоңның 
айлалы саясатынан туындап жүзеге асқан жоспарлы іс-
әрекеттің жинақталып берілген түйінді көрінісі екен. 
Қысқасы, түркілердің қайтадан табғаштардың боданына 
айналуына сол тұстағы патша Таң Тай-зоңның тура 
билігі және оның өзге елдермен ортақ тіл тапқыш, 
ақылды да айлалы саясаты тікелей себеп болды. Сондай-
ақ түркі бектері мен әміршілері және одақтас тайпалар 
арасындағы билікке таласушылық, алауыздық түркі 
қағандығының құлауына тікелей әсер етті. Олар ауыр 
азап, қорлық көргеннен кейін барып ойланып оянды. Бұл 
жасаған байламды Күлтегін ескерткішіндегі екінші жазба 
бөлімнің 6-ретпен орналастырылған бөліктегі

«Табғаш жұртының арандатушылығы салдарынан, 
Олардың өтірік алдағанына көнгені салдарынан, 
Бек пен халықтың  оңышпағаны салдарынан
Түркі халқы елдігінен айырылды» деген жыр жолдары 

бекемдей түседі (1.221). Қысқасы, қағандықты құлатып, 
түркілердің тентіреп, тоз-тоз күйге түсуіне, кейін 
«Қағаным қайда, халқым қайда?» деп еңіреуіне үстем 

елдің алдау, айла-шарғысы мен ел ішіндегі алауыздық, 
бірліктің жоғалуы тікелей әсер етті. Сонда алдау-арбау, 
ымырасыздық айбынды жаудан әлдеқайда күшті екен. 
Таң Тай-зоң соғыс жорығына аттанбай-ақ бейбіт жолмен 
көптеген түркі тайпаларын өзіне бағындырды. Бұл 
тұжырымды Лев Гумилевтің “Тайзуннің өкімет билігі 
енді батыста – Хамиге, солтүстікте – Сібір тайгасының 
шетіне дейін жайылып барады, жеңістегі шешуші нәрсе 
– қарудың күшімен емес, көшпелілердің императорды 
өз еркімен хан деп мойындауында жатыр” деген пікірі 
нақтылай түседі (6.203).

Күлтегін ескерткішіндегі қытай жазбасын реті 
бойынша сөз етсек, онда “Марқұм төре, Құтлығ 
қағанның екінші ұлы, қазіргі Білге қағанның ардақты 
інісі болатын. Олардың бауырмалдық сүйіспеншілігі 
төңірекке тез тарап, айбаттары жұрттан асып еді. 
Бүгінгі күнде бұлай болар деп кім ойлаған?” деп жазылған 
(3). Осы үзікте патша Күлтегін мен Білге қағанның түркі 
қағандығын орнату үшін жасаған жорықтарындағы 
ерлік шайқастарын емес, Құтлығтың қос перзенті ел 
билігі қолдарына тигенде алдымен халықтың қамын, 
солардың тыныштығын, тұрмыс-жағдайын жақсартуды, 
аш, жалаңаш тентіреген жұртты тойындырып, киімдерін 
бүтін етуді көздеп, ортақ мақсатта ойласып, бірлесіп, 
жанқиярлықпен жұмыс атқарғанын айтар сөзіне арқау 
еткен. Расында солай, бұл екеуі бар күш-қайратын қара 
бастарының мансабы үшін емес, түркі жұртын ауқатты, 
айбынды ел ету үшін жұмсады, сол бағытта татулығымен 
дараланды. Күлтегіннің сол тұстағы хандық үшін таласта 
тақты ағасына ұсынып, өзі соның айтқанымен жүруі 
– түркі дәстүрін сақтап, адамгершілікті, туыстықты 
ардақ тұтқанының шынайы белгісі. Осы айтқанымызға 

Күлтегін ескерткішіндегі екінші жазба бөлімнің 26-ретпен 
орналастырылған бөліктегі  Білге қағанның:

«Мен (малға) бай халықтың
Тағына отырмадым.
Мен, тіпті, ішер асқа, 
Үстіне ілер киімге мұқтаж
Аянышты, мүсәпір халыққа
Қаған болып отырдым.
Інім Күлтегін екеуміз ақылдасып
Түркі халқы үшін түн ұйқы көрмедім» деп баяндағаны 

негіз болады (1. 226). Көне қытай жазбасында империя 
патшасы Күлтегінге арналған азалы сөзін одан әрі 
жалғастыра келіп «Ата-бабасы – Естеми, ағалардың 
алдынан өтпейтін, үлкендерге ізетті жан болған. Кеше 
өткен әкесі – Құтлығ, керісінше, кейінгілерге көңіл 
бөлгіш, мейрімді кісі болды» деп жазғанында да айқын 
шындық бар. Естеми – алғаш түркілерді жинастырып, өз 
алдына ел етіп, қағандықтың негізін қалаған, сол үшін 
оны халқы ұнатып “Елхан” атаған Бумынның інісі. Ол да 
түркі жұртын жақсы тұрмыс, тыныш өмірге жеткізудегі 
атқарған игі істері үшін “Есті-ми” – ақылды, білгір хан 
атанған. Бұл екі тұлға да – түркі мемлекетін орнатудағы 
ұлы жорықты бастаушылар. Империя патшасы олардың 
тек халық тұрмысын жақсартудағы игі істерін ғана еске 
салып отыр. Бумын мен Естеми түркілерді жинастырып, 
хандық құрып өмір сүруге жеткізуде қара халықпен де, 
бек, ақсүйектермен де бірлесіп жұмыс атқарып, тұтас 
бірліктің, кішіпейіл, үлкен-кішіні сыйлаудың үлгісін 
көрсетті. Оған Күлтегін ескерткішіндегі екінші жазба 
бөлімнің 3-бөлігіндегі

«Олар білгір қаған болды.
Олар ержүрек қаған болды.

Бектері мен халқы қағанға адал болды.
Сондықтан да олар ел-жұртын ұзақ биледі.
Елді ұстап, заң қалыптастырды» деген жазба жолдары 

айғақ. Сондай-ақ империя патшасының төл арнауындағы 
Күлтегіннің әкесі Құтлығ жөнінде білдірген лебізі де 
бұлтартпас шындық, бұған да Күлтегін ескерткішіндегі 
екінші жазба бөлімнің 13-ретпен орналастырылған 
бөліктегі Білге қағанның:

«Ол елдігінен айырылған халықты, 
Қағанынан айырылған халықты, 
Күң болған, құл болған халықты, 
Түркі болмысынан айырылған халықты, 
Менің ата-бабам орнатқан заң бойынша, 
Оларды тәртіпке келтірді» деп баяндағаны дәлел 

(1.223).
Империя патшасы төл арнауында айтар ойын одан әрі 

жалғастырып Күлтегін жайлы «Солардың тұяғы (Төре 
де) мейлі қандай кезде болмасын, тумысынан дегдар 
өтті. Сондықтан да ол достықты нығайта да, заң-
жосынды бекемдей де білді» деп жазғаны да шындыққа 
сәйкес келеді. Күлтегін түркі қағандығын орнатудағы ұлы 
жорықтарда зор жетістіктерге жетіп даңққа бөленумен 
бірге үлкен жүректі адамгершілігімен де танылды. 
Бұған Күлтегін ескерткішіндегі екінші жазба бөлімнің 
(үлкен жазу) 30-ретпен орналастырылған бөліктегі Білге 
қағанның

«Сенімді одақтас тайпа, қағандарға
Мен жақсылық, кешірім жасадым.
Оларды өзара тату еттім.
Менің інім Күлтегін біз үшін
Үлкен елді қалыптастыруда
Ісін, күшін аямай жұмсады.

Өзі о дүниеге ұшты» деп баян еткені – негіз (1.227). 
Көне қытай жазбасында жер, мекен атаулары кездесетіні 

соған жасалған аудармалар арқылы байқалады. Мысалға, 
Т.Әбенайұлы жасаған тәржімада “Шекара батысындағы 
көркімен көз сүріндірген көрші қала – Сұябтың іргесінде, 
ұлы тәңірдің (атымен) “балам” деп ықыласымды төгіп 
едім” деген жазба жолдары бар. Осында келтірілген атау 
жөнінде Т.Әбенайұлы «Қытай жазуында тағы үш атау 
кездеседі. Соның бірі – “Чу-ие” деген қаланың аты. Оны 
аудармада “Сұяб” деп баламаладық» деп жазады (3). 
Ал  қытай жазбасына аударма жасаған М.Е.Х.Паркер 
мен Х.Ертүркен сол шекарадағы мекенді Тарбағатай 
(Тazbafatay) өңіріне жатқызады (2.81). Бұл мәселе алда 
тиісті мамандар зерттеуімен тиянақты шешуін табар. 
Осы атаулардың өзі қағандық дәуірдегі қытай мен көк 
түріктер арасындағы бітім жасасқан жер– қазақ халқы 
ежелден мекендеген аймақ екенін танытады. Осы орайда 
айтарымыз: Қытай жазбасына қатысты үш аударманы бір-
бірімен салыстырып оқығанда байқалғаны, М.Е.Х.Паркер 
мен Х.Ертүркен көне қытай жазбасындағы әр сөздің 
мағынасын сақтауды көздеп, нақтылыққа баса көңіл 
бөліп, қосымша түсініктеме беріп аударма жасапты. 
Қытайдағы қандасымыз Т.Әбенайұлы бұл жазбаға 
тыңғылықты аударма жасау үшін әр түрлі тиімді 
тәсілдерді пайдаланып жинақы тәржіма жасаған. Осы 
жазба арнаулы мамандардың  атсалысуымен әлі де 
зерттелері сөзсіз.

Күлтегін ескерткішіндегі көне қытай жазбасының 
жанры қандай? Осы мәтінді оқып, талдау жасап, сыр-
сипатын ұққаннан кейін мұны қандай жанр қатарына 
жатқызуға болатынын ойланғанда, осы Күлтегін 
ескерткішінің бірінші бетіндегі көне түркі руна 

алфавитімен Білге қаған атынан айтылып, түркі халқына 
арнап қабырға тас бетіне түсірілген үндеу-гимн жазбасы 
(кіші жазу атанған) бірден еске түседі. Түйіп айтқанда, 
көне қытай жазбасы тек көңіл айту, қазаға ортақтасу үшін 
ғана айтылмаған, патшаның төл арнауы – дипломатия. 
Бірталай зерттеушілер “көңіл айту” деп ұйғарым жасайды. 
Мәселен, Қаржаубай Сартқожа «Императордың атынан 
Білге қағанға көңіл айту хатын беріп жіберді» деп жазса 
(7.149), Нәпіл Базылхан “Екінші бетінде қытайша көңіл 
айту мәтіні жазылған” деп баяндайды (Қазақстан тарихы 
туралы түркі деректемелері. ІІ том. А., «Дайк-пресс», 2005, 
60-б.). Әрине, бұл білместік емес, сол қытай жазбасының 
бүгінгі күнге дейін қазақшаға аударылмағандықтан, сол 
жазба жайлы толық мағлұматтың жетімсіздігінен, арнайы 
зерттеп, ғылыми тұжырымы берілмегендіктен болып 
тұрған жағдай.

Көне қытай жазбасы да Күлтегін ескерткішіндегі 
түркі тілінде түркі алфавитімен жазылған үндеу-гимн 
сияқты сол  ел тілінде, көне қытай таңба жазуымен 
тасқа түсірілген, түркі халқына арнап жазылған аза-
үндеу. Осы жасаған байламымыздың дұрыстығын қытай 
жазбасының жоғары жағына көрнекті етіп ойып түсірген 
“Патшаның төл арнауы” деген атауы да айғақтай түседі. 
Қытай императоры көңіл айтқан желеуді сылтау етіп:”Біз 
әкелі-балалы болуға ант байласып едік” деп Білге 
қағанның өзімен солай бітім жасасқанын, сол міндеттің 
орындалуын, тиімді нәтижесін баса айтып, сол мақсат 
пен келісілген талаптар өзгеріссіз жалғаса беретінін 
қолдап, Күлтегін ескерткішінің жалпақ қырына арнайы 
ойып жаздырды. Қытай империясы осылай үстемдік 
пиғылын жасырмады. Жазбада империя патшасы Білге 
қағанның билік құрған тұқымдарының есімдерін риза 

көңілмен атады. Ал Тоныкөк есімін ауызға алмады, бұл 
да – саясат. Көне қытай жазбасында аз сөзге көп мағына 
сыйғызылған, айтпақ мақсатты сұлу сөзге, көркем ойға 
орап берген, кейбір күрделі мәселелер түйінін символмен 
көңілге жұмсартып, жылы жеткізген, соның бәрін көңіл 
айту лебізімен сұлулап жеткізген, сөйтіп, саясат астауына 
шомылдырған аза-үндеу жазбасы деген дұрыс. Бұл 
жазбада сөз құдіреті бірінші орынға шыққан, арнайы 
зерттеуге де жарайды.

Осы орайда арнайы айтар мәселе мынау: Күлтегін 
ескерткішіндегі қытай жазбасы сол империяның 
қай патшасының төл арнауы? Бұл сұраққа нақты 
жауап қайтару әзірге қиындау болды. Күлтегін қайтыс 
болған кезде қытай империясының патшасы кім? Қытай 
жазбасының Күлтегін ескерткішіне түсірілуі сол патша 
есімімен тығыз байланысты. Зерттеушілердің бұл бағытта 
келтірген мәліметтері кейде бір-біріне сәйкес келмей 
жатады. Мысалға, Ғұбайдолла Айдаров “Ескерткіш 
бетіндегі қытай жазуы 732 жылы қытай императоры 
Хиуен-Цунг тарапынан бедерленген” деп жазған 
(Күлтегін ескерткіші. А., «Ана тілі», 1995, 9-б.). Белгілі 
түркітанушы Қ.Сартқожа осы саланы зерттей келіп: “Тан 
империясының императоры Сюань Цзун Күлтегіннің түркі 
қағанатының лауазым орынына сай Тан империясының 
армия қолбасшысының бірі Люсяньды қосшы етіп және 
Орда шеберлерінен алты адамды қосып, императордың 
атынан Білге қағанға көңіл айтқан хатын беріп жіберді” 
деп мәлімдейді (7.149). Мұнда да император есімі 
өзгешелеу. Қытай жазбасын көп зерттеген Т.Әбенайұлы 
«Ескерткіштегі арнау сөздің мәтінін жазған қытайдың сол 
кездегі патшасы Таң Шуан зоң» деп дәлелдейді (3). Осылай 
тізе берсе әр түрлі пікірлер жалғаса береді. Салыстырып 

қарағанда, Лев Гумилев келтірген деректер Тілеуберді 
Әбенайұлының айтқан мәліметімен сәйкестік табады. Осы 
мәселені зерттеу барысында біз соңғы мәліметті нақтылау 
деп есептеп пайдаландық. Бұл тарихи деректі анықтауда 
арнаулы мамандар өз тұжырымын айтары анық.

Күлтегін ескерткішіндегі қытай жазбасын зерттеп 
талдау жасағанда туындаған ғылыми тұжырымдардың 
негізгілерін түйіндеп білдірсек мынадай: Күлтегін 
ескерткішіндегі қытай жазбасының әр тілге аударылуы, 
сол аудармалар сапасы, бұл жазбаны тәржімалаудың 
қазақ халқы үшін маңызы, яғни, көршімен қарым-
қатынасқа тигізер әсері, аударма жасау тәсілдері, 
сол бағыттағы жетістік пен кемшілік, міне, осындай 
мәселелер аудармаларды бір-бірімен салыстырып талдау 
жасау  арқылы ғылыми тұрғыда негізделді. Сондай-ақ 
ежелгі жазба мұраларға аударма жасағанда сол халықтың 
өзіндік дәстүрін, ұстанған дінін, нанымын, сол  жұрттың 
мәдени жетістіктерін, тарихын, кәсібін, өзге елдермен 
қарым-қатынас деңгейін білмей толыққанды тәржіма 
жасау мүмкін еместігін нақты дәлелдермен көрсетіліп, 
жинақталған тұжырым жасалынды. Сонымен бірге 
Күлтегін ескерткішіне табғаш жазбасын орналастырудағы 
көзделген мақсаттар мен міндеттер, солай жасауға қандай 
тарихи және саяси жағдай себеп болғаны айқындалды.

Көне қытай жазбасында түркілердің өз мемлекетін 
құрудағы қаһармандық жорықтары емес, керісінше, түркі 
қағандығы құлаған тұста екі жақта тыныштық орнап, 
бейбіт өмір сүруге жол ашылғаны дәріптеледі. Табғаш 
патшасының төл арнауында түркілердің империяға 
бағынышты болғанын қалайтыны, сонда тыныш, бірлікте 
тіршілік құруға мүмкіндік туатыны көңіл айту сылтаумен 
білдірілген. Зерттеуде сол мәселелердің сыры ғылыми 

түйіндеулермен көрсетілген. Көне қытай жазбасында 
түркілердің қытайға қайта бағынышты болған кезі бейбіт 
өмір сүрудің үлгісі есебінде түсіндірілді. Зерттеуде 
алғашқы түркі қағандығының құлауына сол тұстағы 
империя билеушісінің ортақ тіл тапқыш саясаты: 
түркілерді жібек мата, әсем бұйымдарымен қызықтыруы 
және түркі бектері, хандары, халқы арасындағы алауыздық 
тікелей себеп болғаны дәлелденіп тұжырымдалды. 
Сонымен, Күлтегін ескерткішінің бірінші бетіне түркі 
қағандығының өз халқына арналған үндеу-гимні жазылған 
болса, сол ескерткіштің қарсы бетіне қытай империясы 
патшасының көңіл айтуды желеу етіп, түркі халқына 
арнаған үндеуі жазылған. 

Орхон жазба ескерткіштері жайлы тұжырым.  Моңғол  
Халық Республикасындағы Орхон өзені бойынан ерте 
заманда көне түркі руна жазуымен биік қабырға тастарға 
ойып түсірілген бірталай мәдени ескерткіштер табылды. 
Соның ішінде  тасқа түсірілген тоғыз ірі жазбаның 
маңызы өте ерекше. Түркі тайпалары біздің дәуіріміздегі  
VI ғасырдың ортасында  түркі  қағандығын  құрды. Одан 
кейін де талай  қанды шайқастарда бірде жеңіліп, қайта 
бірігіп жауына қарсы тұрды. Сөйтіп ұлы түрік қағанатын 
қалыптастырып, мемлекет болып, дүние жүзіне таныла 
бастады. 

Сол кезеңдердегі аласапыран көрініс, негізінен,  Орхон 
жазба ескерткіштерінде айқын, нақты күйінде сөйлеп 
тұр. Атап айтсақ, біріншіден, жужандардың қанауында 
болған көне түркілер ақыры оларға қарсы шайқаста 
қарсыласының әскерін ойсырата талқандады. Жужан 
қағаны Анхуан өзін-өзі өлтіріп, көтерілісті ұйымдастырған 
түркі көсемі Бумын (Елхан) 551 жылы қаған титулын 
иемденді. Тарихи дерек бойынша, түркі халықтарының 

бірлесуі Бумын билік еткен кезден басталады. Екіншіден, 
түркілердің азаттық жолында күш біріктіріп,  ұлы түрік 
мемлекеті атануына үлес қосқан ел басқарған билердің, 
батырлардың, бірлік тұтқасын ұстаған түркі даналарының 
есімдері және сол кездегі қым-қиғаш тарихи оқиғалар осы 
Орхон жазба тастарында шынайы қалпында жазылған. 
Мысалға, Орхон өзені бойындағы Бумын қаған, Құтлығ 
қаған, Күлтегін, Тоныкөк, Білге қаған, Күлі Чұр, Ел Етміш 
Йабғұ (Онгин), Мойын Чор жазба ескерткіштері – осындай 
құнды тарихи мәлімет беретін жазбалар. Осы түркі жазба 
ескерткіштері өзінің көлемді жазуымен де, аса маңызды 
деректерімен де айырықша дараланып екі ғасырға жуық 
уақыттан бері әлем шығыстанушы ғалымдарының,  жалпы 
жұртшылықтың назарын өзіне аударып отыр. Үшіншіден, 
қағандық дәуір VI-IХ  ғасыр аралығындағы түркілердің 
ішінен шыққан ірі тұлғалар, Ашиннен тараған текті 
ұрпақтар Бумын (Елхан), Естеми хан, Құтлығ (Елтеріс),  
Білге қаған, Күлтегін, Иоллығ тегін және Тоныкөк, Мочур 
(Қапаған)  есімдерін, олардың халқына сіңірген еңбектерін 
шынайы қалпында бізге жеткізіп тұрған – осы Орхондағы 
көне түркі жазба ескерткіштері. Төртіншіден, Орхон өзені 
бойындағы аса биік жалпақ тастарға ойып түсірілген көне 
түркі руна жазбалары тарихи дастан ретінде маңызы зор. 
Мұндай елдік пен ерлікті, тарихи құнды деректерді жырға 
орап, көлемді эпостық шығармаларды жақпар тастарға 
тұтастыра жазу – әлем мәдениетінде сирек кездесетін 
құбылыс. Бесіншіден, Тәңірлік дәуірде дүниеге келген 
авторы бар түркі  жазба мұраларын осы Орхон мәдени 
ескерткіштерінен ұшыратып отырмыз. Алтыншыдан, 
Еуропалық бірсыпыра ғалымдарының «түркілер 
мәдениетке жетпеген, өркениеттен кейін қалған, жабайы, 
бүлдіруші» деген сәуегейлік тұжырымдарын жоққа 

шығарып, бұл түркі жұртының өзіндік жазба алфавиті 
ежелден қалыптасып, өріс тапқандығын осы Орхон 
жазба ескерткіштері нақты айғақтап беріп, түркілердің 
әлем мәдениетін дамытуға өз үлестерін қосқанын дүние 
жүзіне көз жеткізе, қолына ұстата танытты. Жетіншіден, 
көне түркілердің тарихы, мәдениеті, дәстүрі, ерлігі, 
бірлігі, батырлығы, жауынгерлік келбеті, түркілік рухы, 
тағы басқа өзекті жәйттер бір тас бетіне сыйғызылып, 
тұтастыра көлемді шығарма жазылған ескерткіштердің 
Орхон өзені бойынан табылуының мәнісі: моңғол 
жеріндегі Өтүкен аймағы ұзақ жылдар бойы түркі 
қағанатының астанасы болды. Демек, жоғарыдағыдай 
құнды мұралардың жасалуына Орхон бойындағы түркі 
қағандығы астанасының ықпалы және оңтайлы жағдайлар 
себепші болғаны сөзсіз.

Күлтегін жазба ескерткішіне қысқаша түсініктеме 
жасасақ, бұл батырға  орнатылған жазба ескерткіш Моңғол 
Халық Республикасы жерінде,  ондағы Орхон өзенінің 
саласы Кокшин-Орхон алқабының Кошо-Цайдам таулы 
жотасындағы Карабалгасун деп аталатын ескі қорғаннан 
40 шақырым жердегі Эрдени-Цэу монастыры маңынан 
табылды. Күлтегін  – текті ұрпақ Ашиннен тараған 
Құтлығ (Елтеріс) қағанның кіші ұлы. Ол Қапаған және 
Білге қаған дәуіріндегі түркі мемлекетінің көрнекті әскер 
қолбасшысы. Бұл жазба ескерткішті алғаш тауып, мұны 
зерттеуге қозғау салған – орыс ғалымы Н.М.Ядринцев. 
Ол 1889 жылы Орхон өзені бойынан көне түркі жазба 
ескерткіштерін тапқаннан кейін Ресей археологтарының 
VІІІ конгресінде жұртшылық назарын осы мұраларға 
аударды. 1890 жылдың көктемінде фин ғалымы А.Гейкель 
басқарған, 1891 жылы С-Петербургтен В.В.Радлов 
жетекшілік еткен экспедиция Моңғолияға келеді. 1892 



18

жылы әуелі Фин, сосын Ресей ғалымдары жасаған Орхон 
жазба ескерткіштерінің атласы дүние жүзі ғалымдарының 
назарын көне түркі руна жазба ескерткішіне еріксіз бұрды.

Күлтегін кешенінің көлемі шамамен 80х40 метр жерді 
алып жатыр. Археологтар кейін Күлтегін батырдың бас 
мүсінін тапқанын жариялады. Мүсіндегі бес тісті бас 
киімде айбарлы құстың суреті салынған, оны жұртшылық 
“Онгин құсы” деп атап кеткен. Күлтегін ескерткішінің 
маңында Цайдам тұзды көлінен бастап үш шақырымға 
созылған 160-тан астам балбал тастар самсай орналасқан, 
археологтардың мәлімдеуінше ертеректе балбал 
ескерткіштердің саны бұдан да көп болған көрінеді. 
Күлтегін жазба ескерткішінің биіктігі – 3,15 метр, ені – 
1,24 метр, қалыңдығы – 0,41 метр. Бұл жазба ескерткішке 
әлемнің көптеген елдерінің ғалымдары қызыға қарап, 
бірсыпырасы аударма жасады. Бұлардың ішінде Ресей 
ғалымдарының еңбектерін айырықша атау керек.  Күлтегін 
ескерткішінің  бір бетіне 14 қатарға жететіндей қытай жазуы 
түсірілген.  Ескерткіштің ең жоғары жағындағы бұрышты 
қырына айдаһардың суреті мен жуас аң бәдізделген.

СИНТАКСИСТІ  ҚАТЫСЫМДЫҚ-
ТАНЫМДЫҚ ТҰРҒЫДАН ОҚЫТУ 

ТҰЖЫРЫМДАМАСЫ
Қоғам дамуындағы өзгерістер жеке ғылым саласы 

ретіндегі тіл біліміндегі жаңа бағыттардың туындауына 
әсер етсе, өз кезегінде сол өзгерістер оның  оқыту 
жүйесін де жаңартуды қажет етеді. Осымен байланысты 
тілді адамдар арасындағы әлеуметтік қарым-қатынастың 
құралы ретінде қарастыру етек алды. Адам мен оның тілін 
әлеуметтік аспектіде өзара байланыстырып,  адамның 
әлеуметтік рөлі, тілі, мамандығы және қандай әлеуметтік 
топқа жататындығы, идеологиялық тәуелділігі, т.б. 
арқылы тілдік тұлғаны анықтауға басымдылық берілді. 
Тілді оқытуда оның тілдік қарым-қатынаста қолданылу 
дәрежесі мен сипатына, әлеуметтік-психологиялық 
мәніне көңіл бөлінді. Әдіскер-ғалымдар ана тілінің тек 
қатысымдық қызметін ғана айқындап қоймай, оның 
баланы жеке тұлға ретінде қалыптастырудағы мәніне 
баса назар аудара бастады, өйткені тіл арқылы адамдар 
өмірден өз орынын табады, әркім өзіне қажетті игілікті 
іске асырады. 

Синтаксис пәні студентке сөз тіркесінің, сөйлем мен 
мәтіннің ерекшелігі мен өзіндік қолданысын үйретіп, 

сол арқылы олардың сөйлеу қабілетін жетілдіруді 
көздейді. Бұл Қазақстан Республикасының бiлiм берудi 
дамыту тұжырымдамасының «Қазiр педагогикалық 
қоғамдастықтың  алдында бiлiм берудiң жаңа моделiн 
құрудың, сынақтан өткiзу мен енгiзудiң ауқымды 
мiндеттерi тұр. Бiлiм берудiң қазiргi негiзгi мақсаты 
бiлiм алып, бiлiк пен дағды-машыққа қол жеткiзу ғана 
емес, солардың негiзiнде дербес, әлеуметтiк және кәсiби 
бiлiктiлiкке – ақпаратты өзi iздеп табу, талдау және 
ұтымды пайдалану, жылдам өзгерiп жатқан бүгiнгi 
дүниеде лайықты өмiр сүру және жұмыс iстеу болып 
табылады» деп көрсетiлген басты қағидатымен толық 
үндеседі [Қазақстан Республикасында 2015 жылға дейінгі 
білім беруді дамыту тұжырымдамасы. А., 2004, 5-б.]. 

Таным мәселесі антик заманынан бастау алады. 
Әр дәуірдегі  ойшылдар мен педагогтер  балалардың  
өзіндік ой-тұжырымын жасау, оны дамыту мәселесіне 
назар аударса, адам баласының танымдық қабілетінің 
мәні қазақ халқының даналық сөздерінде, ертегі, жыр, 
мақал-мәтелдерінде де көрініс тапқан. Синтаксисті 
қатысымдық тұрғыдан оқыту студентті лексикалық 
және грамматикалық бірліктерді қарым-қатынаста 
ұтымды қолдануға, өз көзқарасын айта білуге және  
синтаксистік категорияларды сөйлесім әрекетінде ұтымды 
пайдалануға үйретсе, танымдық тұрғыдан оқыту оның 
оқу материалдарын терең игеруіне, өзін-өзі дамытуға, 
танымдық қабілетін (қабылдау, меңгеру, жоспарлау, 
мәселені шеше білу, ойлау, тапқырлық, білімін қажетті 
жерде қолдана білу, т.б) арттыруға мүмкіндік тудырады.  

«Сөйлей білу қандай керек болса, жаза білудің керектігі 
одан та артық»,  «Сөйлегенде сөздің жүйесін келтіріп 
сөйлеу» қажет. «Сөздің жүйесін қисынын келтіріп жаза 

білуге: қай сөз қандай орында қалай өзгеріп, қалайша 
бір-біріне қиындасып, жалғасатын дағдысын білу» керек. 
«Сөйлеудің асыл мағынасы – біреуге білдірейін деген 
ойын айту. Айтушының мақсаты – тыңдаушыға ойын 
түгел түсіндіру. Ойын түсіндіру үшін соған керек сөздерді 
алу қажет. Бір сөзді ойын анықтау үшін алса, екінші сөзді 
ойын толықтыру үшін алады, үшінші сөзді ойын пысықтау 
үшін алады» деген Ахмет Байтұрсынұлының пікірі 
синтаксисті қатысымдық-танымдық тұрғыдан оқытудың 
өзегін анықтауда маңызды рөл атқарады [Тіл тағылымы. 
А., «Ана тілі», 1992, 142-143-б.].

ХХ ғасыр  басында қазақ топырағында ұлтты тану 
мен сапалы білім берудің тың  үлгісін жасаған отандық  
ғалымдардың әдістемеге қатысты  ой-пікірлері, еңбектері 
зерделеніп, олардың оқыту үдерісіне қатысты білім беру 
жолдары технология түрінде дәйектелді. Себебі оқыту 
технологияларының нышандары Ыбырай Алтынсарин, 
Ахмет Байтұрсынұлы, Жүсіпбек Аймауытов, Мағжан 
Жұмабаев, Құдайберген Жұбанов, Мәулен Балақаев, 
т.б. ғалымдардың  еңбектерінен бастау алады. Зерттеуде 
олардың әдістемелік тұжырымдары  қазіргі таңда 
қолданылып жүрген оқыту технологияларымен 
салыстырылды. Нәтижесінде әлемдік  тәжірибеде  
кеңінен  қолданылып жүрген   технологиялардың   қазақ  
әдістеме   ғылымында да өз іргетасы болғаны анықталды. 
Олардың қай-қайсысының да құрылымдық жүйесі 
технологияға қойылатын талаптарға толық жауап береді. 
Бұл технологияларда мәдениет пен тілге, ғылым мен 
білімге  ерекше назар аударылған. 

Ыбырай Алтынсариннің тілдік дағдыны жетілдіру 
технологиясында қазақ тілі сабақтарында білім 
алушылардың тілдік дағдыларын жетілдіру мен 

шығармашылыққа баулу әдістері кеңінен орын алатыны 
байқалады. Ол  баланың өміріне, табиғатына жақын 
келетін мәтіндерді пайдаланудың тиімділігін көрсеткен. 
Студенттің тілдік қабілетін жетілдіру – білім беру 
үдерісіндегі басты міндет. Олай болса аталған технология 
осы міндетті шешуге мүмкіндік береді. 

Ахмет Байтұрсынұлының танымдық-тағылымдық 
технологиясында білім алушының тілін дамыту, танымын 
кеңейту мәселелері басты назарда ұсталынған.  Оқытудың 
түпкі нәтижесі  оның танымдық, проблемалардың 
шешімін табу, ақпараттық  құзыреттілігін қалыптастыруға 
бағытталғандықтан  синтаксисті оқытуда маңызды рөл 
атқарады.  

Мағжан Жұмабаевтың дара тұлғаны қалыптас-
тыру технологиясында адам бойындағы мінез-құлық, 
қасиеттерін тәрбиелей отырып, білім алушының бойына 
тұлғалық дарындылықты қазақтың ұлттық тәрбиесі 
арқылы қалыптастыруды өзек етіп алғандықтан, ол оқыту 
үдерісінде студенттің  бойына ұлттық құндылықтарды 
сіңіріп, жеке тұлғалық қасиеттерін дамытады.       

Жүсіпбек Аймауытовтың пәнаралық байланыс арқылы 
ынталандыра оқыту технологиясы қазіргі таңдағы білім 
берудің ұлттық моделін жасау идеясымен сабақтасады. 
Ғалымның пайымдаулары  жеке тұлғаға бағдарлап оқыту, 
интеграциялық байланысты қолдану, білім алушының 
ынтасын тудыра оқытып білім беру, т.б. мәселелермен 
тығыз байланысты. Бұл синтаксисті оқытуда білім 
сапасын арттырудың алғы шарты болып табылады. 

Құдайберген Жұбановтың дамыта оқыту 
технологиясы  студентті тұлғалық жағынан қалыптастыру 
мен дамыту және  білімді деңгейіне қарай меңгертуді 
көздейді.  Ғалымның түйінді мәселеге көңіл аудару, сөзбен 

суреттеу, көрнекілік, өмірге үңілдіру, еңбек үдерісімен 
жүйелі ойға төселдіру, білім алушының  алдына проблема 
қоя оқыту, бір пәнді игерту үшін оған екінші пәнді құрал 
ету,  т.б. әдістері бүгінгі күннің өзекті мәселелерімен 
ұштасып жатыр. Ғалымның дамыта оқыту технологиясы 
синтаксистік бірліктердің қалыптасу, өзгеру, даму 
заңдылықтарын танып білуге көмектеседі. 

Мәулен Балақаевтың сөйлеу мәдениетін қалыптас-
тыру технологиясы тілдік білімнің нәтижесін 
құзыреттіліктер деңгейіне көтеруді мақсат ететін қазіргі 
уақыт талабымен толық үндеседі. Сондықтан сөз 
мәдениеті  студенттің зияткерлік және мәдени сапасын 
арттыратындай тілдік қатынасқа төселдірудің негізі  
ретінде қарастырылады (А.Тұрсынова. М.Балақаевтың 
танымдық ой-пікірлері // «Рухани-ғылыми мұра»: 
Республикалық ғылыми-теориялық конференция 
материалдары. А., 2008, 210-б.)

Ғалымдардың еңбектерінде қазіргі білім беру 
технологияларының барлығы да көрініс тапқан. 
Сондықтан сол ой-тұжырымдарды басшылыққа алу 
болашақ мамандардың санасына ұлттық рух пен 
елжандылық қасиетті қалыптастыруға, ұлттық сананы 
оятуға, сабақ сапасын арттыруға, оқытушы шеберлігі мен 
студент білімін жетілдіруге  ықпал етеді. 

Синтаксисті қатысымдық-танымдық тұрғыдан сапалы 
оқытудың  негізі – білім беру технологияларын бірлестікте 
қолдану.

Қазақ тілін саналы және сапалы меңгертудің бір 
шарты – білім беру технологияларын ұтымды қолдану. 
Бұл орайда қазіргі білім жүйесінде қолданылып 
жүрген Д.Б.Эльконин мен В.В.Давыдовтың дамыта 
оқыту жүйесі, В.К.Дъяченконың ұжымдық оқыту 

технологиясы,  Ш.Амонашвилидің тұлғалық-ізгілендіру 
технологияларын айтуға болады.  

Фаузия Оразбаеваның қатысымдық тұрғыдан 
оқыту технологиясы –  қазіргі білім беру үдерісінде 
ең жиі қолданыста жүрген технология. Әдіскер тілдік 
қатынасқа байланысты іске асатын сөйлесім әрекетінің 
бес түрін ғылыми айналымға енгізді. Аталған технология 
тіке байланыс, адамның жеке қабілетін ескеру, сөйлеуге 
үйретуде жүргізілетін жұмыс түрлерін айқындау, сатылап 
даму, динамикалық өзгеру, өзектілік  ұстанымдарын 
басшылыққа алып, қатысымдық әдіс арқылы тілді 
меңгертуді мақсат етеді. Синтаксисті  қатысымдық 
тұрғыдан сөйлесім әрекетінің түрлері арқылы меңгерту  
студентті ойын, пікірін, көзқарасын еркін, нақты жеткізуге 
жетеледі. 

Нұрша Оразахынованың сатылай кешенді талдау 
технологиясы  – қазіргі заман дамуының заңдылықтарын 
ескере отырып жасалған талдау жүйесі. Сатылай 
кешенді талдау технологиясы  синтаксистік бірліктерді 
студенттерге ғылыми негізде сатылай, жүйелі меңгертуге 
негізделді.

Білім беру жүйесінде технологиялардың әрқайсысы 
тілді меңгеруде өзіндік орын ала келіп, бір-бірімен тығыз 
бірлікте, тұтас қолдану арқылы тиімді рөл атқарады. 
Студентке жүйелі білім беретін материалды тиімді әдіс-
тәсілдерді қолданып, оның жеке қабілетіне сай дұрыс 
меңгерте білу оқыту технологиясын жақсарта түседі. 
Технологияға қатып қалған, өзгертуге болмайтын нәрсе 
деп қараудан арылып, әрбір технология тілді меңгертудің 
түпкі нәтижесіне қызмет ететін, соған қолайлы жағдай 
туғызатын оқытудың өзара сабақтас жүйесі деп қараған 
жөн [Ф.Оразбаева. Тіл әлемі. Мақалалар, зерттеулер. А., 

«Арыс», 2009, 102-103-б.].  Білім беру технологияларын 
студенттің қабілеті мен уақыт сұранысына орай қолдану  
білім сапасын арттырып,  оны  өз ойын жинақтап айтуға, 
білімін тілдік қатынаста дұрыс қолдануға үйретеді. 

Студент өзі айтып тұрған ой, пікірдің мағынасын, 
танымдық мәнін түсініп, әлеуметтік-тілдік, лингвомәдени, 
танымдық  қабілетін  жетілдіруге мүмкіндік алады. 
Синтаксисті қатысымдық-танымдық тұрғыдан меңгерту 
студенттің сөйлеу қабілеті мен дағдысын қалыптастыруда 
әрбір синтаксистік құбылыстың формасын, тілдік 
бірліктердің мағынасы мен айырмашылығын терең 
қарастыруға, сөйлесім әрекетіне әсер ететін  тілдік 
құралдардың қызметін анықтауға, тілдік бірліктердің 
қолданылу дәрежесін айқындауға, оның тілдік қарым-
қатынаста атқаратын рөлін дәйектеуге мүмкіндік береді. 
Студенттің синтаксистік категорияларды түсініп, оны 
дұрыс қолдануы  қатысымдық, танымдық, лингвомәдени 
және әлеуметтік-тұлғалық және т.б. құзыреттіліктерін 
қалыптастыруға көмектеседі.

Сонымен синтаксисті қатысымдық-танымдық 
тұрғыдан оқытудың тұжырымдамасы  бойынша жоғары 
мектепте болашақ филолог мамандарға синтаксисті 
оқытудың  басты мақсаты мен міндеттері, ұстанымдары 
мен әдістері, білім беру технологиялары мен кешенді 
жұмыстар жүйесі  білім мазмұнын қатысымдық және 
танымдық мақсатта игертуге, білім сапасын арттыруға, 
студенттің құзыреттілігін  қалыптастыруға бағытталады.

Синтаксисті қатысымдық-танымдық тұрғыдан 
меңгертуде жүзеге асырылатын құзыреттіліктер. 
Қазіргі нарық заманы студенттердің  құзыреттілігін 
қалыптастыруды, олардың дара тұлғалық сапасын 
дамытуды талап етіп отыр. Ғалымдардың пайымдауынша, 

«құзырет» адамның жұмысының аспектісі ретінде танылса, 
«құзыреттілік»  осы аспектіні орындай алу деңгейімен 
анықталады. Құзырет студенттің білуі қажет нәрсе болса, 
құзыреттілік осы нәрсені жақсы істеуі, өзін-өзі танытуы, 
білімі, білігі, өзін-өзі бағалауы, т.б. мәселелерді қамтиды. 
Жұмыста студенттің білімі мен білігін өз қажетіне қарай 
ұштастыруға, сөйлеу қабілетін жетілдіруге, танымдық 
көзқарасын қалыптастыруға, студенттің шығармашылық 
қабілетін дамытуға, т.б. көмектесетін төмендегідей 
құзыреттіліктердің рөлі айқындалды.

Қатысымдық   құзыреттілік дегеніміз – студенттің   
түрлі жағдаятта тең дәрежеде  қарым-қатынас  жасауға 
қабілеттілігі  және   әлеуметтік-мәдени нормаларды сақтай 
отырып ұйымдастыру  біліктілігі. Студенттің қатысымдық 
құзыреттілігі  ауызша және жазбаша коммуникацияны 
меңгеруі мен әлеуметтік өміріне қажетті қабілеттерді 
игеруінен көрінеді. Тілдік бірліктерді дискурс пен пікір 
білдіруде шығармашылықпен қолдана білуі және дара 
тұлға ретінде кез келген жағдаятта ойын еркін, жүйелі 
жеткізуінен байқалады. 

Қазіргі кредиттік оқу жүйесінде студент өзінің оқуын 
жоспарлап, өзіне қажетті пәндерді таңдап, өз жұмысын 
бағалап үйренуі шарт. Синтаксисті  оқытуда студенттің 
алған білімін өз бетінше дамытып, жетілдіріп, жаңа 
формада жүзеге асырып, сынап, үнемі ізденіп, кез келген 
жағдаятта қолдана білуін қамтамасыз ететін – танымдық 
құзыреттілік.

Танымдық құзыреттілік – студенттің   хабарды өздігінен 
өңдей білуі, өз бетінше оқуы, үйренген материалдарын 
жаңа жағдайда қолдануы, хабардың  шығу көзін таба 
алуы, өз қабілеті мен білімін бағалауы, өзіне қажетті 
білімді екшеп, сұрыптап ала білуі, оны қолданудың жолын 

меңгеруі. 
1-кесте. Қазақ тілі синтаксисін қатысымдық-таным-

дық тұрғыдан оқыту моделі
 

ҚАТЫСЫМДЫҚ - ТАНЫМДЫҚ  БІЛІМ МАЗМҰНЫ 

сөз тіркесі 
синтаксисі 

жай сөйлем 
синтаксисі 

құрмалас сөйлем 
синтаксисі 

мәтін 
синтаксисі 

оқытудың 
әдістері 

ақпаратты-
рецептивті 

сыни-талдамалық 

интеграциялық  

репродуктивті 

проблемалық  

оқыту 
ұстанымдары 

ғылымилық 

 
жүйелілік 

 
кәсіби -
қатысымдық  

креативтілік  

антропоөзектілік  

нәтижеге 
бағдарлай оқыту 

оқытудың 
формалары 

білім беру 
технологиялары 

кешенді жұмыс 
түрлері 

НӘТИЖЕ 

 
қатысымдық 
құзыреттілік 

танымдық 
құзыреттілік 

лингвомәдени  
құзыреттілік 

әлеуметтік-тұлғалық 
құзыреттілік 

Қазіргі қазақ тілі синтаксисін о қыту 

МАҚСАТ 

 

ҚАТЫСЫМДЫҚ 

қатысымдық бірлік 

сөз сөйлем мәтін 

тілдесім 

жазылым айтылым 

тыңдалым оқылым 

зейін қою 

ТАНЫМДЫҚ 

танымдық   
іскерлік 

танымдық  

әрекет 

 қабылдау 

 

ақпараттық 
іскерлік 

метатанымдық 
іскерлік 

әлеуметтік- 
аффективтік 

іскерлік 

 

ойлау 

пайымдау 

 
түсіну 

Лингвомәдени   құзыреттілік дегеніміз – студенттің  
тілдік және мәдени бірліктерді мәнмәтінде орынды 
қолдануы,  мәдени-тарихи  және ерекше  ұлттық 
ақпараттарды тілдік қарым-қатынаста  пайдалануы,   
лингвоелтанушылық білімдер жүйесін меңгеруі, ұлт 
тарихы, дәстүрі, мәдениеті туралы білімін сөйлеуде 
ұтымды пайдалануы,  сөйлеу мәдениетін игеруі.

Студенттің әлеуметтік-тұлғалық құзыреттілігін 
қалыптастыру бүгінгі заман сұранысынан туындап отыр. 
Әлеуметтік-тұлғалық  құзыреттілік студенттің әлеуметтік 
шындықты құндылық ретінде түсінуі және белгілі бір 
әрекетті басқарудағы нақты әлеуметтік білімінің сапалық 
деңгейін көрсетеді. Синтаксисті қатысымдық-танымдық 
тұрғыдан меңгерту студенттің өзін-өзі дамытуына, 
қоршаған ортаны шынайы түйсінуге, өзінің даралығын 
сезінуге және  айналасындағы адамдармен өзара 
әрекеттесу дағдыларын игеруге ықпал етуді көздейді. 
Студенттің топ алдында рефератын қорғауы, баяндама 
жасауы, пікірталас, ойталқы, ойбөлісте өз ойын еркін 
жеткізе білуі оның әлеуметтік-тұлғалық құзыреттілігін 
жетілдіруге игі әсерін тигізді. Студент ертеңгі маман 
ретінде  тілді, мәдениетті сақтаушы, жеткізуші тұлға 
ретінде қызмет етеді.       

Резюме
Использование лексико-грамматического единства  

способствует  развитию у студента синтаксических 
взаимоотношений. Развивающее обучение  способствует  
уметь выражать студенту  свои мысли, пользоваться  в речи 
синтаксическими  категориями, а так же способствуют 
саморазвитию и самопознанию.

Resume
The using of lexical and grammatical unity promotes 

development in the student of syntactic relationships.  
Developing training promotes to be able to express to the 
student the thoughts, to use in speech by syntactic categories 
and also promotes self-development and self-knowledge.

Асылбек НҰРАЛИЕВ,
Мұхамедсалық Бабажанов атындағы

жалпы орта білім беретін 
мектептің мұғалімі.

Батыс Қазақстан облысы, 
Бөкей ордасы ауданы.

ҚАЗАҚ ТІЛІ САБАҚТАРЫНДАҒЫ 
ҮЙ ТАПСЫРМАСЫНЫҢ 

МАҢЫЗДЫЛЫҒЫ

Үй тапсырмасының көлемі.
Үй жұмысы оқушының бүкіл оқу жұмысының бөлінбес 

бір бөлігі болып табылады. Үйге берілген тапсырмаларды 
оқушының үнемі орындап, дұрыс ұйымдастырып отыруы 
– оның жақсы үлгеруіне керекті шарттың бірі. Мектеп 
оқушыларын үлгерімсіздікке әкеліп соғатын себептердің 
көп таралған бір түрі – үйге берілген тапсырмаларды 
қанағаттанарлықсыз орындауы, ал мұның өзі, көбінесе, 
үйге берілетін тапсырманың шамадан тыс көп болуынан 
болады. 

Оқушыларға кейде ақыл-ой күшін көп жұмсауды 
талап ететін тапсырмалар беріледі. Шамасы келмейтін 
тапсырманы алған оқушылардың бірсыпырасы оларды 
орындауды мүлде қояды, ал енді біреулері оны жарым-
жартылап қана орындайды, осыдан барып оқушылардың 
алған білімінде олқылықтар пайда болады да, сыныпта 
нашар оқитын оқушылар саны артады.

Үй тапсырмасын беру – өзге де пәндердегі сияқты қазақ 
тiлiн оқыту үдерісiндегi ең басты да қажеттi сабақтың 
құрылымдық элементтерiнiң бiрi. Оқушылардың тео-
риялық бiлiмдi жете меңгермеуi, көбiнесе, үй еңбегiн дұрыс 
ұйымдастырмаудың нәтижесiнде болады. Үй жұмысы мен 
сынып жұмысының арасында байланыс үнемi сақталуы 
керек. Үй тапсырмасының көлемi оқушыларға оншалық 
ауырлық, қиындық тудырмайтындай дәрежеде және өткен 
тақырыпқа орай болуы қажет. Қазақ тiлi бойынша өтiлетiн 
үй еңбегi белгiлi параграфқа анықтама, ережеге және 
оқулықтағы теориялық материалдарға сай жүргiзiледi. 
Жазба жұмыстарының қатар жолдары 5-сыныпта 7-ден 
8-ге дейiн, 6-сыныпта 9-дан 11-ге дейiн, 7-сыныпта 12-
ден 15-ке дейiн, 8-сыныпта 16-дан 20-ға дейiн, 9-сыныпта 
21-ден 25-ке дейiн, 10-сыныпта 26-дан 30-ға дейiн, 
11-сыныпта 30-дан 35-ке дейiн болу керектігі әдістемелік 
нұсқаулықтарда көрсетілгенімен, алайда оны ескере 
бермейтін әріптестеріміздің кездесетіндігі жасырын емес.  

Қазақ тiлiне байланысты жүргiзiлген әдiстемелiк 
эксперименттiң жақсы нәтижелерi 5-сынып оқушыларына  
25-30, 6, 7-сынып оқушыларына 31-35, ал 8, 9-сынып 
оқушыларына 36-40 минут iшiнде орындай алатындай үй 
тапсырмасын беруді мақұлдайды.  

Мазмұнына қарай қазақ тілі сабақтарында үй 

тапсырмасын фонетикаға, лексикаға, орфографияға, 
морфологияға, синтаксиске және тiл ұстартуға 
байланысты беремiз. Сонымен бiрге үй жұмысы бiр 
сабақ материалына және бiрнеше сабақ материалына 
байланысты да берілуі мүмкiн. Көбінесе, мұндай 
жұмыстар бекiту, пысықтау, қайталау және қорытындылау 
сабақтарынан кейін беріледі. Белгiлi бiр тiлдiк құбылысқа 
орай берiлген үй еңбегiн үнемi қадағалап, тиянақты 
түрде орындалуын тексерiп отырған жөн. Үй еңбегiне 
берiлетiн дағдыландыру жұмыстары көшiрiп дұрыс жазу, 
буынға ажырату, сөздердi сөйлемге бiрiктiру, талдау, 
терiп жазу, шығарма, әңгiме жазу, мәтiн құрастыру, т.б. 
түрiнде тапсырылады. Сынып жұмысына қарағанда үй 
жұмысының көлемi кеңiрек, аумағы көлемдiрек, оқушыны 
шығармашылыққа, өз бетiмен жұмыс iстеуге жетелейтiн 
болғаны дұрыс.  Мысалы: конспектiлер, сызбалар мен 
кестелер жаздыру; қолкөрнекiлiк, үлестiрме парақшалар 
жасау, тiлдiк тапсырмалары бар мазмұндамалар мен 
шығармалар жаздыру, көркем әдебиеттен анықтама, 
ережеге байланысты мысалдар таңдау тәрiздi жұмыстар. 
Алайда тапсырманың көлемі мен орындалу уақытын тағы 
да естен шығармаған абзал.

Үй тапсырмасын орындауды тиімді ұйымдастыру 
жолдары.

Үй тапсырмасын орындау – күрделi еңбектiң бiр 
түрi. Оқушы үй тапсырмасын неліктен орындамауы 
мүмкін? Шартына түсiнбегендiктен, қызықпағандықтан, 
жалқаулықтан және ауырып қалғандықтан қате орындайды 
немесе, тiптi, орындамайды. Сондықтан үй еңбегi белгiлi 
бiр мақсатқа бағытталып, оның шарты дәл көрсетiлуі тиіс. 

Біздер, мұғалімдер кейде үйге тапсырма бергенде өз 
пәніміздің жүйесі тұрғысынан ғана қарап, сол күні басқа 

пәндерден беріліп жатқан тапсырмаларды ескермей 
қалып жатамыз. Оқу жұмысындағы көптеген ауырлықты 
үй жұмысына қарай аудару – мұғалімдерде жиі кездесетін 
кемшілік. Сыныпта тек жаңа материалды ғана түсіндіріп, 
оны жеткілікті түрде бекітіп, пысықтап үлгермеген 
сәттерде оқушылар сыныпта істеуге тиісті жұмыстарды 
үйде орындауға мәжбүр болады. Осыдан келіп үйге 
берілетін тапсырмалар көлемі жағынан ұлғайып, түр 
жағынан өзгеріп кетеді де, олар үлкен қиыншылықтарға 
кездеседі. Сондықтан оқушыларға үй тапсырмасын 
орындаудың тәртібі мен әдістерін, тиімді жолдарын 
түсіндіріп отыру – біздің басты міндетіміздің бірі. 

Оқушының үйдегі оқу жұмысын дұрыс ұйымдас-
тырудың баршамызға белгілі шарттарын үнемі назарда 
ұстап отырсақ, нәтижелі білімге қол жеткізіп отырар 
едік. Үй тапсырмаларын бергенде оларды орындаудың 
қандай тиімді әдіс-тәсілдерін қолдануға болатыны                                                                                                           
туралы жақсылап нұсқау беруді қатаң есте сақтап, үйге 
берілетін тапсырмалардың оқушыларды қызықтыра-
тындай және өмірімен, олардың іс-тәжірибелерімен 
байланысты болуын ескеріп отыруымыз қажет. Сонымен 
қатар үй тапсырмасын оқушының бәріне бірдей                         
бірыңғай мазмұнда емес, мүмкін болған жағдайда                                                                                                    
бірнеше нұсқада ұйымдастыра алғанымыз да нұр                      
үстіне нұр болар еді. Ал егер қазақ тілі сабақтарында                               
үй тапсырмасының мазмұны шығармашылық сипатта 
болса, ол – сапалы білімге жетудің ең тиімді жолдары. 

Үй тапсырмасын тексерудің маңыздылығы мен 
кейбір әдістері.

Үйге берілген тапсырмаларды міндетті түрде                   
тексеріп отыруымыз керек және ол әр түрлі әдіс-тәсілдер 
арқылы жүзеге асса, тағы да нәтижелі болмақ. Егер 

біз өз тапсырмамыз туралы жауап алмайтын болсақ, 
оның бағасы болмаса, оқушы өз еңбегіне қанағаттану, 
табысына қуану немесе кемшілігін көріп қателігін 
түсіну сезімдерін басынан өткермейді. Сондықтан сабақ 
құрылымындағы үй тапсырмасын тексеру кезеңіне жеңіл-
желпі қарауға болмайды. Кезеңнің оқу-тәрбиелік міндеті 
– барлық оқушылардың үй тапсырмасын толық, дұрыс, 
саналы орындағанын тексеру, жекелеген оқушылардың 
тапсырманы орындамау себептерін анықтау, тексеру 
барысында білім, іскерлік, дағдыларда байқалған кем-
шіліктерді жою, соңғыларын одан әрі жетілдіруді жүзеге 
асыру. Мұғалім оқушылардың күші мен қабілетіне дем 
беріп, табысқа ынталандырады, борыш сезімін, мақсатқа 
жетудегі табандылықты, тәртіптілікті қалыптастыру үшін 
жұмыстанады. Егер біз үй тапсырмасын тұрақты және 
жүйелі тексеріп отыратын болсақ, оқушыларда мұғалімнің 
міндетті түрде тексеретіндігі туралы пікір қалыптасады. 

Үй тапсырмасын тексерудiң теориялық бiлiм мен 
практикалық дағдыны меңгертуде рөлi үлкен. Тапсыр-
маны жүйелi тексеру нәтижесiнде оқушы мұғалiмнен 
әр түрлi кеңес алады және ол туралы естiген, бiлгендерi 
мықты есте сақталады. Қазақ тілі сабақтарында үй 
тапсырмасын тексерудің мынадай әдiстерін жиі қолданып 
жүрміз: 1) бiрнеше оқушылардан өткен теориялық 
материалдарды ауызша сұрау; 2) бiрнеше оқушыларға 
кәртішкеден мысалдарды дәлелдету; 3) талдау жүргiзу; 
4) үстелдiң жанына дәптерiмен шақыру тәсiлi; 5) 
ашық дәптердегi жазылғандарын барлау; 6) теориялық 
мәлiмет сызбаны қайта сызып көрсету; 7) ережелердi 
уақытпен жатқа жаздыру.

Өзім құрастырып сабақтарымда пайдаланып жүрген 
мынадай тәжірибеммен бөліскім келеді.

Қазақ тілі пәні бойынша үй тапсырмаларының 
орындалуы мен дәптерлерін тексеру жұрналы

Әлібек 
Әбдіров + 4 4 4 - - - - + 5 4 4

Ботагөз 
Асқарова + 5 5 4 + 4 5 4 + 5 5 4

Қайсар 
Ахмедияров + 4 4 3 + 3 4 3 - - - -

Үй тапсырмасын тексеру және бағалау туралы 
қорытындыны оқушы дәптеріне былайша жазып қоюға 
болады.

1. Жаттығудың орындалуы: «5». 2. Сауаттылығы: «4». 
3. Жазу көркемдігі: «3». Қорытынды баға: «4». 

Қаралды: 05.09.12.
Мұндай жазуларға оқушылар үйренгеннен кейін жазуға 

көп уақытын жұмсамас үшін оларды нөмірлеп те жаза беруге 
болады. Мысалы: 

1.«5». 2. «3». 3. «4».
Қ/б: 4
Қаралды: 05.09.12.

Үй тапсырмасы дәптерлерін тексерудің бұл әдісі 
арқылы мен қандай нәтижелерге қол жеткізіп жүрмін? 
Ең бастысы – жаттығудың орындалу деңгейін тексеру 
арқылы теориялық білімнің жаттығу арқылы орындалуын 
көру, оқушыларды түгел қамту, олардың сауаттылығы мен 
жазу көркемдігін (каллиграфиясын) қадағалап отыруға 
тиімді әдіс болды. Сонымен қатар оқушылардың үй 
тапсырмасын жүйелі орындауына, жауапкершілікпен 
қарауына, дәптерді тұрақты тексеру арқылы ұқыптылық 
пен тазалыққа дағдылануына да қол жеткізіп келемін. 
Дәптер 5-8-сыныптарда аптасына бір рет, 9-сыныпта екі 
аптада бір рет тексеріледі. Сондықтан бүгін жазбаған 
жаттығуын апта соңына дейін, яғни, дәптер тексерілетін 
күнге дейін толықтыруға мүмкіндік беріледі. Бұл да 
оқушыға сенім білдіру, қателігін түзетуге мүмкіндік беру, 
себепті жағдайларға байланысты жіберген кемшілік-
терінің орынын толтыруға, сөйтіп оларды жауапкер-  
шілікке үйретуге де мол септігін тигізеді.    

Үй тапсырмалары – оқушылардың оқуға 
қызығушылығын дамытудың, адамгершілік сапаларын, 
дүниетанымын қалыптастырудың құралы. Мұғалімнің үй 
тапсырмаларын дұрыс орындатуы үйдегі оқу жұмысын, 
сабақтың сапасын жақсартады. Дұрыс дайындалған 
тапсырмалар арқылы үй тапсырмасы қызықты жұмысқа 
айналады. Үй тапсырмалары бірнеше сабақтарды 
біріктіруге мүмкіндік береді. Үй жұмыстары мінезін, 
оқушының жеке тұлғасын қалыптастыруға көмектеседі. 

Қазақ тілі: озық тәжірибе, ортақ әдіс
Қалима КҮЗЕМБАЕВА,           

Нұрғиса Тілендиев атындағы 
Кіші өнер академиясының

мұғалімі.
Атырау қаласы.

БАяНДАУЫШ
(8-сынып)

Сабақтың мақсаты: білімділік – оқушыларға 
баяндауыш туралы кеңірек ұғындыру, оны өзге сөйлем 
мүшелерінен ажырата білуге үйрету, баяндауыштың 
құрылысына қарай дара, күрделі, үйірлі болатынын, сөз 
таптарының барлығынан да жасала беретінін ұғындыру; 
тәрбиелік – қазақ халқының мақал-мәтелдері арқылы адал 
еңбекке, өнер-білім үйренуге баулу, бойларына адамгершілік 
қасиеттер жиюға үйрету; дамытушылық – сауаттылығын 
арттыру, ойлау қабілетін дамыту.

Көрнекілігі: үлестірмелі кәртішкелер, слайд (тест 
сұрақтары жазылған).

Сабақтың жүрісі.
I. Ұйымдастыру (1-2 мин). Амандасу, сабаққа қатысты 

қадағалау. Оқушылар назарын сабаққа аударту.
II. Үй тапсырмасын тексеру (6-7 мин).
1) 37-жаттығу.
2) Сұрақтар қойып,жауап алу.
Бастауыш дегеніміз не?.. Құрылысына қарай қалай 

бөлінеді?.. Бастауыш қай сөз табынан жасалады?..
III. Жаңа сабақты түсіндіру.
Есте бекіту үшін жаттығу (22-25 мин).
- Балалар, жаңа сабағымызды бастамас бұрын 

бүгінгі сабақта жұп болып жұмыс істейтінімізді айтып 

өтейін. Жанымыз-да отырған оқушымен жұп құраймыз. 
Тапсырмаларды бірлесіп, ақылдасып отырып орындаймыз. 
Жұп болып, топ болып жұмыс атқарған соң бір ережеге 
сүйенуіміз керек. Сондықтан жұп ережесін белгілеп алайық.

Бір-біріміздің пікірімізді тыңдаймыз.
Жұбымызбен бірлесіп жұмыс істейміз.
Сабаққа белсене араласамыз.
Балалар,баяндауыш бізге бұрыннан таныс.
Баяндауыш дегеніміз не?
                          Сөйлем мүшесі    Тұрлаулы мүшенің 
  Оқиғаның қай                                             бірі
шақта  болғанын 
      білдіреді.

     Бастауыштың       Сөйлемнің      Не істеді, қайтті
       іс-әрекетін,           соңында        деген сұрақтарға
қимылын, жай-күйін   тұрады.           жауап береді.
            білдіреді                                            
- Бұл – біздің баяндауыш туралы бұрыннан білетініміз. 

Бүгін баяндауыш туралы білімімізді одан әрі кеңейтеміз. Ол 
үшін тапсырмалар орындаймыз.

1-тапсырма. Берілген сөйлемнен баяндауыштарды тауып, 
сұрақ қойып дәлелдеңіз. (Әр жұпқа үлестірмелі кәртішке 
беріледі).

1. Тозған қазды топтанған қарға жейді (Мақал).                       2. 
Диқан еккенін жейді, Жылқы тепкенін жейді (Мақал). 3. Кең 
тігілген тон тозбас, Кеңесілген іс бұзылмас (Түркі мақал-
мәтелі). 4. Туған жердің түйе жейтін жапырағы да дәрі, Түйе 
аунайтын топырағы да дәрі (Мақал). 5. Көнектен шошынған 
бие оңбас, Көптен бөлінген үй оңбас (Мақал).

(Орындалған тапсырмадан қорытынды ой түйіп,              
табыс өлшемін жазамыз).

Табыс өлшемдері:

 

Баяндауыш 

1. Баяндауыштың сөйлемді аяқтап, ойды тия-       
нақтап тұратынын білу.

2-тапсырма. Берілген сөйлемнің баяндауыштарын тауып, 
құрылысына қарай талдаңыз (Әр жұпқа           үлестірмелі 
кәртішке беріледі).

1. Сөз ортасына жала тастама (Мақал). 2. Күш – білімде, 
Білім – кітапта (Мақал). 3. Ауызын бағып айтқанның ауызы 
күймес (Мақал). 4. Жолға шықпай тұрып, Жолдасыңды сайла 
(Мақал). 5. Аталы сөзге арсыз ғана жауап қайырады (Мақал). 
6. Жүрегіңнің жұмбағын Жүзің шешіп береді, Жүзің шешіп  
бермесе, Сөзің шешіп береді (Мақал).    7. Білегіңе сенбе, 
біліміңе сен (Мақал). 8. Жағым сынса да, сағым сынбасын 
(Мақал). 9. Арпасыз ат қыр аса алмас, Арқасыз батыр жау 
ала алмас (Мақал). 10. Жолы болар жігіттің Жөнге басар әр 
ісі. Жолы болмас жігітттің Ілік іздер әр ісі (Мақал).

(Орындалған тапсырмадан қорытынды ой түйіп,               
табыс өлшемін жазамыз).

2. Баяндауыш құрылысына қарай дара, күрделі, 
үйірлі болатынын үйрену.

3-тапсырма. Берілген сөйлемнің баяндауышын тауып,қай 
сөз табынан жасалғанын анықтаңыз. (Әр жұпқа үлестірмелі 
кәртішке беріледі).

1. Ел құлағы – елу (Мақал). 2. Ақыл – дос, ашу – 
дұшпан (Мақал). 3. Тау тасымен көрікті, Ел жасымен 
көрікті (Мақал). 4. Басы аманның малы түгел (Мақал).                                                                                               
5. Айла алтау, Ақыл жетеу (Мақал). 6. Шаруаның бірі – 
бес, Диқаншылық – ес, Жортуыл түбі – еш (Мақал). 7. Ер 
елімен жақсы, Жер кенімен жақсы (Мақал). 8. Күн күркіреп, 
найзағай жарқ етті. 9. Адамның қадірі тіршілігінде (Түркі 
мақал-мәтелі). 10. Білекті бірді жығады, Білімді мыңды 
жығады (Мақал).

(Орындалған тапсырмадан қорытынды ой түйіп,                 
табыс өлшемін жазамыз).

3. Баяндауыш тек етістіктен ғана емес, өзге де сөз 
таптарынан жасалатынын білу.

4-тапсырма. Кітаппен жұмыс.
39-жаттығу. Әр сөйлемнен бастауыш пен баяндауыш-ты 

тіркестіріп, теріп алыңыз.
Баяндауыштың дара,күрделі немесе үйірлі екенін 

анықтаңыз.
(Орындалған жаттығудан  қорытынды ой түйіп, табыс 

өлшемін жазамыз).
4. Баяндауыш құрылысына қарай дара, күрделі, 

үйірлі болатынын меңгеру.  
5-тапсырма. Әр жұп үш сөйлем (баяндауышы дара, 

күрделі, үйірлі болатындай етіп) ойлаңыз.
(Орындалған тапсырмадан қорытынды ой түйіп,              

табыс өлшемін жазамыз).
5. Баяндауышын дара, күрделі, үйірлі етіп сөйлем 

ойлай  білуге үйрену.
IV. Сабақты қорытындылау (3-5 мин).
6-тапсырма. Әр жұпқа тест сұрақтары жазылған 

үлестірмелі кәртішкелер беріледі. (Жауабы ретінде  кәртішке 
нөмірін, әр сұрақтың дұрыс жауабын белгіленген санмен 
айтады).

1-кәртішке: 311. 2-кәртішке: 132. 3-кәртішке: 113. 
4-кәртішке: 223. 5-кәртішке: 312.

V. Үйге тапсырма беру (2-3 мин).
1) 38-жаттығу. Көп нүктенің орынына сөздер қойып, 

сөйлемді толықтыру (Берілген сөздер сөйлемнің баяндауышы 
болу керек).

2) Әдебиеттен баяндауышы дара бір сөйлем, баяндауышы 
күрделі бір сөйлем, баяндауышы үйірлі бір сөйлем  тауып 
жазу.

VI. Бағалау (1-2 мин).
Әр оқушы өз-өзін бағалайды. Ол үшін мынадай бағалау 

парағы беріледі. Бүгінгі тақырып бойынша өтілген 
материалды қаншалықты меңгергендерін тақтада ілулі 
тұрған белгілер бойынша белгілеп, өз-өздерін бағалайды. 
Жұбы өз түсініктемесін, өз пікірін қосып толықтырады.

- Жақсы білемін!
- Орташа білемін!
- Білмеймін!
(Бағалау парағы жинап алынады).
Бағалау парағы
Аты ___________ Сыныбы ________________________
Тақырыптың аты: Баяндауыш
Теориялық білім:
1) Баяндауыш сөйлемді аяқтап, ойды тиянақтап 

тұратынын білемін. ______________________________
2) Баяндауыш құрылысына қарай дара, күрделі, үйірлі 

болатынын білемін. ______________________________
3) Баяндауыш тек етістіктен ғана емес, басқа да сөз 

таптарынан (зат есімнен, cын есімнен, сан есімнен, 
есімдіктен, еліктеу сөз бен көмекші етістіктен, үстеуден) 
жасалатынын білемін. ____________________________

Практикалық білім:
1) Кез келген сөйлемнен баяндауышты таба аламын. ___
2) Баяндауышын дара, күрделі немесе  үйірлі етіп                

сөйлем құрай аламын. ____________________________
3) Баяндауышын кез келген сөз табынан жасап, сөйлем 

ойлай аламын.___________________________________
Әлі нені дамыту қажет?
Теориялық білім _______________________________
Практикалық білім_____________________________
Оқушы түсініктемесі.
Маған не ұнады?_______________________________
Маған не қиын болып көрінді?___________________
Мұғалімнің / басқа оқушылардың түсініктемесі.



41

Баян МҰРЫНБАЕВА,
№187 Мұстафа Шоқай атындағы 

қазақ орта мектебінің мұғалімі.
Қызылорда қаласы.

САБАҚТЫ ЕТІСТІК ПЕН              
САЛТ ЕТІСТІК

(6-сынып)

Сабақтың мақсаты: білімділік – оқушыларға 
етістіктердің мағынасына қарай сабақты етістік пен салт 
етістіктер болып бөлінетіндігі жайлы толық мәлімет беру; 
дамытушылық – ой-өрісін, ойлау белсенділігін, сөйлеу 
шеберлігін, тіл мәдениетін дамыту, сөздік қорын молайту, 
сауаттылыққа баулу, олардың ой-пікірін қалыптас-тыру; 
тәрбиелік – елін, жерін, Отанын қадірлеуге, адамгершілікке, 
адалдыққа, еңбексүйгіштікке тәрбиелеу.

Түрі: аралас сабақ. Әдісі: түсіндіру, салыстыру, сұрақ-
жауап, сатылай кешенді талдау, бағалау, бекіту. Көрнекілігі: 
слайд, тірек сызбалар, электронды оқулық.

Сабақтың барысы.
І. Ұйымдастыру.
ІІ. Үй тапсырмасын сұрау.
Болымды және болымсыз етістіктерді тауып жазу. Мақал-

мәтелдердің мағынасын түсіндіру.
ІІІ. Қызығушылықты ояту.
Электронды оқулық
Етістіктерді тап. Оқы, жеу, ойлану, кел, сұрау, бару
ІV. Мағынаны тану.

                       Етістік мағынасына қарай

                   
                                  

Оқулықпен жұмыс.
232-жаттығу. Мәтіннен сабақты етістік бола алмайтын 

етістіктерді көшіріп жазыңдар. Бол, мақтану, жүріп келе 
жатқан , жүріп, өскен, мақтанба, бар.

Электронды оқулықпен жұмыс.
Сөздерді құрастырыңдар.
Қажетті сөздер:  сыңғырлады, соқты, сөйледі, орындалды, 

күресті, қуанды, күркіреді, маңырады.
Жел
Найзағай
Қой
Қоңырау
Ол
Палуандар
Радио
Тапсырма

233-жаттығу. «Кім жылдам?». Сабақты етістік пе, салт 
етістік пе?

1-топ 2-топ
Көн
Қара
Жүгір
Қуан
Биле
Жарыс
Жет
Жасыр

Біл
Кір
Жаз
Тұр
Жаса
Баста
Жатыр
Тапсыр

 

Сабақты етістік – 
мағынасы жағыннан 
тура нысанды, табыс 
септіктегі сөзді қажет 
етіп тұратын етістік. 
Кітапты (нені?) оқу, 
өлеңді (нені?) айт, өзіңді 
(кімді?) ұстай біл, хат 
(нені?) жаздым. 

 

 

Салт етістік –  барыс, 
жатыс, шығыс, 
көмектес септіктегі 
сөздермен тіркесіп 
келетін етістік түрі. 
Досыма (кімге?) 
бардым, баламен 
(кіммен?) келді, 
мектептен (қайдан?) 
шықтым, төрде (қайда?) 
жатыр. 



43

Тыйым сөздерді мұқият тыңдай отырып, көп нүктенің 
орынына етістіктерді жазыңдар.

Ұмытып ...  ,  есікті ... !
Үйде де, қайда да, пышақпен ...  .
Босағада ... , көк шөпті ...  .
Малды теппе, ақты ...  .
Айтқан сөзді бағамда, . . . кемтар адамға.
Өзім қумын . . . , кісі ақысын  ...  .
Қарағым, үйде де, түзде де, үлкендер ...  .
Қашан да болсын есте, үлкеннің алдын ...  .
Арыңды ... , есеп ... ісіңе, үлкенді ... , кішіге қамқор  ... !
V. Ойтолғаныс. Ойнайық та ойлайық!
1. Омоним болатын етістіктерді теріп жазыңдар. 
2. «Кім жылдам?» Сабақты етістіктерді салт етістік-терге 

айналдырыңдар.
таны таныл жұмса жасыр күт
біл білін ойла ал сыр
сақта айт батыр қыр
қайнат тарт жең байла
аш сал көр сұра
жең әкел жар шығар

Ардақ ҚАЙЫРЛИЕВА,
Махамбет атындағы 

орта мектептің мұғалімі.
Атырау облысы,

Индер ауданы,
«Жарсуат» ауылы.

ОҚШАУ СӨЗДЕР
(8-сынып)

Сабақтың мақсаты: білімділік – оқшау сөздер, оның 
түрлері туралы ұғымды меңгерту, өздігінен талдату арқылы 

қорытынды шығарту; дамытушылық – оқушылардың 
логикалық ойлау әдістерін қалыптастыру, ой қорытындысын 
жасай білуге баулу, өз бетінше талдау дағдысын арттыру; 
тәрбиелік – адамгершілікке, ұлтжандылыққа, ана тілін 
қастерлеуге тәрбиелеу. Түрі: жаңа материалды оқып үйрену. 
Әдісі: талдау, ізденіс, деңгейлік тапсырмалар. Көрнекілігі: 
интерактивті тақта, слайдтар.

Сабақ барысы.
I. Ұйымдастыру.
ІІ. Үй тапсырмасын пысықтау.
1. Сөйлемнің айқындауыш мүшелері дегеніміз не?                        

2. Айқындауыш мүшелердің түрлері қандай? 3. Сөйлем-нің 
бірыңғай мүшелері дегеніміз не?

III. Жаңа сабақ.
- Бүгінгі сабағымызды қоғам қайраткері, ақын Мұхтар 

Шахановтың туған тілімізді қадірлеуге, қастерлеуге 
шақыратын өнегеге толы өлеңімен бастайық. 

Мағынаны тану. («Оқшау» дегенді қалай түсінесіңдер?)
«Адасқан сөздер»
(Сөздерді орынына қойып, сөйлемнің мағынасын айту): 
1. сынақ ертең оқушылар болады
2. келмейтін сірә бүгін ол шығар
3. шіркіннің па дауысын-ай
Оқшау сөздердің белгілері:
1) Сөйлем мүшесі қызметін атқара алмайды.
2) Өзге сөздермен байланысқа түспейді.
3) Сөйлем ішінде жеке тұрады, тыныс белгісі арқылы 

ажыратылады.

            Қаратпа                                       Одағай
              сөз              Қыстырма сөз       сөз
тыңдаушының         сөйлеушінің        айтушының

 
Оқшау сөздер 

назарын                  айтылған           көңіл күйін,
аудару үшін           пікірге әр түрлі сезімін білдіру үшін
қолданылады.    көзқарасын білдіреді.    қолданылады.
1. «Бар білім – кітапта». Оқулықпен жұмыс.              

67-жаттығу.
2. Сәйкестендіру.
1) Пәлі, шіркін, бәрекелді, моһ-моһ, 
әттеген-ай!                                                         қыстырма
2) Қарағым, балам, айналайын, Ботагөз.       одағай
3) Әрине, меніңше, әуелі, сөйтіп, шынында.  қаратпа
3. Деңгейлік тапсырмалар.
I деңгей. Оқшау сөздердің астын сыз, тыныс                      белгісін 

қой, түріне ажырат.
- Уа, Жиренше анау каңбақ қайдан келеді, 

кайда барады екен? Пай-пай! Көріңде өкіргір 
Қожекем-ай! Қатал едің жарықтық. Сізге 
бәлкім бұл таныс болмас. Сіздің халық – ақын 
халық менің ойымша. Жә көрген-білгеніңді тез айт! 
Біріншіден сөзде тұру керек.

II деңгей. Берілген сызба арқылы көрсетілген оқшау 
сөзді қатыстырып сөйлем құрастыру.

1. ................... , ақсақал.
2. ................... , қап!
3. ................... , сірә, .................. .
III деңгей. Оқшау сөздерді қатыстырып, «Егін даласында» 

тақырыбында әңгіме құрау.
4. «Кім тапқыр?». Оқшау сөздерді табу, түріне          қарай 

ажырату, қай шығармадан алынғанын айту.
1) Ана керек, о адамдар, ана керек адамға, Анасыздар 

аң сияқты күн кешіп жүр ғаламда (Т.Айбергенов. «Ана»). 
2) - Апыр-ай, қалай барам, қалай барам? Атармын аққу 
құсты қалай ғана?! (М.Мақатаев. «Аққулар ұйықтағанда»). 

3) - Бұрынғыдан мұнысы қиын боды, Ойбай, уәзір, ақыл тап, 
қайттік? 4) - Е, шырағым, жасым сексенге келгенде    біреудің 
қанын жүктеп не қылайын? (Мадан ханның шешесінің сөзі). 
5) - Сөйлестім, тақсыр! Өзімді сөгіп салды,- деп жауап берді 
(Жиреншенің сөзі). 6) - Апырмай-ай, менің наубайдың баласы 
екенімді қайдан білдің? (Мадан ханның сөзі). 7) Махамбеттің 
қай өлеңі оқшау сөзден басталады? («Қызғыш құс»). 8) Ыбырай 
Алтынсариннің қай өлеңінде қаратпа сөз бар? («Кел, балалар, 
оқылық»). 

5. Талдау – табыс кілті (сөйлем талдау)
1. Сөйлемдерді сөйлем мүшесіне талдау. Бастауыштарын 

каратпа сөзге айналдыру, тыныс белгісін қою.
1) Түс ауа үйге Рахат келді. 2) Сәуле апай атайдың айтқанын 

жазып алды. 3) Жолдастар келер ұрпақ жыр етер ұлы науқанды 
бастағалы тұр. 

2. Қыстырма сөздерді тиісті орынына қою.
1) ............ , темір жолға тіке тартқан жөн бе деймін. 2) ............ 

, Шеген хатты сирек жазады. 3) Бүгін, .......... , қоймаға он жеті 
арба тары кетті.

3. Берілген сөйлемдердегі одағайлардың астын сыз.
1) -Пәлі! Ақын ғой мынауың!- деді Қоржынбай. 2) Туу, сізде 

шақпақ барын мүлде ұмытып кеткем ғой! 3) -Әттеген-ай, оғы 
құрғыр да жоқ болды-ау!- деді Отар назаланып.

6. Семантикалық карта.
Мысалдары                                                                
                               Түрлері

Қаратпа 
сөз

Одағай 
сөз

Қыстырма 
сөз

Байғұс-ау, саған не болған? +
«Қош бол, Қараой!» +
Аға, бұл кімнің аты? +
Хан, әрине, ғажайып мешіт 
салу хан  жарлығынан не ұзақ 
өмір сүруден емес, адам көңіл 
күйінің шаттануынан,          не         
үлкен арманнан туатынын 
білген жоқ.

+

Әйтеуір, осы қос аққуын 
көрсе, сол    сәтте    Берке    хан    
бәрін ұмытатын.

+

ІV. Бекіту. Графикалық диктант
Оқшау сөздерді белгіле

      Одағай
 Қыстырма
     Қаратпа
                    паһ, сөйтіп, қалқам, сірә, алақай, шырағым
V. Қорытынды. Сұрақтар:  1. Оқшау сөздер дегеніміз не? 

2. Оқшау сөздің түрлері қандай? 3. Оқшау сөздердің белгілері?
VІ. Бағалау.
VII. Үйге тапсырма. 1-тапсырма: 68-жаттығу. 2-тапсырма: 

Мұхтар Әуезовтің «Қараш-қараш оқиғасы» повесінен оқшау 
сөздері бар сөйлем тауып жазу.

 

Оңайша ҚАЛЖАНОВА,
Атырау қаласындағы  

Махамбет Өтемісов 
орта мектебінің мұғалімі.

КЕЗЕКТЕС САЛАЛАС
(8-сынып)

Сабақтың мақсаты: білімділік – кезектес салаластың 
құрамына енген жай сөйлемдердегі іс-әрекеттің кезектесіп 
келетіндігін,жалғаулық шылаулар арқылы байланысатындығын 
меңгерту; дамытушылық – оқушылардың дүниетанымын, ой-
өрісін кеңейту, сөйлеу тілін жетілдіру, поэзияға қызығушылығын 
арттыру; тәрбиелік – оқушыларды шығармашылықпен 
жұмыс істеуге, ұжымдасып еңбектенуге баулу. Типі: іскерлік 
пен дағдыны қалыптастыру. Түрі: өз бетімен жұмыс істеу. 
Көрнекілігі: интерактивті  тақта, слайдтар, сурет, үлестірме 
қағаздар, бейнетаспа. Пәнаралық байланыс: әдебиет, 

бейнелеу. Әдісі: сұрақ-жауап, түсіндіру, өз бетімен жұмыс, т.б.
Сабақ  кезеңі.
І. Ұйымдастыру. Оқушылардың сабаққа қатысын, 

дайындығын  тексеру, топтарға бөлу.
ІІ. Үй тапсырмасын сұрау. Салалас құрмалас сөйлем 

дегеніміз не? Құрамындағы жай сөйлемдер қалай байланысады? 
Талғаулы  салалас дегеніміз не? Құрамындағы жай сөйлемдер 
қандай жалғаулық шылаулар қалай байланысады? Жаттығу 
жұмысынан талғаулы салаласты табу.

Үй тапсырмасын бекіту.
ІІІ. Жаңа  сабақ. Кезектес  салалас
Ойқозғау. Бейнетаспадан  бүркіттің жоғары-төмен  ұшуын  

көрсету  арқылы  сөйлем құрастыру. Қыран біресе көкке 
самғайды, біресе төмен құлдилайды.

(Оқушылар сөйлем арқылы іс-әрекеттің кезектесіп  жүзеге 
асатындығын  түсінді.)

1. Кезектес  салаласты,оның өзіндік белгілерін  түсіндіру. 2. 
Жаңа сабақты слайдтан қыс  мезгілін бейнелейтін  суретті көрсете 
отырып, оқушылардың өздеріне сөйлемдер  құрастыртқызу. 
Күн бірде қатты суытып   кетеді, бірде жылып кетеді. Өткен 
күндері  біресе жаңбыр жауды, біресе қар  жауды. Адамдар 
кейде қыстың қаһарынан  сескенеді, кейде аяздың   да болғанын  
жақсы  көреді. 3. Оқушылар  зейінін  байқау.

ІV. Өз бетімен жұмыс.  
Слайдта берілген жай сөйлемдерден  кезектес салаласқа 

сөйлем құрастырыңдар (Барлық  топтар орындайды.)
Адам өз ойын еркін  жеткізе алады. Әр адамға  өз пікірін 

айтуға мүмкіндік бола бермейді. Сағыныш толы кеудені жыр 
көшкіні кернейді. Достықтың сазына ол әнмен үн қосқысы  
келеді. Қайсар досы қиналған шақта  жүрек жылуын бөлісті. 
Ол оның  дұрыс жол  табуына  бағыт-бағдар берді.

V. Топтарға тапсырмалар  беру. І топ. 167-жаттығу. 
Мәтіннен кезектес  салалас  сөйлемді  теріп жазыңдар. 
Мұқағали  Мақатаевтың «Жастық»өлеңі  бойынша   кезектес 
салаласқа сөйлем  құрыңдар (Өлеңнің мәтіні берілді.)

Жастық  маған кейде  жалындат  деп от  берді, кейде 
жауыңды ат деп оқ берді. Жастық  бірде мені  шынықтырды, 
бірде өмірдің  не екенін шын  ұқтырды. Жастық біресе  менің 
жаныма жыр байлады, біресе  мені  шыңға айдады. 

Жастық сөзіне дыбыстық талдау жасаңдар. 6 әріп, 6 дыбыс, 
2 дауысты дыбыс, 4 дауыссыз дыбыс, 2 буын, буын үндестігі 
бар, бір рет  тасымалданады. Жас-тық-бітеу буын.

ІІ топ. 168-жаттығу. Жай  сөйлемдерден  кезектес салалас 
сөйлем жасаңдар.

«Адасқан  сөздер» ойыны. Мұқағали Мақатаевтың 
«Көңілім» өлеңінің  бір шумағының сөздерін өз орынына 
қойып  құрастырыңдар (Өлең сөздерінің  орыны ауыстырылып 
жазылып, кеспе қағаздар үлестіріледі.)

Көңілде дауыл.Көңілде оттар жанады,
Қуаныш-қайғы бірін-бірі жабады.
Жүрегім сонда жадырап,сергіп қалады,
Дауыл мен  оттан рақат,дамыл табады.
Көңіл  сөзіне  морфологиялық  талдау жасаңдар.
ІІІ топ. 169-жаттығу. Кезектес  салаластың  жасалу жолын 

түсіндіріңдер.
Мұқағали Мақатаевтың  «Шындық туралы» өлеңі 

бойынша ойтолғау жазыңдар.
Шындық сөзіне лексикалық талдау   жасаңдар. Тура 

мағыналы сөз, шығу тегіне байланысты  туынды  мағына. 
Синонимдік қатары: ақиқат, әділдік, рас.

VІ.Сергіту  жаттығуы  «Оркестр» (Оқушылар әр түрлі 
аспапта ойнау  рөлдерін  бөліп алып, әуенге сай қимыл 
жасайды.)

VІІ. Бекіту. Кезектес салалас сөйлем дегеніміз не? 
Құрамындағы жай  сөйлемдер қандай жалғаулық шылаулар    
арқылы байланысады?

 «Білемін. Үйрендім. Үйренгім келеді» стратегиясы 
(Парақшалар  беріліп, оқушылардың жазғандарын  жинап алу.)

VІІІ. Үйге  тапсырма. Кезектес  салалас құрмалас сөйлем. 
Көркем шығармадан  кезектес салаласқа  жеті сөйлем жазу.

 қарсылықты ыңғайлас түсіндірмелі 

Салалас құрмалас 
сөйлем 

себеп-салдар кезектес талғаулы 

 

Құрмалас 
сөйлем 

екі не көп жай 
сөйлемнен болады 

күрделі ойды 
білдіреді 

жалғаулықты, 
жалғаулықсыз 

аралас 

сабақтас 

салалас 

Жүрсін ҚАМЫШЕВА,
№2 негізгі мектептің мұғалімі.

Ақмола облысы,
Ерейментау ауданы.

САЛАЛАС ҚҰРМАЛАС                
СӨЙЛЕМ ТҮРЛЕРІ

(8-сынып)
Сабақтың мақсаты: білімділік – салалас құрмалас 

сөйлемнің түрлерін пысықтау; дамытушылық – теориялық 
алған білімін практикалық жұмыстармен одан әрі кеңейту, 
білімдерін жинақтау, сауаттылығын, тілін дамыту; тәрбиелік – 
өзара сыйластыққа тәрбиелеу. Әдісі: сұрақ-жауап, топтастыру, 
талдау, семантикалық карта, тест. Түрі: өтілген тақырыпты 
пысықтау. Көрнекілік: таратпалар, тірек-сызба. Пәнаралық 
байланыс: әдебиет.

Сабақтың барысы.
Ұйымдастыру.
Үй тапсырмасын тексеру.
Бүгінгі сабақтың шарттарымен таныстыру. Топқа бөлу             

және жетекшісін сайлау. 
- Оқушы, ойыңды жинақы, тиянақты жеткіз, уақытты  

үнемде әрі пікірің дәлелді болсын.

1-топ. Ыңғайлас салалас, кезектес салалас.
2-топ. Қарсылықты салалас, түсіндірмелі салалас.
3-топ. Себеп-салдар салалас, талғаулы салалас.
№1 тапсырма. Әр топ салаластың түрлерінің ережесін, 

байланысын, тыныс белгілерін мысалдармен плакатқа сызба 
арқылы белгілеп, өздері таңдап алған салаластың түрлерін 
қорғап шығады.

№2 тапсырма. Әр топ қарсылас топтарына талдау сөйлемдерін 
ұсынады. 1-топ 3-топқа береді.   Сөйлем мүшелеріне талдау.

Ыңғайлас салалас. Құлбай үйінде жаңадан мектеп 
ашылатын болыпты және оған жаңадан мұғалім келіпті 
(З.Ақышев). Кезектес салалас. Не мына Әбдіні қолымызға 
шығарып бер, не болмаса кепіл бол (М.Әуезов). 

3-топ 2-топқа береді. Сөз құрамына талдау. Себеп-салдар 
салалас. Ешкім үндемеді, өйткені бұндағы кісілердің бәрі 
де қарт әйелдің дауысын білетін (Ә.Нұрпейісов). Талғаулы 
салалас. Күндіз олар не өзіне жем іздейді, не өзінің басқаға 
жем болмауын көздейді (Ғ.Мүсірепов). 

2-топ 1-топқа береді. Сатылай талдау. Қарсылықты салалас. 
Абайдың қиналғанын Ділдә сезді, бірақ түк өкінген жоқ. 
(М.Әуезов). Түсіндірмелі салалас. Сабырлы Олжабектің 
сасқаны сонша – орынынан атып тұрды.

№3 деңгейлік тапсырмалар. Ыңғайлас салалас. 1-топ 
1-деңгей. Берілген жай сөйлемдерді мағыналарының 

ыңғайына қарай жалғаулы шылаулармен өзара байланыстырып, 
ыңғайлас салаласқа айналдыр.

Еңбек адамды көрікті етпек. Ол тынысты тазартады. 
Үйіндегі сегіз жанның үшеуі қызметте. Басқасы – әжетке 
жарамаған жас балалар. Артынша-ақ терістік желі түстікке 
шығып алды. Ол кідірмей, кәдімгі қызыл желге айналды. 

2-деңгей. Төмендегі жай сөйлемнің әрқайсысына 
ойларыңнан сөйлем қосып, ыңғайлас салалас сөйлем жасаңдар.

Балалар тағы да ойланып қалып еді, ... . Жұмыс та 
басталып кетті, .... Әрі әсем сыбызғы үнді нәзік ән құлаққа 
келеді, ... . Қайырбек те лып етіп шыға жөнелді, Мұхит та 



52

... және кітабы түспейді. Алыстағы тау жақта ұлардың 
шулаған үні құлаққа келеді, кекіліктер де ... .

3-деңгей. «Еңбек  адамды  көрікті  етпек»  деген  тақырып  
бойынша  шағын  шығарма жаз.

Сөйлемде ыңғайлас құрмалас сөйлем барын анықта.
Кезектес салалас.
1-деңгей. Сөйлемдерді оқып, кезектес салаластың қалай 

жасалып тұрғанын айтыңдар.
Қазан аспаның ауызында от кейде жылтылдайды, кейде 

қызып жанып лапылдайды. Баяу ескен жел бірде басылады, 
бірде толқып жасыл шөптердің бастарын ақырын ғана 
ырғайды. Ауыр жарақаттың зардабынан көтеріңкі тартқан 
қуқыл бетіне біресе болмашы қан жүгірді, біресе қуара әлдемде 
әлденеше құбылды.

2-деңгей. Сөйлемдерді оқып, берілген жай сөйлемдерді 
мағыналарына қарай топтастырып, кезектес салалас етіп құрап 
жазыңдар.

Сейітжан оны қыста таудағы мұз айдынында көрді. 
Жазда еңбек даласында көрді. Қызыл бұйра тобылғылы, 
жасыл қоңыр қарағанды адырлар , шоқылар, таулар қалып 
жатыр. Желбіреген ақ селеулі дала қалып жатыр. Ойы шарқ 
ұрды. Қабағын тұнжыртады. Шырайы күлім қағады. Мадина 
Нұрдәулетке қарады. Ол Нұрисламға да қарады. Балақаз ашулы 
арыстанға ұқсайды. Ол теңіздің толқыған долы толқынына 
ұқсайды.

3-деңгей. «Менің досым», «Денсаулық – зор байлық» 
тақырыбының біріне өлең немесе шығарма жаз, өткен 
салаластың түрін пайдалан.

Қарсылықты салалас 2-топ.
1-деңгей. Берілген сөйлемдерден қарсылықты салаластың 

жасалу жолын түсіндіріп айт.
Әлімовтың жүзінде әжімнен сау жер жоқ, әйтсе де беті 

ойнақы еді. Майдан жайындағы материал салынған сөмкемнен 
басқа жүгім жоқ, дегенмен батпақта жаяу жүрген адамның 
денесі өзіне ауыр жүк екені белгілі. Күн сайын бір жаңалық 

болады. Алайда бұл жаңалық ананы бұрынғыдай онша 
мазасыздандырмайды. Күн жауып кетті,– оны елеген ешкім 
жоқ. 

2-деңгей. Берілген сөйлемдердің қайсысы қарсылықты 
салалас, қайсысы ыңғайлас салалас екенін ажыратып, жасалуын 
түсіндір.

Бұл ел Мұхитты бұрын да қадірлеуші еді ғой, дегенмен 
онысы тап мұндай дәрежеде емес-ті. Кабинетінің кілті 
Естайдың қалтасында екен, сонымен ол есігін ашты. Тау 
астындағы көлдің үңгірі жолдан алыс емес екен,– машина 
бара алмайды. Гүлзат ол жолы да Мәскеуге түнде жеткен 
еді, бірақ ол жолы да Мәскеудің маңы да, өзі де мұндай емес-
ті. Оған қалай жетуді мен әлі ойланған да жоқпын және оған 
менің ақылым да жете қоймас. 

3-деңгей. 
Түсіндірмелі салалас.
1-деңгей. Сөйлемдерді оқы. Соңғы жай сөйлем 

алғашқысының құрамындағы қай сөздің мағынасымен 
байланысты түсіндірмелі қатынаста тұрғанын тап, сол            
сөздерді теріп жаз.

Екі салт атты кең өлкені тұтас жапқан жасыл егіннің 
тың даламен астасқан шетін жағалап келе жатты: біреуі – 
Байжан, біреуі – Самарқан. Үлгі: Екі салт атты ... Байжан, 
Самарқан.

Мал етінің асылдануы сондай – майы ауызыңа 
салдырмайды. Көпшілік екі мәселеге көбірек тоқтады: бірі 
– жеміс отырғызу мәселесі, бірі – ағаш егу мәселесі. Бірінші 
мәселе туралы көпшілік күтпеген бір жаңалық кеп шықты: 
жеміс отырғызатын бригаданы   басқару   ісін   Тартоғайдағы   
балалар   үйінің   қызметкерлері   алыпты.

Олардың сырт көріністері де балапандарға ұқсайды:  
бәрінде де сарғылт түсті шаңғылық костюм, бәрінің де  
басында жылы ақ берет. Қойынына салған хаттың оған 
ыстықтығы сонша – төс қалтасында қағаз емес, тірі 
Дәулеттің соғып тұрған жүрегі сияқты.

2-деңгей. Берілген  сөйлемдерді  ыңғайлас,  қарсылықты,  
түсіндірмелі  салалас  етіп  топтап жазыңдар.

Жас әйелдер үй иесі әйелдің ас-суына жәрдемдесті, 
өзгелері қонақтармен кеңеске кірісті. Бұл жөнінде көп қызық 
мәліметтер жазуға болар еді,– оның бұл хатта қажеті 
жоқ қой деймін. Ақан өрт болып жанған жүректен шыққан 
жалынды өлеңдер жазады, бірақ Жамал Ақанның жанын 
қайдан ұға алсын? Кім біледі, баға берген де шығар-ау, бірақ 
елуден асқан адаммен қалай өмірін қоса алсын? Ақын-жел, 
есер, гулер жүйрік желдей. Ақын – от, лаулап жанар аспанға 
өрлей. Жанына батыра бірдеңе айтып салғысы келіп еді,– 
қапелімде ауызына ондай ызғарлы сөз де түсе қоймады. 
Сараның    сүйетін екі нәрсесі бар-ды: біріншісі – көгершін 
ұшыру да, екіншісі – көл бетінде қайықпен жүзу болатын. 

3-деңгей. «Өтірік сөз жарақат сияқты: жазылса да орыны 
қалады», «Адамды екі нәрсе қартайтпайды: бірі – жақсы мінез, 
екіншісі – жақсы сөз» деген тақырыптардың бірін таңдап, өз 
пікіріңді жаз.

Себеп-салдар салалас. 3-топ.
1-деңгей. Сөйлемдерді оқып, себеп-салдар салаластың 

қалай құрмаласып тұрғанын (іргелес пе, әлде жалғаулық шылау 
ма) ажырат, жалғаулық шылау бар сөйлемді жазып, астын сыз, 
қайсысы себеп, қайсысы салдар екенін анықта.

Жаманшұбарлықтар қыстаудан шықпайды, өйткені 
жас төлді қорада ұстау керек. Анновка мен Жаманшұбарда 
тамырлар көп болатын, сондықтан олардың қарым-
қатынастары да көп болатын. Жаманшұбар мен Достық 
болашақта гүлденетін бейнесі барлық көркем суретімен 
жарқырай қалды, бұл жайлаудың тыңы көтерілмеуге 
мүмкін емес. Бұл екі жолмен де менің жүргім келмейді: олар 
Жаманшұбарға мені тым алыс орағытып апарады. Небір 
масаның, небір шыбынның ызың еткен дыбысын естімейсің: 
олар онда жоқ. Бұл араның жері үнемі дымқос боп жатады, 
шөбі еш уақытта тақырланып қалмайды. Жалаңаш маңында 
жазда да, қыста да жөнді жел болмайды, ұйытқыған боран 

кездеспейді. Бұл араның малы қыс жұтауға тиісті емес,                
себебі ондағы көлдің төңірегіне жайыла шалғын өседі. 

2-деңгей. Көп нүктенің орынына ыңғайына сәйкес                      
сөйлем ойлап, себеп-салдар салаласқа айналдырып жаз.

Ол ауданға жетуге асық, өйткені   ...   .   Қойға енді біз иеміз, 
сондықтан ... . ... , себебі ауыл онша алыс емес еді. Одан әрі 
олар сөйлескен жоқ: ... . ..., жаңа туған баланың атын Сәтжан 
қойшы. ... , өйткені көптен көрмеген Нариманға жолығады. ... , 
сондықтан шаршап келе жатқан Мансұр қуанып кетті. 

3-деңгей. «Тек адамдығыңмен таныл» тақырыбына ой 
толғаңдар.

Талғаулы салалас.
1-деңгей. Талғаулықты  сөйлемнің  құрамында  неше  сөйлем  

бар   екенін  анықтап,  қалай жасалып тұрғанын түсіндіріп 
айтыңдар.

Бұл істің шындығын не көзімен көрген айтар немесе 
құлағымен естіген айтар. Бұл жерде я сен тұрарсың, я мен 
тұрармын. Басқа түссе баспақшыл ма, әлде бұған дейін 
дағдыланғандары бар ма,– балташылар да, арашылар да, 
сүргішілер де сол әйелдердің арасынан табылды. Құлазыған 
көңілі баланы жұбаныш, қуаныш еткісі келе ме, әлде жоқ 
іздеген көңілдің көп далбасасының бірі ме, әйтеуір бұл сұрақ 
Шәкенге ауыр тиді. 

2-деңгей.
1. Сөйлемдерді   оқып,   көп   нүктенің   орынына   талғаулы   

салаластың жалғаулық шылауларын қойып жаз, қалай 
құрмаласып тұрғанын түсіндіріңдер.

Нұрислам бұның ... сөзінен қызық күтеді,... бір мінезінен 
әлдеқандай қызық күтеді. Қалада жайылып жатып емделем 
бе, ... дәрігердің рұқсатымен елге қайтам ба, ақылыңыз 
керек боп тұр. Көзге ілінетін ұзын шидің басын, селдір 
қамысты талшық етеді, ... анда-санда кездесетін тікенді 
шеңгелді, қарағанның басын түйелер үзіп-жұлып талшық 
етеді. Кейбір кәрі бие, қартаң ат, арық құнан, байталдар ... 
шөге жығылады, ... бүйірінен опырыла құлады. Ол кезде мен 

толқындай шапшыған сөздерді жақсы көруші ем,... шапқан 
аттай шаңдатқан сөздерді жақсы көруші ем. 

2. Өлеңдегі мәтін талғаулы салаласқа жата ма?  Пікіріңді 
дәлелде. Демеймін жұрт мақтасын, Я жақсын, я жақпасын.
Сүйтсе де мұнда сыншыдан Құдайым бізді сақтасын. 

3-деңгей. «Менің кітапханадағы уақытым» деген тақырып-
-қа салаластың түрлерін пайдаланып, әңгіме құрастырып жаз.

Тест тапсырмалары.
І. Ыңғайлас салаласты табыңыз:
А) Асыл тастан, өнер жастан шығады;
Ә) Мына ағайдың жүзінде әжімнен сау жер жоқ, әйтсе де 

беті ойнақы еді;
Б) Келгендер арасында Абай бұрыннан білетін Дәндібай, 

Еренай сияқты қарттар бар және екі-үш орта жастағы адам бар;
В) Өнімді еңбек атқарам десең, көпке сүйен.
Г) Ол үйге қайтып келісімен, оны нағашысы жанына 

шақырып алды.
2. Қарсылықты салаласты тап:
А) Шынар арбадан түсе сала жүгірді;
Ә) Тұрмыстары жүдеу, дегенмен бәрін алдымызға қойды;
Б) Ұлпан жүзінде өкініш те, күйініш те жоқ еді, сондықтан 

жұрт соған таң қалды;
В) Біреулері ызбарлы, біреулері көтеріңкі;
Г) Құрбысы шақырса, күреске қайта түсетін.
3. Жалғаулықты себеп-салдар салаласты тап:
А) Жүретін жерін білетін шығар, өйткені ол да жақында 

Жайық бетінен келді;
Ә) Жайлаудың көлдеріне сене беруге болмайды: құрғақ-

шылық жылы олардың көбі тартылып қалады;
Б) Оттың жалыны көрінбейді;
В) Олар асыққанмен, тез бітіре алмады;
Г) Еңбек қылмай тапқан мал дәулет болмас: қардың суы 

секілді тез суалар.

Қазақ әдебиеті: озық тәжірибе, ортақ әдіс

Нұрила ОМАРОВА,
Қызылорда қаласындағы

№136 Темірбек Жүргенов атындағы 
мектептің мұғалімі.

АБАЙ ӨМІРІ МЕН 
ШЫҒАРМАШЫЛЫҒЫ

(Модульдік оқыту технологиясы бойынша)

Жалпы білім беретін  мектептің 9-сыныбына арналған 
«Қазақ  әдебиеті»  оқулығында (авторлары: Т.Ақшолақов, 
Т.Жұмажанова, С.Қалиев, С.Дүйсебаев) Абай  өмірі мен 
шығармашылығын оқытуға 8 сағат берілген.

1. Кіріспе – 1 сағат.
2. Сөйлесу – 5 сағат.
3. Қорытынды – 2 сағат.

Бөлімі Сабақ  
реті

Сабақтың мазмұны 
және түрі

Уақы-
ты 

Кіріспе
сатысы 1-сабақ  

1. Абай өмірі мен 
шығармашылығы туралы 
түсінік. Абай және шығыс 
ақындары
2. Абай өлеңдерінің тәрбиелік 
арналары. Абай лирикалары.
Сатиралық өлеңдері.
3. Абайдың қарасөздері.
4. Абай поэмалары. «Ескендір».
5. Дәптер-кітаппен жұмыс.
6. Үйге тапсырма.

10 мин.

5 мин.
10 мин.
10 мин.
5 мин.
5 мин.



58

Сөй-
лесу

2-сабақ
«Қарлы кесек» ойыны. Топтық 
жұмыс арқылы тақырыпты 
оқып үйрену.

45 мин.

3-сабақ «Баяндама» ойыны  арқылы 
оқыта үйрету. 45 мин.

4-сабақ «Басқатырғылар базары».
Жеке және топтық жұмыс. 45 мин.

5-сабақ «Мені түсін» ойыны. 45 мин.

6-сабақ «Конференция» ойыны. 45 мин.

Қоры-
тынды 
сатысы

7-сабақ
8-сабақ

Шығарма:  «Абай – қазақ 
поэзиясының  көкжиегі».
Сынақ.

45 мин.
45мин.

Нені біліп шығу керек?
Абай – қазақ әдебиетіне үлкен үлес қосқан ақын.
Абай Құнанбайұлының өскен ортасын, тәрбиесін, 

ағартушылық бағыттағы өлеңдерін, ақын өлеңдерінің 
негізгі тақырыптарын білуі керек.

Әдебиеттің  дамуы мен шарықтау  шегі, өркендеу 
кезеңі туралы мәлімет алумен  қатар сол кездегі саясаттың  
қаталдығын,ел басында болған ауыр кезеңдерді айта 
келіп, сол дәуірде өмір сүрген  ақынның өмірі мен 
шығармашылығын  біліп шығуы керек. Ақынның  қоғам-
дық жұмыстары, істеген елеулі істері мен еңбектері 
туралы мағлұмат алулары тиіс. Еңбектерімен таныса 
отырып, шығармаларының идеясын, мазмұнын, тәрбиелік 
мақсатын айыра білулері және шығармаларының  
көркемдік ерекшеліктерін талдай алулары керек. Абай 
шығармаларының тәрбиелік мәнін, философиялық ойдың 
тереңділігін білуі керек.

Әдебиет теориясы бойынша  талдау  жасауды меңгеруі 
керек.

Пайдаланылған әдебиеттер: 1) Абай өлеңдері. А., 

«Жазушы», 1976; 2) Абай шығармалары. А., «Жалын», 
1995; 3) М.Әуезов. Абай Құнанбаев монографиясы; 4) 
Абай афоризмдері; 5) Әдебиеттану терминдер сөздігі. А., 
«Ана тілі», 1998.

Кіріспе бөлімі.
1-сабақ.
Теориялық білім.
Интерактивті тақтаның көмегімен  негізгі тірек 

сызбаларды пайдалана отырып, Абай туралы  жан-жақты 
білім беру. Оның өмірі мен шығармаларын, қоғамдық 
жұмыстарға араласуын және қазақ халқы үшін еңбектерін, 
жазған шығармаларын  түсіндіру. 

Өлеңдеріне тоқтала отырып,  тәрбиелік арналарын 
түсіндіру.           

Лирикалық өлеңдері және сатиралық өлеңдерінің  
мазмұнын, идеясын, тақырыбының ерекшеліктерін 
меңгерту.

Негізгі тірек сызбалар арқылы түсіндіру.
Дәптермен жұмыс.
1. Сөздікпен жұмыс жүргізу.
2. Сабақта қолданған тірек сызбалар арқылы жұмыс 

жүргізу.
Абайдың жаңаша көзқарастары туралы білім бере 

отырып, сол кездегі қазақ халқының өмірімен таныстыру.
Қарасөздерін топқа бөле отырып түсіндіру, мазмұнын 

ашу.
«Ескендір» поэмасының көркемдік ерекшелігі мен 

мазмұнын оқушыларға толық меңгерту.
Тірек сызбалар арқылы түсіндіру.
Дәптермен жұмыс.
1. Қарасөздердегі түсініксіз сөздерді  дәптерге жазу.
2. «Ескендір» поэмасы бойынша жоспар құру.

3. Тірек сызбалармен жұмыс.
Кіріспе бойынша үйге берілетін тапсырмалар:
1. Абайдың өмірі мен шығармалары туралы білу;
2. Оқу, білімге шақырған өлеңдерін жаттау;
3. Табиғат лирикасы туралы өлеңдеріне сурет салу;
4. Қарасөздердің мазмұнын білу;
5. «Масғұт», «Ескендір», «Әзім әңгімесі» поэмала-

рынан түсінгенін айту;
6. Абайтанушылар туралы өз ойларын айту;
7. «Абай – қазақ поэзиясының көкжиегі» тақырыбына 

жоспар құру;
8. Өлеңдеріндегі түр жаңалықтар (реферат жазу);
9. Қарасөздерінің мазмұны бойынша сурет салу;
10. Абай картасын сызу.
Сөйлесу бөлімі. 2-сабақ.
Тақырыпты  меңгерту сабағы. «Қарлы кесек» оқыта 

үйрету ойыны                     
І. Ұйымдастыру.
ІІ. Сабақтың мақсатын айқындап «Қарлы кесек»         

оқыта үйрету ойынының жұмыс барысымен таныстыру.
Тәрбиелік мақсаты: жеке және топпен жұмысқа, 

өз ойларын ашық айтуға, ұқыптылыққа, уақытты 
тиімді пайдалануға, аз уақытта көп ақпарат алуға 
үйрету; дамытушылық – оқушылардың таным-
дағдысын қалыптастыру, қызығушылығын арттыру, 
шығармашылыққа баулу.

Ойынға қатысушылар саны – 25. Оқушылар 5 
топқа 5 оқушыдан бөлінеді, әр үстел А, Ә, Б, В, Г 
әріптерімен белгіленеді. Әр үстелде А1, А2, А3, А4, А5, 
т.б. ойыншылары отырады.  Әр топқа мұғалім белгілі 
тапсырма береді. Дайындыққа берілген уақыт аяқталған 
соң 1-кезең жарияланады. Оқушылар орындарынан 

тұрып әрқайсысы өздерінің бағыттаушы парағы бойынша             
жаңа орындарға отырады.

Құрал жабдығы: бағыттаушы парақтар, 
қатысушылардың нөмірі жазылған  жетон, үстелді 
белгілеуге арналған сілтемелер, жалпы бағалау парағы.

Тапсырмалар:
А тобының тапсырмалары; Ә тобының тапсырмалары; 

Б тобының тапсырмалары; В тобының тапсырмалары;               
Г тобының тапсырмалары.

Әр топ 5-10 минут шамасында оқу және қосымша 
әдебиетті пайдалана отырып, жауап іздейді және тезис 
түрінде жазып алады.

Дайындыққа бөлінген уақыт аяқталған соң 1-кезең 
жарияланады. Оқушылар орындарынан тұрып, әрқайсысы 
өздерінің бағыттау парағы бойынша жаңа орынға 
отырады. Бір кезеңнің уақытын мұғалім үстел басында 
отырған барлық оқушылар сөйлеп, өз қөзқарастарын 
айтып үлгеретіндей есеппен белгілейді. (10-15мин). Топ 
ішінде уақытты жүргізуші қадағалап отырады. Алдымен 
«А» әріпі бар ойыншы, содан соң кезегімен «Ә», «Б,», 
«В», «Г» әріптері бар ойыншылар сөйлейді. Топ мүшелері 
тыңдап болған соң әрбір оқушы өз жауабын неғұрлым 
қызғылықты, жоғары танымдылық, ақпараттық деңгейдегі 
және дәлелденген деп есептейтін сөйлеушінің нөмірін 
анықтап, оның нөмірін өзінің бағыттау парағындағы «Ең 
жақсы сөйлеуші» жолына жазып алады.

1-кезең аяқталған соң балалар бағыттау парағына сай 
орын алмастырады да, ойынның 2-кезеңі басталады.

Барлық кезең біткен соң оқушылар өздерінің алғашқы 
орындарына қайта оралады, мұғалім олардың бағыттау 
парақтарын жинап алады және нәтижесін ортақ параққа 
жазады. Сол ортақ парақ бойынша ең жақсы ойыншы, ең 

жақсы топ (команда) анықталады.
№А-1. Бағалау парағы

Кезең Үстел  Ең жақсы сөйлеген ойыншы нөмірі

6-сабақ. «Конференция»оқыта үйрету ойыны
Даярлық бөлімі.
Конференцияға дейін «Ұйымдастыру комитетін» 

сайлаймыз. «Ұйымдастыру комитеті мүшелерінің» 
санын жүргізуші анықтайды. Ұйымдастыру  комитеті  
мүшелеріне конференцияға дейін дайындалуы тиіс 
мәселелерді, яғни, конференцияның мерзімін белгілеу, 
жарнама, ақпараттық хабарлама (конференцияның 
тақырыбы, жұмыс тәртібі, баяндамашылардың аты-жөні, 
баяндама тақырыптары) беру, жұмыс бағдарламасын 
құру, оны көбейту, шақыру қағаздарын дайындау, оларды 
тарату, сыныптан секция төрағаларын таңдау, олардың 
жұмысының негізгі мәселелерін дайындау, керекті тану 
белгілерін жасау сияқты іс-әрекеттерін орындауға уақыт 
беріледі. 

Ойын бөлімі.
- Келіңіздер, жиһаздарды қажетті ретпен қойып, 

өзімізге тиісті орындарға жайғасайық. Пленарлық 
мәжілісті бастайық!

«Пленарлық мәжіліс» өткізіледі.
Аяқталған соң «секция хатшылары» «секциялардың» 

тиісті атауларын іліп, «баяндамашыларды» жариялайды. 
Бірнеше «секция» қатар жұмыс істейді.

Жүргізуші жұмысты басқарады. «Баяндамашының» 
уақыты 5 минуттан аспайды.

Жұмыс аяқталған соң барлығы «қорытынды оты-
рысқа» жиналады.

Конференцияның жұмысы қорытындыланып, соңғы 
сөзді «Ұйымдастыру комитетінің төрағасы» сөйлейді.

- Біз бұл ойыннан не алдық? Ол бізге қандай пайда 
берді?

Бәрі де өз ойын ортаға салады.
Модульдің   негізгі   бөлімінде  сауатты  жазуды 

үйрету мақсатында әр түрлі сызба, жазба жұмыс түрлерін  
жүргіземін. Жазба жұмыстарының жай, күрделілігіне 
байланысты 5-10 минут, кейде 15-20 минут беріледі.

Модульдің 3-бөлімі – қорытынды бақылау бөлімі. 
Қорытынды бөлімде оқушы өзінің сөйлесу бөлімінде 
алған білімін, білігі мен дағдыларын ешкімнің көмегінсіз 
көрсетуі тиіс.

Оқушылардың білім-білік дағдыларын тексеруге 
арналған бақылаудың бірнеше түрлері ұйымдастырылады. 
Олар: тест, диктант, мазмұндама, шығарма.

Нәтиже сабақтары (Сайыс, әр түрлі зияткерлік 
ойындар).

Ұсынылған әдістемелік көмекші құралда аталған 
сағаттарды  модульге құра отырып, әр модуль бойынша 
тірек сигналдарын  пайдаланудың ұтымдылығын байқауға 
болады. Әдістемелік көмекші құралды пайдалану, 
оған жасампаздықпен өзгеріс енгізу – әр мұғалімнің 
шығармашылық еркінде.

Марал Жанпейісованың модульдік оқыту техно-
логиясы оқушының мұғалімнен қабылдаған білімін 
шығармашылықпен жеткізуге үйрететін әдіс болып 
табылады, эмоциялық сезімге бойлап, әсерлі сезімде 
болуға жетелейді, ойын түрлері арқылы баланың қиялын 
дамытады, зейінін тәрбиелейді, халықтық педогогикамен 
қаруландырады, терең білім береді.

Жанар ҚАЙНАЗАР,
Алматы қаласындағы

№175 гимназияның мұғалімі.

МҰХТАР ӘУЕЗОВ. «АҚЫН 
ҚОНАҚТАР»

(«Абай жолы» романынан үзінді, 5-сынып)

Сабақтың мақсаты:  білімділік – Мұхтар Әуезов 
өмірі мен шығармашылығы туралы түсінік беру, 
оқушыларға «Абай жолы» романынан берілген үзіндіні 
мазмұндай отырып, Абай туралы білімдерін кеңейту, 
әдебиет теориясынан білімдерін қалыптастыру; 
тәрбиелік – сөз өнерінің ерекшеліктерін түсініп тануға,                                                                                                                  
ой көзімен зерделеуге бейімдеу, адамгершілікке               
тәрбиелеу; дамытушылық – оқушылардың 
шығармашылық, танымдық қабілеттерін дамыту, 
ізденімпаздыққа, тапқырлыққа, өз ойларын еркін жеткізе 
білуге үйрету.            

Типі: жаңа білімді игеру. Түрі: сырттай саяхат. 
Әдісі: иллюстрациялық түсіндіру, репродуктивті әдіс, 
зерттеу әдісі, эвристикалық әдіс, ішінара ізденгіштік 
әдіс, мақсатты әдіс. Көрнекілігі және жабдықталуы:  
слайдтар, үнтаспа, электронды оқулықтағы Мұхтар 
Әуезов пен Абай портреті. Пәнаралық байланыс: қазақ 
тілі, география, тарих, бейнелеу өнері, музыка.

Сабақтың барысы.
Ұйымдастыру.
Бейнетаспадан Абайдың туған жері туралы деректі 

фильм көрсетіліп тұрады. Абайдың «Көзімнің қарасы» әні 

орындалады.
  «Өлең – сөздің патшасы, сөз сарасы,
  Қиыннан қиыстырар ер данасы.
  Тілге жеңіл, жүрекке жылы тиіп,
  Теп - тегіс жұмыр  келсін айналасы».
- Қане, балалар, бұл кімнің өлеңі?...
- Әрине, бұл – Абай атамыздың өлеңі. 
І аялдама.  «Жақсы сөз жанды жылытар».
Олай болса мен сіздерді бүгін Абай ауылына саяхатқа 

алып шығамын. Саяхатымызды бастар аялдамамыз 
– «Жақсы сөз жанды жылытар». Ендеше, балалар, 
саяхатымызды бастар алдында бір-бірімізге жақсы тілек  
айтайық. 

(«Шаттық шеңберіне» балаларды шақырады). 
- Менімен бірге баруға дайынсыздар ма? Дайын    

болсақ, саяхатымызды бастайық.
ІІ аялдама. «Талапты ерге нұр жауар».
«Талапты ерге нұр жауар» атты екінші аялдамаға да 

келіп жеттік. Бұл жерде біз жаңа тақырыппен танысамыз. 
Сабағымыздың тақырыбы – Мұхтар Әуезовтің «Абай 
жолы» романынан алынған үзінді: «Ақын қонақтар».

Сіздер бұл сабақтан Абайдың 13 жастағы бейнесі, 
аналарының аялы алақанында тәрбиеленуі, Абайдың 
білімге құштарлығы, Абайдың білімге деген көзқарасын 
оятқан адамдар туралы білесіздер, яғни, Абайдың бала 
кезінде өте талапты, зерек болғаны туралы білеміз.

Жаңа білімді игеру.
Мұхтар Әуезов – ақын. Ол өзінің елінің далалары 

мен тауларын, адамдарын үлкен эпик ақынша асқан 
суреткерлікпен бейнеледі. Әуезовтей кісі жырлаған халық 
шынымен бақытты ғой. (Бержерон).

«Өз басым өзге елге сапарға шығып, өзге жұрттың 

табалдырығын аттай қалсам, әрқашан қасиет тұтып, 
өзімен бірге ала жүретін екі түрлі ұлттық асылым бар: 
бірі – «Манас», бірі – Мұхтар Әуезовтің «Абай жолы» ...» 
(Шыңғыс Айтматов).

а) Қазақ халқының мәдени даму тарихында жазушы 
Мұхтар Омарханұлы Әуезовтің алатын орыны ерекше. 
Мұхтар Әуезов 1897 жылы 28-қыркүйекте Семей өңірі 
Шыңғыстау бауырында, ұлы Абай ауылында дүниеге 
келген. Мұхтар атасы Әуездің  тәрбиесін алады. Кіп-
кішкентай немересінің зеректігін, алғырлығын байқаған 
Әуез ата Мұхтарға Абай өлеңдерін жаттатып, сөз қадірін 
үйретті. Бала Мұхтар Абай рухымен ержетті. Мұхтар 
Әуезов ұлы Абайдың өздеріңдей бала кезінен бастап, 
өмірден кеткеніне дейінгі ғұмырын жазып шықты. «Абай 
жолы» эпопеясы – ғасырдың ұлы туындысы. Оны дүние 
жүзі халықтары оқып «ғажап» деп таңғалысты.  

    ә) «Абай жолы» романының бірінші кітабы 1942 
жылы, екінші кітабы 1947 жылы жарық көрді...

ІІІ аялдама. «Білген адам білімді өмір бойы іздейді». 
(Ахмет Иүгнеки).

Әңгіменің мазмұнын айту. Оларды әр бөлімге бөлу.
І бөлім. Ананың алақаны.
Мазмұндау жоспары:

1. Бала бейне.
2. Әжемнің әңгімесі.
ІІ бөлім. Ақын қонақтар.
Мазмұндау жоспары:
1. Ақындар Абай ауылында.
2. Абайдың тілегі...
ІІІ бөлім. Батаменен ел көгерер.
Мазмұндау жоспары:
1. Ақындыққа құмарлық.
2. Барластың бата беруі.
IV бөлім. Ақындарға ризалық.
Мазмұндау жоспары:
1. Ұлжан ананың ризалығы.
2. Бағалы сыйлық.
ІV аялдама.  «Талаптан да, білім мен өнер үйрен...»
                                                                      (Шәкәрім).
Өнердің екі түрінде де адамның портреті бейнеленеді. 

Бейнелеу өнерінде портретті сурет салу арқылы көрсететін 
болсақ, әдебиетте адам бейнесін қара сөз арқылы 
жеткіземіз. Алдарыңызда тұрған портрет суретші Әбілхан 
Қастеевтің салған Абай портреті болса, ал мәтіндегі Абай 
портреті – Мұхтар Әуезовтің Абайға берген портреті. 

- Портрет дегеніміз не?
Портрет дегеніміз – көркем әдебиетте адамның сырт 

бітімін, кескін-кейіпін, жүріс-тұрысын сипаттау.



68

Кластер әдісі.
қол-аяғы өскен                                      он үште
бет бейнесі                                                  мұрыны
  іріленген                                                    ұзарған

реңі солғын                                                 бойшаң
                                                        денесі бір аралық
Жаңа сабақты бекіту.
Шығармашылық тапсырма.
Алмаларды ағашқа ілу, онда берілген мақал-мәтел-

дердің кімге қатысты екенін табу.

Жаңа сабақты пысықтау.
- Үзінді Мұхтар Әуезовтің қай романынан алынған?
- «Абай жолы» романының авторы кім екен?
- Мұхтар Әуезов кім? Қай жылдары өмір сүрді?
Үйге тапсырма беру. 
а) Әңгімені оқып, мазмұндау. ә) Осы әңгіме бойынша 

сурет салу. 
б) «Абаймен сырласу» атты тақырыпта эссе жазу.

 

Абай 
бейнесі 

Гүлжәмила ҚАРЖАУБАЙ,
«Миялы» орта мектебінің

мұғалімі.
Атырау облысы,

Қызылқоға ауданы.

«АНАНЫҢ АНАСЫ» 
ӘҢГІМЕСІНДЕГІ АНА БЕЙНЕСІ 

(7-сынып)

Сабақтың мақсаты: білімділік – жазушының 
ана туралы әңгімесінен оқушының алған білімін 
шыңдай отырып, ана бейнесін ашу,  ұрпақ алдында ана 
жауапкершілігін таныту; дамытушылық – оқушының 
өз бетінше салыстыра білу, зерттеу, тұжырым жасау 
дағдысын дамыту, сөз астарын түсіну қабілетін жетілдіру; 
тәрбиелік – дүниедегі жақсылық атаулының бәрі күннің 
нұрынан, ананың мейірімінен тарайтынын ұғындыру. 

Түрі: зерттеу сабағы. Әдісі: сын тұрғысынан ойлауды 
дамыту. Көрнекілігі: жазушы портреті, сызба-кесте. 
Құрал-жабдығы: интерактивті тақта. Пәнаралық 
байланыс:  тарих.

Сабақтың  барысы.
І. Ұйымдастыру.
Оқушылармен сәлемдесу, түгелдеу, зейіндерін             

сабаққа аудару.
Ой өрбіту.
Топтастыру. 

 

Менің  
анам 

ІІ. Үй тапсырмасын сұрау.
Ғабит Мүсіреповтің өмірі, шығармашылығы.  «Ананың 

анасы» әңгімесі
                                   жазушы
                                   драматург
                                   көркем сөз шебері
                                          академик
Ғабит Мүсірепов             қоғам қайраткері
            кім?                       киносценарист
                                          ана тақырыбына 
                                          көп жазған жазушы 
                                   Социалистік Еңбек Ері (1974)

«Мүсіреповті мақтаудың керегі жоқ, Мүсіреповпен 
мақтану керек».                          Зейнолла Қабдолов.

«Ананың анасы» әңгімесінің мазмұнын жоспар 
бойынша сұрау:

1. Әйтілес қарттың үйі. – Ағузе... Бесмелла, рәсіре... 
рәсіри... рәтүрө...

2. Өткен өмір оқиғасы. Жанай балуаннан естіген әңгіме:
а) Ергенекті елінде кеткен кек;
ә) Бала бидің тілегінің орындалуы;
б) Қызды олжалау;
в) Ананың сөзі;
г) Жалпақтың ана мен қызына бостандық беруі.
3. Ана сөзінен кейінгі Жалпақтың күйі.
ІІІ. Жаңа сабақ.
«Мені ізде» (оқушыларға әңгімеден таптыру).
Ананың сөзі.
– Менің атым – әйел, мына қыздың анасымын! Бәрің  

де анадан тудыңдар!
Анамен алыспайды да, атыспайды да. Нең бар еді   

менің жалғызымда? Кел, ботам, өзіме!
Ананың батырлығы

Қиқулап жылқының оң жағына бір, сол жағына бір 
шықты да, алдына түсіп, оң жаққа қарай тарта жөнелді...

...Аралдың ортасында бір төбе бар екен, әлгі әйел соған 
шығып алып, жаулығын бұлғап бәрімізді шақыруы бар 
емес пе!..

Ананың портреті
Бейшараның боз көйлегі жырым-жырым. Қолдары 

қарғаның тұяғындай қап-қара! Еріні қырық тілінген, 
жарық-жарық. Бірақ түйілген қабағынан, от жанған 
көзінен жаның шошырлық. 

ІV. Жаңа сабақты бекіту.
Автор орындығы:
1. Әңгіме неге «Ананың анасы» деп аталған? Сен қалай 

атар едің?
2. Осы шығарманы өзің жазсаң қалай аяқтар едің?
3. Бүгінгі күнгі ана бейнесін қалай сомдар едің?   
Сен қалай ойлайсың? (сұрақ-жауап)
1. Қырық жігіт пен Жалпақты тізе бүктірген қандай 

күш?
2. Қызының артынан қуып келген ананың жылқы 

үйірін өз соңынан ертіп кетуінің қандай сыры бар?
3. Әйел «Керей деген ел көрсеңдер, сәлем айт, Жалпақ 

деген батыр көрсеңдер, сәлем айт!» дегенде Жалпақ 
балуан неліктен гүрс етіп құлады? 

V. Сабақты қорытындылау.
Жаңа сабақ бойынша оқушылардың өздеріне Ана 

бейнесін жасату.
Ана  - Бәйгеге басы еріксіз тігілген жан.
- Өмір тауқыметін көп тартқан.                                                                                          
-  Қызы үшін ешнәрседен тайсалмайтын батыр. 

- Ақылды, сөзге шешен. 
- Қызына бостандық әперуші.  
- Жүрегі мейірімді, «ананың анасы» атанған жан. 
Мұғалімнің қорытынды сөзі:  – Бұл өмірде Ана 

туралы толғанбаған жан кемде-кем шығар. Ана – мәңгілік 
тақырып. Себебі адам баласының жарық дүниеге келу 
бақытын тек қана ана сыйлай алады. «Жұмақ – ананың 
табанының астында» деген сөз бекер айтылмаса керек. 
Хадистен алынған бұл реуаяттың адамзатқа берер 
тәрбиелік мәні зор(мазмұнын айту, мағынасын түсіндіру). 
Демек, ана алдындағы парызымызды өтеу мүмкін емес 
екен.  Сондықтан аналарымызды ешқашан ренжітпей, 
оларға құрметпен қарайық!    

VІ. Сабақта жауап берген оқушыларды бағалау
VІІ Үйге тапсырма беру: «Ана махаббаты – киелі 

күш» тақырыбына ойтолғау жазып келу. 
Сабақты Ғафу Қайырбековтың сөзіне жазылған            

Шәмші Қалдаяқовтың «Ана туралы жыр» әнімен аяқтау.

Гүлбала СҮЛЕЙМЕНОВА,
Шекер Ермағанбетова атындағы 

№246 орта мектептің мұғалімі.
Қызылорда облысы,

Жалағаш ауданы.

ЖАМБЫЛДЫҢ «АЛҒАДАЙ 
ТУРАЛЫ ӘРБІР ОЙ» ӨЛЕҢІ

(7-сынып)

Сабақтың мақсаты: білімділік – «Алғадай туралы 
әрбір ой» өлеңімен танысу, Жамбыл поэзиясының тере-

ңіне бойлау; тәрбиелік –  өлеңнің, сөздің астарына, қыр-
сырына мән беруге, идеясын түсініп, бағалай білуге баулу; 
дамытушылық – оқулық және қосымша материалдар 
деректерін тиімді пайдалануға, өз ойын еркін айтуға, өз 
пікірін қорғап, айқын да айшықты тілмен төгілте сөйлеуге 
дағдыландыру.

Түрі: дәстүрлі емес. Әдісі: ойкөкпар (дебат). 
Көрнекілігі: Жамбыл портреті, ақын шығармашылығына 
арналған кітап көрмесі. Пәнаралық байланыс: тарих.

Сабақтың барысы.
Ұйымдастыру. 
Үйге берілген тапсырманы сұрау:
1. «Аттандыру» өлеңін жатқа оқу;
2. Ақынның соғыс тақырыбына арналған өлеңдерінен 

жатқа оқу («Ленинградтық өренім», «Балама хат», «Той 
күні таяу»).

Жаңа сабақ. Жамбылдың «Алғадай туралы әрбір ой» 
өлеңі 

Өлеңді оқушылар  мәнерлеп оқиды.          
Білемін Білгім келеді Үйрендім 

Әрбір топ кестенің «Білемін», «Білгім келеді» 
бөлімдерін толтырады. 

Кезек   ойкөкпарға  (дебат)   беріледі.  
1-спикер – 5 мин, 2-3-спикер – 4 мин. Сұрақ қою –            

1 мин., жауап беру – 2 мин.
Жақтаушы. Дәлелдеме. Жамбыл өлеңдері  халықты 

бірлікке, татулыққа, ерлікке,  еркіндікке шақырады. 
Даттаушы. Дәлелдеме. Жамбыл өлеңдері – кеңестік 

идеологияны таратушы.
Жақтаушы. 1-айғақ: Соғыс жылдарындағы Жамбыл 

өлеңдері жастарды жігерлендірді, Отанын сүюге 
тәрбиеледі. 

Ж. 1-спикер:  Қазақтың қара өлеңі таңдайына ұя 
салған Сүйінбайды кие тұтқан Жамбыл ұлтымыздың 
рухани өмірінде өшпейтін із қалдырды. «Ленинградтық 
өренім» деген өлеңін 1941 жылы 96 жасында қоршауда 
қалған Ленинградты қорғаушыларға арнайды. Оның бұл 
өлеңі қоршаудағы   Ленинград қаласының  әрбір үйінің 
қабырғасына ілінді. Әрбір ленинградтық жатқа айтты.

Соғыс кезінде жауынгерлердің өз Отанын 
жанқиярлықпен қорғағаны, шексіз ерліктері туралы 
Жамбыл тебірене жырлады. «Батырлықтың, ерліктің 
дәстүрін сақтап қалыңдар, соғыста шегінбеңдер, ар- 
намысты бермеңдер»  деді.

Даттаушы.  1-айғақ: Соғыс жылдарындағы Жамбыл 
өлеңдері  әлемге қазақ елін танытқан елшілік міндет 
атқарды. 

Д. 1-спикер:  Бәрімізге мәлім, Жамбыл шығармаларын 
жазып шығарған жоқ, суырып салып айтты. Әдеби 
хатшылары оның өлеңдерін шығару үстінде жазып 
алатын.Ақынның хатшылары Қалмақан, Тайыр, Ғали, 
Әбділда. Ақындардың ұранға еруі, ұран бойынша өлең 
жазуы Кеңес үкіметі уақытында орын алды. Осы жылдарда 
Жамбыл өлеңдері шет тіліне көп аударылды. Жамбылды 
кеңестік дәуірдің идеологиялық құралына айналдырды.
Жамбыл арқылы қазақ халқының рухани өресін дүниеге 
таныстырды.

Жақтаушы. 2-айғақ: «Алғадай туралы әрбір ой» 
өлеңіндегі әке сағынышы.

Ж. 2-спикер: «Алғадай туралы әрбір ой» өлеңінің 
алдында «Аттандыру» өлеңін оқыдық. Бұл өлеңде әкенің 
баласын майданға аттандырарда  оң сапар тілеп бата 

бергенін білдік. Жамбылдың батасы тек Алғадайға ғана 
емес, бүкіл халықтың майданға бара жатқан балаларына 
арналғандай. Ал бүгінгі «Алғадай туралы әрбір ой» 
өлеңінде ақын баласынан айырылғанын айтады. Өзі 
сияқты баласынан айырылған әкелерге жұбату, басу 
айтады. Баласының қан майданда, елін жаудан қорғауда 
өлгенін айтып, өзін-өзі басады. Өлеңде әкенің балаға 
деген ізгі сезімі мен сағынышы суреттеледі. 

Даттаушы. 2-айғақ: «Алғадай туралы әрбір ой» өлеңі 
жоқтау сарынына құрылған.

Д. 2-спикер: «Алғадай туралы әрбір ой» өлеңінің 
мазмұнымен бүгін танысып отырмыз. Бұл өлең жоқтау 
сарынына құрылған деп ойлаймын. 

Алатауды айналсам, Алғадайды табам ба?
Сарыарқаны сандалсам, саңлағымды табам ба? деген  

сөздер арқылы ішіндегі мұң-шерін ақтарған ақынмен 
бірге өзің де мұңлы сарынға түсіп қайғырасың. Қазақ 
халқының ұлы ақыны Абайдың «Дүние – үлкен көл, Заман 
– соққан жел. Алдыңғы толқын – ағалар, Артқы толқын –  
інілер.  Кезекпенен  өлінер, Бұрынғыдай көрінер» деген 
нақыл сөзі бар. Міне, осы замана толқыны бізге Жамбыл 
өлеңдерін жан-жақты тани білуге мүмкіндік беріп отыр.

Жақтаушы. 3-айғақ: «Алғадай туралы әрбір ой»              
өлеңі Абайдың «Әбдірахман өлгенде» өлеңімен үндеседі. 

Ж. 3-спикер: Жамбыл атаның бұл өлеңі  Абай 
Құнанбайұлының «Әбдірахман өлгенде» деген өлеңімен 
үндеседі. Бұл екі өлеңде де әкенің балаға деген сағынышы 
суреттеледі. Абайдың өлеңінде Әбдірахман бойындағы 
адамгершілік қасиеттері, жалғандыққа ермеуі, көкірегін 
кермеуі, білімге, ғылымға ұмтылуы суреттелсе, Жамбыл 
Алғадайының Отанын қорғауда жат жерде қалғанын, 
әке үшін баласының орыны ерекше екенін көзден жасы 

төгіліп жырлайды. 
Даттаушы. 3-айғақ: Махамбет Өтемісұлының  

«Мұнар күн» өлеңімен үндеседі.
Д. 3-спикер: Менің ойымша, Жамбылдың «Алғадай 

туралы әрбір ой өлеңі» Махамбет Өтемісұлының 
жауынгер досы, қолбасшы Исатайға арнаған «Мұнар күн» 
өлеңімен үндеседі. 

Өлең  «Мұнар да мұнар, мұнар күн» деген жолдармен 
басталады. Күн неге мұнар тартқан?  Бойың мұздап 
кеткендей «мұнар күн» бір сұмдықтың хабаршысындай. 
Не боп қалды? «Буыршын мұзға тайған күн» жаңағы сезім 
одан әрі ұлғаяды. Табаны бұдыр, тұяғы өткір буыршын 
мұзға тайса, ол жақсылық емес.  Сол сияқты Жамбыл 
өлеңі де жол жүріп келген Ғалидан «Алғадайдың мүрдесін 
жол-жөнекей көрдің бе? деп сұраудан басталады. Отан 
қорғау жолында мерт болған баласын «Қай жерде қалды 
екен?» деп қайғырады. Екі өлеңде де соғыста, әділдік 
үшін қазаның ауыр, орыны толмас қайғы екенін айтады. 

Махамбет: Хас бәйтерек жығылып,
                   Жығылғаны естіліп,
                   Алыстағы дұшпанның
                   Қуанып  көңілі тынған күн. 
Жамбыл: Топырағың торқа боп, 
                 Тыныш ұйықта дедің бе?
                 Қалай қиып қалдырдың 
                 Қарт әкеңді дедің бе?      
 Бекіту.

Білемін Білгім келеді Үйрендім 

Кестенің  «Үйрендім»  бөлімін толтыру.
Үйге тапсырма:  «Алғадай туралы әрбір ой» өлеңін 

жаттау; «Әке арманы»  тақырыбында эссе жазу.

Мираш ӘБДІРЕЙІМОВА,
Қандыағаш қалалық 

            №3 мектеп-гимназиясының 
мұғалімі.

Ақтөбе облысы,
Мұғалжар ауданы.

«ҚОБЫЛАНДЫ БАТЫР»              
ЖЫРЫ
(6-сынып)

Сабақтың мақсаты: білімділік – жырдың мазмұны 
мен идеясын игерте отырып Қобыланды бейнесін сын 
тұрғысынан талдау арқылы жан-жақты ашу, меңгерту, 
ол бейненің халықтың алып қуатының,  қажымас  
қайратының, сарқылмас күшінің көркі екенін дәлелдеу; 
дамытушылық – топпен жұмыс негізінде Қобыланды 
бейнесіне тән қасиеттерді саралай талдата отырып, 
оқушылардың сын тұрғысынан ойлауын дамыту, олардың 
көркем сөйлеу мен көркем жазу дағдыларын дамыту; 
тәрбиелік – оқушыларды ел алдындағы борышын 
сезінуге, елін, туған жерін сүюге, оны қорғай білуге 
тәрбиелеу.

Типі: жаңа тақырыпты меңгерту. Көрнекілігі: 
батырдың суреті, нақыл сөздер жазылған плакаттар, 
магнитофон, кодоскоп, интерактивті тақта. Пәнаралық 
байланыс: тарих, қазақ тілі.

Сабақтың барысы.
Ұйымдастыру.

Сәлемдесу, сабақтың мақсатын хабарлау.
Үй тапсырмасына жырдың мазмұнымен толық 

танысу берілген, сабақтың мақсаты хабарланады.
Бағалау парағын тарату.
Ойқозғау. Қызығушылықты ояту.
«Түртіп алу» стратегиясы.
Жырдың ғылыми зерттелу жайында мәтін беріледі, 

осы мәтіннен өздеріне ұнаған жерін жазып алады.
Қазақ халқының ерте заманнан келе жатқан батырлар 

жырының ішіндегі көлемдісі де, көркемі де, сюжеттік 
желісімен ерекшеленетін жырдың бірі – «Қобыланды 
батыр» жыры. Бағзы заманнан келе жатқан бұл жыр – 
халқымыздың көне батырлық эпостарының бірі. Бізге 
«Қобыланды батыр» жырының 29 нұсқасы жеткен екен. 
Оның 26 нұсқасы Қобыландының ерлігі жайында болса, үш 
нұсқасы оның балалары Бөкенбай мен Киікбай батырларға 
арналған. Бұл жырлар Мәскеу, Алматы, Орынбор, Қазан, 
Ташкент қалаларының мұрағаттарында, Мұхтар Әуезов 
атындағы Әдебиет және өнер институтының  қолжазба 
қорында сақтаулы. «Қобыланды батыр» жырын зерттеуге 
арналған бірсыпыра еңбектер Кеңес дәуірінде жазылды. 
Бұл ретте Мұхтар Әуезов, Сәбит Мұқанов, А.Орлов, 
Бейсенбай Кенжебаев, Қажым Жұмалиев, т.б еңбектерін 
атауға болады. Олар жырдың әдебиеттік маңызы мен 
көркемдік ерекшелігіне баса назар аударған.

«Түртіп алу» стратегиясы бойынша осы мәлімет-
терден керекті жерлерін дәптерлеріне жазып алу.

Мағынаны тану.
Батырлық пирамидасы стратегиясы бойынша сынып             

5 топқа бөлініп, әр топ Қобыланды бейнесін талдайды.

«Түйінді сөздер» стратегиясы
Жырды бөлімдерге бөліп, әр бөлімнен түйінді сөздер 

шығарады.
І топ. 1-бөлім: Әулиеге ат қойып, қабыл болған тілегі.
2-бөлім: Қобыландыдай қыранды Естеміс ер баулыды.
ІІ топ. 3-бөлім: Қыз Құртқаның жолында
                          Сынға түсті Қобыланды.
4-бөлім: Түтікпенен су беріп, түндікпенен күн көрген 

бурыл.
ІІІ топ. 5-бөлім: Қараман батырмен кездесуі.
6-бөлім: Қырық қақпалы Қазан қаласын алу.
IV топ. 7-бөлім: Батырға біткен аңғалдық Көбіктіге 

болды ұпай.
8-бөлім: Ай тумас жақтан күн туды,
Қарлыға шешті құрсауды.
V топ. 9-бөлім: Үмітті үзді Алшағыр
Шаһары байтақ жұртынан.
10-бөлім: Артық туған Қобыланды
                  Ел бақытын қорғады.

 

 

Ақылдылық қасиеті 

     Еліне жанашыр 

Арыстандай айбатты 

Аңғал ер 

Намыс 

Осы сөздерді байланыстыра отырып, сол сөздердің 
тұжырымын жазады.

                                   ержүректілік

  Отаншылдық    Батырлық      намысшылдық

             әділеттілік                         мейірімділік

Проблемалық сұрақтар арқылы жырдың мазмұнын 
ашу.

І топ. «Ер қанаты – ат» дегенді қалай түсінесің?
Қоғамда қандай тұлға ерлік жасап батыр болады?
ІІ топ. Жырда әдет-ғұрып, салт-дәстүр өрнегі бар 

ма? Анықта, мысал келтір. Жырда тілдің неше алуан 
көркемдігін, байлығын және өткір де дана сөздің маржаны 
– қандай мақал-мәтелді қолданған?

ІІІ топ. Жыр арқылы халықтың айтпақ ойы, жыр 
идеясы не?

Халық арманы мен келешекке деген үмітін қай образ 
арқылы сомдаған? Неліктен?

IV топ. Жырда жеке оқиғалардың бір-бірінен желісі 
үзілмей қоюлана дамып отыруының сыры неде?

Эпоста Құртқа бейнесі қалай беріледі?
V топ. Қобыланды батырдың «Жер басып жүрген 

жалғыздықтан не пайда?» деуі неліктен?
Ғылыми сөздер стратегиясы
                                                                          теңеу
                                                                          эпитет
              портрет          Бояулы сөздер     гипербола
Суретте       диалог                                          градация
                     мінездеме                              фразеоло-
                                                                          гизмдер

 

 

 



81

«Қарама-қарсы элементтер» стратегиясы.
Жырдағы Қобыланды бейнесі ондағы кейіпкерлер 

істерінен өрбіп отырады. Сондықтан сол кейіпкерлерді 
осы стратегия арқылы бейнелеу

дос дұшпан
Тоқтарбай (әкесі) Қызыл ер
Естеміс Алшағыр
Құртқа Қазан батыр
Қарлыға Көбікті
жақсылық жамандық
қайырымды қайырымсыз

Ойтолғаныс.
«Дыбыстар сөйлейді» стратегиясы.
- Осы сөздерден Қобыландының қандай батыр екендігі 

көрініп тұр. Батырлыққа тән қасиеттер ұрпақтар бойынан 
табыла берсе екен деп тілейміз.

Еліміз тәуелсіздік алғалы бері жылдан жылға гүлденіп 
келеді. Осы тәуелсіздік жолында күрескен еліміздің 
батырлары бар емес пе, қане, сол батырларды атап 
жіберейік. 

(Оқушы жауаптары тыңдалады).
Қорытынды. Қобыланды батыр жырының тәрбиелік 

мәне не? (ойпікір)
Үй тапсырмасы: «Мен өз заманымның батырымын» 

(шағын шығарма).
Бағалау парағы бойынша қорыту

№ Оқушының
 аты жөні Жауаптары Қорытынды 

баға
1 2 3 4 5 6

Бақтыгүл ҚАЛИМОВА,
Жамбыл орта 

мектебінің мұғалімі.
Атырау қаласы,

Жаңаталап ауылы.

АХМЕТ БАЙТҰРСЫНҰЛЫ.              
«ӨГІЗ БЕН БАҚА»

(5-сынып)

Сабақтың мақсаты: білімділік – Ахмет 
Байтұрсынұлының өмірі мен шығармашылығын 
таныстыру, мысалдың мазмұнын меңгерте отырып, 
идеясын ашу; дамытушы-лық – оқушыларды өз 
ойын ашық айтуға, еркін сөйлеуге, мәнерлеп оқуға 
дағдыландыру, танымдық қабілетін дамыту, өзіндік 
ой-пікірін қалыптастыру; тәрбиелік – жас ұрпақты 
жаман әдеттен жирендіру,білімділікке, адамгершілікке, 
мәдениеттілікке баули отырып, көрсеқызарлық, күншілдік 
сияқты жаман әдеттерден аулақ болуға тәрбиелеу. 

Түрі: жаңа сабақты меңгерту. Әдісі: баяндау, мысалды 
талдау, мәнерлеп оқу, Венн диаграммасы, инсценировка. 
Көрнекілігі: Ахмет Байтұрсынұлы, Абай, И.А.Крылов 
портреттері, «Өгіз бен бақа» мысалы негізінде 
иллюстрациялық сурет, слайдтар. Пәнаралық байланыс: 
орыс әдебиеті, биология.

Сабақтың барысы.
Ұйымдастыру. Оқушылардың сабаққа қатысын, 

сынып тазалығын тексеру.
Үй тапсырмасын сұрау.
- Ертегінің неше түрі бар?
- Әдеби ертегінің жай ертегілерден қандай 

айырмашылығы бар?
- Әбділда Тәжібаев деген кім?
«Толағай» әдеби ертегісіндегі басты кейіпкерге 

мінездеме беру.

                                     Толағай

«Ел басына ауыр күн туса мен не істер едім?» 
тақырыбындағы ойтолғауларын оқыту. Ерлік туралы мақал-
мәтелдерді сұрау.

Жаңа сабақ.
Қызығушылықты ояту
Орыстың тәржіма еттім мысалдарын,
Әзірге қолдан келген осы барым.
«Қанағат – азға деген, жоққа – сабыр»,
Қомсынып қоңырайма,құрбыларым.
Ахмет Байтұрсынұлының өмірі мен шығарма-

шылығы туралы мәлімет.
Ахмет Байтұрсынұлының мысал жанрына  ден                       

қоюының үлкен мәні бар еді. Ондағы адамгершілік 
тағылымын қазақ қоғамы үшін аса қажет деп түсінді. Адам 
бойында кездесетін намыссыздық, жігерсіздік, алауыздық,  
жалқаулық пен жағымпаздық сияқты келеңсіз мінездерді 
сынау-шенеуге келгенде ақын мысал жанрын таңдады. 

Орыстың ұлы мысалшысы И.А.Крылов туындыларын 
аударып, «Қырық мысал» деген атпен 1909 жылы  
Петербургте бастырып шығарған. Түпнұсқадан, автордың 
айтар ойынан алыстап кетпей, өз оқырмандарына ұғынықты 
етіп жеткізу айырықша шеберлікті, даналықты талап етеді. 

Шағын көлемді, оқиғалы, адамға сабақ боларлық 
тәрбиелік, тағылымдық мәні бар шығарманы мысал дейді.

Интерактивті тақтадан бақа, өгіз суреттері көрсетіледі. 

Оқушыларға түсінік беріледі.
Бүгін танысатын мысалымыз – «Өгіз бен бақа» 
 Мысалды мұғалімнің мәнерлеп оқуы. 
Жоспар бойынша түсіндіру:
1. Өгіздің шөлдеп келіп су ішуі;
2. Көрсеқызар бақа;
3. Бақаның қарыны керіп кетуі;
4. Бақаның жарылып өлуі;
5. «Әлін білмеген – әлек».
Оқулықпен жұмыс. Оқушыларға  «Өгіз бен бақа» 

мысалын рөлдерге бөліп оқыту.
«Тұлғаны таны». Ахмет Байтұрсынұлы кім?
«Талдау – табыс кілті».
Мысалға композициялық жоспар құру.
1. Оқиғаның басталуы: Өгіздің көлге келуі.
2. Байланысы:Бақаның Өгізді күндеуі.
3. Дамуы:Мақтаншақ Бақаның жолдасымен пікірлесуі.
4. Шиеленісуі: Бақаның Өгіз сияқты болуға тырысуы.
5. Шарықтау шегі: Бақаның ісініп қабынуы.
6. Оқиғаның шешімі: Бақаның жарылып өлуі.
7. Автордың түйіні: «Әлін білмегене – әлек».
«Жедел жауап»:
1. Мысал кейіпкерлерін ата.
2. Мысалда қандай мінезді адамдар сыналады?
3. Бақаны әлекке салған қандай сезім?
4. Қызғаныш пен ерегіске, күншілдікке бой алдырған 

бақа қандай күйге душар болды?  
5. Осы тақырыпқа сай мақал-мәтел айтып көріңдер.
Кестені толтыр

Шығарманың 
тақырыбы Автор ойы Менің ойым

Үнтаспадан Абайдың, И.А.Крыловтың  «Өгіз бен бақа» 

мысалын оқушыларға тыңдату. Шығармаларындағы  ортақ 
ойды табу.

Ұлылар үндестігі.
Венн диаграммасы.
Абай мен Ахмет мысалдарын салыстыру.
Шығармаларындағы ортақ ұқсастық:
1. Мысалда айтылатын автордың ойы мен идеясы бірдей;
2. Мысалды И.А.Крыловтан аударды;
3. Күншіл болудан, қызғаншақтықтан аулақ болуға 

үндейді.
Оқушылардың қатысуымен «Өгіз бен бақа» мысалы 

бойынша инсценировка қою.
- Осы оқиғадан кейін қандай тұжырым жасауға болады?
- Мысалды оқу қажет пе?
- Ақын бақа образы арқылы қандай адамдарды 

бейнелеген?
- Мысалдың түйінді ойы қай жерінде жазылған?
Лото ойыны.
Тақтада екі ойын алаңы бар. 1-ойын алаңында мысал 

аттары жазылған. 2-ойын алаңында – мысалдар бойынша 
иллюстрациялық суреттер.

1-ойын алаңындағы мысал аттарын 2-ойын алаңын-    
дағы суреттерге апарып жабу керек.

Кейіпкер мінезін ашу.
Бақа қандай?         Өгіз қандай?
«Қарама-қайшылықты сипаттама»
Кейіпкер Мінезі Іс-әрекеті Мақал-мәтел

Бақа
Өгіз

«Менің қасиетім».
Тақтада жазылған кестеге назар аударыңдар. Мұнда 

адамдарға тән қасиеттер жазылған. Қоғамға қандай                 
адамдар қажет? Қажеттісін белгілейік.

Еңбекқор                                 Зиялы
Әдепсіз                                    Залым
Көрсеқызар                             Отаншыл
Мейірімді                                Еріншек
Ақымақ                                   Сауатты
Надан                                      Білімді
Дарынды                                 Мақтаншақ
Ізетті                                        Күншіл
«Соңғы сөзді мен айтамын...»  Түйін: Бақа сияқты 

адамдарға қандай кеңес берер едіңдер? (Оқушылардың 
пікірін тыңдау).

Айгүл ТҰРҒАНБАЕВА,
Қошқар  ауылындағы 
жалпы орта білім беру 

мектебінің мұғалімі.
Қарағанды облысы,

Ақтоғай  ауданы.

МАХАМБЕТТІҢ «ТАРЛАНЫМ» 
ӨЛЕҢІ
(7-сынып)

Сабақтың мақсаты:   1) Махамбет    Өтемісұлы  өмірі  
мен  шығармашылығы  туралы  мағлұмат   алып,  ақын  
өлеңдеріндегі  Исатай  бейнесіне  және  тарихи  деректер  
бойынша  тұжырым  жасай    білуге  үйрете  отырып,   Исатай  
образын  талдау, Махамбет  өмірін, шығармашылығын   
тереңірек  білуге  қызығушылығын   тудыру,  Махамбет  
өлеңдерін    талдау  арқылы   әдебиет  теориясы  ұғымдарын  
меңгерту; 2) оқулық  пен  қосымша  материал  деректерін  

пайдаланып  өз  пікірлерін    қорғай  білуін,  шешен   де  
дәлелді   сөйлеу  шеберлігін   дамыту; 3) Махамбет  өлеңдері  
арқылы оқушылардың  бойындағы  тарихи  ұлттық  сана  
қалыптастыру,  ерлікке,  патриотизмге  тәрбиелеу.

Типі: жаңа  сабақты  меңгеру. Түрі:  ойталқы. Көрнекілік: 
Махамбет  өлеңдерінің  жинағы, Исатай Тайманұлы туралы 
қосымша деректер, тапсырмалар  жазылған  кәртішкелер, 
электрондық  оқулық. Пәнаралық  байланыс: тарих .

Сабақ барысы.
Ұйымдастыру. Сынып  оқушыларын  түгелдеу. Сабақ  

тақырыбымен   таныстыру.
Жаңа сабақ.
Мұғалімнің кіріспе сөзі. Тарихи мәлімет.
XIX ғ. І ж. Бөкей ордасында  Ресей  патша  өкіметінің  

отаршылдық  саясатына  қарсы  көтерілген  қазақ  халқының  
ұлт-азаттық  көтерілісі.  Оның  басшылары  Исатай  
Тайманұлы  мен  Махамбет  Өтемісұлы  болған  еді.  
Исатай  мен  Махамбет  халықты  хан-сұлтандарға,  білегі  
жуан  билерге  қарсы  көтерді.  Көтерілістің  шығу  себебі:  
шаруалардың  шұрайлы  қонысынан,  жер -суынан,  өрісінен  
айырылуы,  хан-сұлтандар  мен  патша  өкіметінің  езгісіне,  
қыспағына  түсіп  күйзелуі  болды.

Көтерілістің  басты  екі  себебі  болды:
1. Патшалық  Ресейдің  қазақтардың  құнарлы  жерлерін  

тартып  алуы  салдарынан  мал  жайылымдарының  жетпеуі,  
яғни,  жер  тарлығы.  

2. Алым-салықтың  шектен  тыс  көп  алынуы.Ал  осы 
екеуін  туғызатын  тап  тартысы  емес,  Ресей  империясының  
отарлау  саясаты.

Махамбеттің  көтерілісі  Жәңгірге  ғана  емес,  оны  
ноқталап  алған  Ресей  отаршылығына   қарсы  көтеріліс  еді.  

***

Махамбет  тек  көтеріліс  басшысы  ғана  емес,  ол – 
ақын,  қаруымен  де,  жалынды  сөзімен  де  халқына  қызмет  
қылып,  сол  заманнан естелік    етіп  өлеңдерін қалдырған.

Халықтың азаттығын көксеген күрескер, ел бастаған 
батыр, өр рухты ақын туралы деректі оқулықта берілген 
Қажым Жұмалиев және Ысқақ Дүйсенбаев деректерімен та
нысайық.                      

Оқулықтағы Махамбет туралы деректерді оқыту.
Махамбет кім?
Махамбет жастайынан ақындық өнерге құмартып 

өсті, оның өлеңдерінің көбі ат үстінде туған, батырлықты 
сипаттайды. Жауынгер ақын деп атауға болады. Оның 79 
өлеңі сақталған.

Махамбет туралы қосымша деректерді оқушылардан 
тыңдау.

Махамбет әрі ақын, әрі батыр ғана емес, батырлығына сай 
адуынды, серпінді күйлер шығарған домбырашы да болған.

Махамбет – өзінің барша болмыс қасиетімен көшпелілер 
көсемінің соңғы тұяғы. Ол Исатайдың айнымас серігі, 
«қабағын шытпас ер», «дініне берік», еліне емірене қызмет 
етуді бүкіл ғұмыр тіршілігінің мазмұны деп білген. «Қолына 
қоңыраулы найза ұстап» асқақ әуенімен Исатай басшының 
соңынан ерген ереуіл ақын. Ол «елім» деп еңіреген, сол елі 
үшін еш нәрседен тайсалмайтын, қан майданға түсер ерді 
аңсап, соған бар ақындық жүрегін арнаған. «Қара қазан, 
сары бала  қамы үшін» және «ежелдегі ел кегі үшін» күресер 
ерді аңсаған. Міне, сондықтан Махамбет өлеңдерінде Исатай 
бейнесі ерекше көзге түсіп, «менмұндалап» тұрады.

Махамбет Исатай бейнесін кейінгілер айтар демей, өз 
заманында-ақ суреттеп кеткен.

Арыстан еді-ау Исатай!
Бұл фәнидің жүзінде

Арыстан одан кім өткен».
«...Ағайының басы еді,
Алтын ердің қасы еді» деп батырды ардақтап бағалап 

өткен.
Бүгін сабақта бірнеше бағытта жұмыс атқарып, Исатай 

образын талдаймыз.
1. Сілтемеші. Түйіндеме жасап, негізгі идеясын ашу.
2. Қуғыншы. Мәтін кейіпкерінің ізін қуа отырып 

мінездеме беру.
Исатайдың сырт бейнесі. Жан дүниесі.
3. Сөз тапқыш (Дәптермен жұмыс). 
Мәтіндегі жаңа сөздерді ой талқыға ұсыну, сөздік жұмыс.
Әдеби ұғымға талдау ( метафора туралы түсінік беріп, 

өлеңдегі метафора, теңеу, эпитеттерді табу).
4. Іздену. Исатай туралы қосымша деректерден хабарлама 

жасау (Поэзия минуты. Махамбеттің Исатай туралы 
өлеңдерін мәнерлеп оқу).

5. Реттеуші (Мұғалім өзі). Ойталқыға қатысушыларды 
тақырыптан ауытқымай сөйлеуге, уақытты ұтымды 
пайдалануға басшылық жасау.

6. Кейіпкерді сипаттаушы. « Топтастыру» әдісі бойынша 
айтылған пікірлерден Исатай бейнесіне әдеби кейіпкер 
тұрғысында баға беру.

7. Дәнекер. Мәтінді өмірмен ұштастыру.
Алпамыс, Қобыланды батырларға ұқсастығы бар ма? Бар 

болса себебін қалай түсіндірер едің?
Қазіргі кезде Махамбет-Исатай арманы орындалды ма?
Қазіргі кездегі алатын орыны.
Исатай – Махамбет! Бұл егіз есім мәңгілік ел жадында 

сақталып қалды. 1991 жылы Исатай Тайманұлының 
туғанына 200 жыл толуын тойлаған Тәуелсіз елі Махамбет 
Өтемісұлының 200 жыл толған мерейтойын ЮНЕСКО-ның 
қолдауымен дүниежүзілік көлемде 2003 жылы атап өтті.

Оқулыққа қосымша

Тілектес ТОҚСАНБАЕВА,
Сақтаған Бәйішев атындағы 

Ақтөбе университетінің 
доценті, ф.ғ.к.

ІЗТАЙ ӨЛЕҢДЕРІНДЕГІ 
АЗАМАТТЫҚ РУХ

Ақынның албырт  жастық шаққа арналған махаббат 
лирикасы, табиғатқа арналған өлеңдері әлеуметтік 
әуендермен ұштасып, ойшыл, философиялық сарынға 
ұласып отырады. Оның поэзиясында, біріншіден, ақиқатқа, 
әділеттілікке, туған еліне деген құштарлық бар болса, 
екіншіден, түрлі кесапатты құбылыстарға қарсылық, 
күрескер поэзия деңгейі бар. Ізтай поэзиясында осы екі 
құбылыс сабақтас өріледі. Бұл құбылыс – сол кездегі 
көптеген ақындар шығармашылығына тән қасиет. Халық 
тағдырына бей-жай қарай алмайтын ақын жүрегі халықты 
асыл мұраттарға жетелейтін оптимистік қуатқа толы. Ізтай 
Мәмбетов поэзиясында ерекше қуатты тақырып – Отанға 
деген зор сүйіспеншілік. Ақын Отан ұғымын өскен орта, 
туған жерден бөліп қарамайды. Ізтай ақынның туған жерге  
деген құштарлығын байқататын ерекше сырлы өлеңдері мол 
(Мақалада келтірілген өлеңдер ақынның «Ақпан» өлеңдер 
мен дастандар жинағынан алынды. А., «Жазушы», 1983). 
«Жайыққа» деген өлеңіне назар аударайық.

Сәлем ақын балаңнан,
Ару өзен – Ақ Жайық.
Тұрмын қарап жағаңнан
Айдыныңа ғажайып.

Тұңғыш келіп тұрмын ғой
Көңілімді кең жайып.
Тудыр өлең, тудыр ой
Ару өзен – Ақ Жайық!- деген жолдар туған елге перзенттік, 

ықыласты сезім арналарын аңғартады. Өлеңдегі «Кеудеңдегі 
көп кегің» деген жолдардан сол кездегі айтылмаған тарих 
қойнауынан сыр тартып тұрғанын сезесің. Ақынның осы 
өлеңін мұрағатында сақталған қолжазбасымен салыстырып 
қарағанымызда, кейіннен өлеңді жетілдіріп өзгерістер 
енгізгенін көреміз. Мысалы, «Жанышты елді сор ойнақ, 
Қалжырады қоныс тым» деген екі жол қолжазбада, яғни 
алғашқы нұсқада «Болды талай сор ойнақ, Өршіді өштік, 
соғыс күн» болып келеді. Өлеңнің басқа жолдарында 
ешқандай өзгеріс жоқ. Бұл жолдардың өзгертіліп берілуі 
өлеңнің көркемдік қуатын арттыра түскен. Ақынның осы 
бағытта жазылған «Қазақстан», «Жан мектебім», «Бесқоспа», 
«Оралда», «Республикама», «Медеу», «Тамды», «Табантал», 
«Таңсық», «Қарғалы» өлеңдері – ақынның Отанына деген 
сүйіспеншілік сезімін байқататын шығармалар.

Отан тақырыбы сол кезеңде қазақ поэзиясындағы өзекті 
тақырып болды десек, ол – бүгінде де өз мәнін жоймас, 
ерекше көңіл бөлерлік мәселе. 

Ізтай Мәмбетовтің ақындық аренаға көтерілген кезеңдегі 
әдеби үдерісте қазақ поэзиясы отан тақырыбына ерекше 
мән берген еді. Ақиқат пен шындық жаршысы болар поэзия 
өзінің негізгі мақсатынан айнып, декларациялық, жеңіл 
пафостық, сырттай мақтау, мақтануға бейімделуі де басым 
түсіп жатқан кездері болған. Отан тақырыбы – азаматтық 
лириканың еншісі. Академик Зәки Ахметов азаматтық 
лирикаға «Азаматтық лирика – лирикалық поэзияның 
заман жайын, әлеуметтік мәселелерді қозғайтын үлкен 
бір саласы. Өмір жөнінде, халықтың тағдыры туралы ой-

толғамдар ақынның өз көңіл күйімен терең ұштасып, өзінің 
өмірге қатынасын суреттеу арқылы көрінеді. Адамның 
белгілі бір дәуірге байланысты ой-арманын, мақсатын 
жырлайды. Жалпы әлеуметтік мәселелерді толғайды. 
Сондықтан азаматтық лириканы кейде саяси-әлеуметтік 
лирикаға қосады. Әлеуметтік тақырып, саяси сарындар, 
әрине, лириканың барлық түрінде кездеседі. Халық қамын, 
оның қоғамдық халін шығармасында арқау еткен әрбір 
ақын лирикасында азаматтық сарын болмақ» деп толымды 
анықтама береді (Өлең сөздің теориясы. А., «Мектеп», 
1973). Азаматтық лириканы саяси-әлеуметтік лирикадан 
бөліп қарауға болмайды. Қоғамдық өмірдегі қайшылық, 
қақтығыстарды тереңнен толғайтын кең тынысты поэзияда 
олар бірлікте, тұтастықта көрінеді. Ал Ізтайдың ақындық 
әлемі осы бағытта көлемі, мағыналық тереңдігі жағынан өте 
кең, ауқымды көрінеді. Ақынның поэзиясы – әдеби үдерісте 
күрделі қоғамдық мәселелерді барлық жанрда жырлаған 
толымды дүние. 

Ізтай Мәмбетовтің осы бағыты лирикасын, ақындық 
тұлғасын, өзінің «менін» ашып көрсететін, адамгершілік 
мұраттарын айқындайтын эстетикалық, көркемдік және 
танымдық тұтас жүйе десек артық айтқандық емес.

Ақын поэзиясының жанрлық ішкі ерекшеліктерін 
айқындау ақынның өзіне тән даралық стилінің табиғатын 
тануға мүмкіндік береді. 

Ізтайдың Отанға сүйіспеншілігі «Республикама» атты 
өлеңінде серпілісті сезіммен жырланады.

...Етемін мақтан
Керіліп жатқан даламды,
Оранған гүлге,
Жуынған күнге қаламды.
Етемін мақтан

Бақытын тапқан адамды,
Таңдатқан күші,
Ақыл-ой, ісі ғаламды.
Өзіңнен өнген,
Өзіңді сүйген перзентпін... деген жолдар ақынның үлкен 

талапқа лайық жүрек тебіренісін байқатары сөзсіз. Өмірдің 
терең тынысын, күрделі құбылысын парасатпен жырлаған 
кезде ақындық «мен» айырықша тұлғаланады, іріленіп 
айқындала түседі.

«Жасырмай айтқан, асырмай айтқан шыным бар,
Шыға алмай келген шығам деп сенген шыңым бар.
Төтелеп соған жетелеп енген жырым бар,
Өмірім осы, ұқпаңдар мейлі, ұғыңдар» деген ақын 

жүрегінің тебіренісіне толқи отырып сенесің. Таза сезім 
күйіне еніп, ақынның таза, пәк сезімінің шапағат шуағына 
бөленесің. Ақын өзінің өмірлік кредосын моральдық-
адамгершілік ізденістермен астастыра өткір, риясыз 
тазалықпен жырлайды:

Көзден көшкен көңілден көшпеу үшін,
Жақсы тірлік жазудан өшпеу үшін,
Алдағы ұрпақ не істеді, не қойды деп,
Арттағыға айтады естегісін... .
Ақын келер ұрпақ алдындағы жауапкершілік, халық 

алдындағы рухани жүкті осындай толғаныс, тебіреніс арқылы 
беріп, азаматтық парызын ойлы жолдармен мазмұнды бере 
білген. 

Ізтай ақынның әдеби дәстүрге ерекше мән беретіні 
бүкіл шығармашылық үдерісінде байқалып отырады. Ақын 
жүрегі халық тағдырын ойлай жалынға толы, сондықтан 
ой тереңі арқылы үлкен санаттан сөйлейді. Бұл әлеуметтік-
философиялық лирикадағы жаңа жол, жаңалық ізі екенін 
көрсетеді. Осы бағыттағы Ізтай ақын мен Мұқағали Мақатаев 

поэзиясындағы үндестіктер әдебиетіміздегі көркемдік 
дәстүр жалғастығы, яғни, сөз өнеріндегі заңды типологиялық 
ұқсастықтарды байқатады. Қазақ поэзиясының дарынды 
өкілдерінің бірі – Мұқағали Мақатаевтың мына бір өлең 
жолдарына зер салайықшы:

Осал өмір емес қой, қырықтамын,
Кешір мені, болашақ, ұмытпағын.
Қажетіңе жараса қабылдарсың
Қарапайым темірдің сынықтарын...
Ақынның поэзиясындағы ізденістерді сол кезеңге тән 

дәстүрлі тақырыптарға барып, өзінше дара ой толғауға 
ұмтылыс ретінде дұрыс қабылдап, пайымдағанымыз жөн. 
Ақынның қазақ жастарының түрлі мамандықты меңгеріп, 
халқына, елінің көркеюіне қызмет етуін жырлаған дәстүрлі 
өлеңінің біреуіне тоқталайық.

Жігіт көрдім жүрген жалын ішінде,
Өзі де бір жалын атқан күшінде.
         От құдайы осы ма деп ойладым,
          Қайран қалып құдіретті пішінге.
...Ұрымтал бір жалғыз сәтте қас-қағым
Ол құяды асыл болат дастанын.
         ...Жігіт көрдім жүрген отты жалында,
          Өзі де бір оттай жанған шағында.
         Төмендер ме туған Отан мерейі
         Тап осындай болат жандар барында. («Болатшы»)
Ақынның «болатты» жазып кетпей, оның ар жағында 

«болатшы» мамандығын мақтамай, керісінше, еңбек адамын, 
азамат тұлғасын көруі – өзіндік ерекшелігі. Енді Ізтайдың 
«Мен ақынмын» өлеңіне назар аударайық.

Мен ақынмын,
Шабыттымын күні-түн,
Арпалысып шүбәм менен үмітім.

Жұртқа ұнасам,
Жалындай кеп шарқ ұрам,
Ұнамасам,
Жанымды жеп аһ ұрам.
Ақынның бұл өлеңі бес шумақтан тұрады, алайда осы 

бес шумақта оның шабытты кезеңдегі күй-жайы толық 
ашылған.  Табиғатында қысқа өлеңнің шебері Ізтай ақын 
бұл шығармасында негізі а) әрбір сөзді таңдап тауып, ә) тас 
қалағандай, б) ойды тереңнен тартып, в) тұжырымдап өткір 
өлең туғызған.

Ізтай Мәмбетовтің  поэзиясында азаматтық, әлеуметтік-
философиялық лириканың болуы – заңды құбылыс. 
Халықтың тілек-мүддесіне толық үндес келер, идеялық-
көркемдік сапасы айқын лириканың бұл саласы – Ізтай 
поэзиясының бөлінбес бөлшегі.

Ерлан ҚАСЕНОВ,
Абай атындағы ҚазҰПУ-дың 

аға оқытушысы, ф.ғ.к.

«ӨЛІМ» ҰҒЫМЫНЫҢ 
ПОЭЗИяЛЫҚ ТУЫНДЫЛАРДАҒЫ 

КӨРІНІСІ 

Адамзат баласының ғұмырында ерекше орын алар, 
бөлек бір күйге бөлер  құбылыс – өлім. Өлім – дөңгеленген 
дүние тынысының болмай қоймайтын заңдылығы ретінде 
әр дәуірде туып ғұмыр кешкен қалам қайраткерлері 
туындыларынан да көрініс тауып, мәңгілік тақырып өзегіне 
айналды. Олардың қай-қайсысы да адам, өмір мен өлім, 

дүниедегі ізгілік пен зұлымдық, жақсылық пен жамандық 
туралы көп ойланады, қатты толғанады. Оның ішінде өмір 
мен өлім мәселесін кеңінен сөз етіп, өздерінің осыған орай 
күйініш-сүйініштерін әрқайсысы өз танымы тұрғысынан, 
көркемдік шеберлігінің деңгейімен өрнектеп көкіректерге 
құяды. Бір ғажабы: олар бәрін де шын жүрегімен сезініп, 
жандары жүдеп айтады.

Шығыс шайырлары болсын, қазақ ақын-жыраулары 
болсын адам баласының өмірі, тағдыр-талайы хақында 
тебірене жырлауының өзінде үлкен мән болса керек. Ойлап 
қарасақ, адамзат баласы шыр етіп жерге түскенде ештеңеден 
хабарсыз, жан баласына зияны жоқ, бейкүнә сәби екені анық. 
Саналы тіршілік иесі діни ұғымда, бір-бірімен дүниеде екі 
рет теңесетіндігі айтылған: туғанда және дүниеден өткенде. 
Шынында да күллі тіршілік иесінің бәріне бір туу, бір өлу 
бар. «Өмірдің түбі – өлу, шырақтың түбі – сөну» деген 
халық мақалын ескерсек, бәрі – табиғи заңды құбылыс.

Ұлт танымында тал бесіктен жер бесікке дейінгі «өмірдің 
өлшемі – уақыт» деп ұғынылады, яғни өмір белгілі бір мезгіл 
өлшеміне тәуелді. Демек, барша тіршілік иесінің белгілі бір 
уақыт мөлшері аралығындағы іс әрекетінің аяқталуы – өлу, 
біту. Сол себепті Шығыс классиктері де, қазақ жыраулары 
да, ақындар да өмір мен өлім жайлы үнемі толғанып отырған. 
Рудаки:

Өлген адам оралмас, тірілер жатар көрге кеп,
Әдеті солай дүниенің тұрғалы аспан дөңгелеп.
         Білеміз ғой: уақыт заңы қандай үкім айтарын,
         Бұл қара жер кімді қашан бауырына тартарын, – 

деп жырлаған Хафиз. Бұл жолдарда «өмір – өткінші, мәңгілік 
ғұмыр жоқ» деген пәлсапалық түйіндеулер жатыр. Аспан 
да, жер де дөңгелек. Демек, адам да солай, бірі өлсе, бірі 
дүниеге келеді, мұның бәрі – табиғи айналым. Ендеше, өмір 

– өткінші, өмір шегі – өлім. Бұған Әбу Насыр әл Фарабидің
«Бауырым, қанша сүйгенмен,
Өтеді өмір күйбеңмен.
Шындыққа бас тік алаулап,
Пенделіктен бол аулақ»
немесе Сағдидің:
«Дариға-ай, өте шықты-ау жастығымыз,
Бақ талай, сауық-сайран, мастығымыз.
Жай ойнақ  өтті дәурен басымыздан,
Жасындай өте шықты қасымыздан.
Пәниде мәңгі тұрмас жаның жайнап,
Ауызыңда тілің тұрмас бәрін сайрап» деген сөздері 

дәлел. Анықтап қарасақ, екі ақынның сөздері бір қалыптан 
шыққандай. Тіршілік мұраты – осы шектеулі өмірді 
мағыналы, мәнді өткізу. Сағдидің «Пәниде мәңгі тұрмас 
жаның жайнап» деген өлең тармағында «пенде – пәни 
қонағы» деген пәлсафа жатыр.   

Саналы тіршілік иесі – адам баласының бұл өмірге қонақ 
екендігі  Бұқар жыраудың:

Арғымақ жалсыз, ер малсыз,
Құдайдың аманат қойған жаны
Қай күні алары болжамсыз! – деген жолдарында «аманат 

қойған жан» сынды бейнелі тіркеспен өрілген. Өлім – бір 
құдайдан. Сондықтан да өлім қашан келетінін, кімнің кімнен 
бұрын не кейін өлетінін кесіп-пішіп айтуға, жобалауға 
болмайтынын жырау осындай терең мағыналы жолдармен 
жеткізеді.

Өлімнің нақты қай күні келетіні, одан «қайда қашсаң да 
Қорқыттың көрі» құтыла алмайтындығың Шал ақынның:

Өлімнен құтылмайсың қашсаң-дағы,
Атадан арыстан туып ассаң-дағы.

Алладан шыныменен жарлық келсе,
Жұлдыз да жерге түсер аспандағы,– деп келетін және 

Шернияз Жарылғасұлының:
Сөз сөйлеймін бөлмелеп,
Әр нұсқадан термелеп.
Өлген адам тірілмес,
Әркімге келер бір кезек,– деген жолдарында бейнелі 

жеткізіліп тұр. Бұл жыр жолдарының «Өлімнен 
құтылмайсың қашсаң-дағы», «Әркімге келер бір кезек» 
деген тармақтарында өлімнің ерте ме, кеш пе әйтеуір 
бір келетіні айтылуымен қатар өлімді мойындау айқын 
аңғарылады. Адам өлмек үшін туғандығы ұлы Абайдың 
мына жолдарында да көрініс тапқан:

Дүние даяр өтерге
Ажал даяр жетерге. Бұл жолдар «өзекті жанға – бір 

өлім» екендігін, өлімнен қашып құтылу мүмкін еместігін 
нақтылап береді. Ал Шәкәрімнің:

Қайран,
Қайғысыз қамсыз күндерім,
Сайран,
Сауықты рақат түндерім,
Сендерден не пайда?
Асқан
Алпыста мынау жасымыз,
Қашқан
Шалдыққан ғаріп басымыз
Қаларсың қай сайда? – деп айтқаны бір адамға, бір ұлт 

өкіліне ғана емес, өмір заңын түсінген, тіршіліктің шектеулі 
кесімін мезгілінде байыптаған кез келген адамға ортақ сыр. 
«Қайғысыз қамсыз күндер де, Сауықты рақат түндер де» 
өлім алдында араша бола алмайды. Өлім барлық жұртқа 
бірдей, ол ешкімге артық-кеміне, кәрі-жасына қарай таңдап 

келмейді. Бұған ұлы Абайдың: 
Өлейін деп өлмейді өлерлік жан,
Әсте өлмесін білгендей қылық қылған.
Ажал келіп бас салса, жанды ұрласа,
Өмір қайда, сен қайда – соны да ойла,– деген өлең 

жолдары куә. Бұдан табиғи заңды құбылыс – өлімнің адам 
өміріндегі ең бір «елеулі» сәті деген тұжырым түйеміз. 

Тіршілік иесінің бәріне ортақ өмірдің бұл бұлжымас 
заңдылығы әрбір тіл иесінің тілдік қолданысында түрлі 
ассоциациялармен көрініс тауып келеді. Мысалы, «ажал» 
және «өлім» ұғымдары кей тұста «ажал ауызынан қалды» 
– «өлім ауызынан қалды», «ажалына асықты» – «өлімге 
асықты» сынды тіркестерде синонимдес, өзара мәндес 
болып келгенімен де, олардың тілдік қолданыс барысында 
айырмашылығының бар екені байқалады. 

Тәңірі өзі біледі,
Ажалымыз қайдан-дүр! (Шалкиіз жырау).
          Мезгілді уақыт болғанда,
           Опасыз мынау жалғанда,
           Ажал қарсы келгенде,
           Қараңғы көрге кіргенде
           Қасыңда тұрар жан бар ма?(Махамбет).
Тіріден өлген жақсы қадір кетсе,
Өлмей тірі кім жүрер ажал жетсе?!
                                           (Қобылан Бөрібайұлы).
Дүниеден кедей де өткен, сұлтан да өткен,
Шәрбатын бұл өлімнің әркім күткен.
Қоймайды ажал сені тығылсаң да,
Аплатон ғалым о да қайда кеткен?! (Орынбай).
          Жалшылардың ұйымын
          Көреді олар ажалдай (Сәкен Сейфуллин).

Ажалдай қара түннің түсі суық,
Ойнайды қараңғылық өзін қуып (Иса Байзақов).
        Ажалдай арсыз болсаң да,
         Жеңілер кезің жетті енді (Қасым Аманжолов) деген 

жыр жолдарындағы  және тілімізде қолданысқа ие «ажал 
айдау», «ажалы жету», «ажал айтып келмеу» сынды 
тұрақты сөз тіркестерінен «ажал» өлімге итермелеуші 
тылсым күш иесі іспетті болып сезіледі. Кей тұста «ажалы 
жету» тіркесі «қаза жету» тіркесімен алмастырылып 
та қолданылады. Оған Ілияс Жансүгірұлының «Қыс»  
өлеңіндегі

«Аһлап ауру әнімен,
Қабағын жауып қайғырып, 
Жерге жетті бір қаза» деген жолдары жарқын дәлел. 

Сондай-ақ тілімізде «ажал» сөзі кейде тажал, дажал 
болып та қолданылып жүргені белгілі. Ақын Ілияс «Күй» 
поэмасының:

«Ханыша мынау аппақ сазан түсті,
Көрінді әзірейіл, ажал түсті.
Жыланнан сырға салған жолбарыс қыз    
Сықылды жын патшасы, дажал түсті»,– деген 

шумағында «ажал» ұғымымен қатар «дажал» лексемасы да 
қатар қолданылған. Осы шумақтағы «дажал» сөзін жеке алар 
болсақ, ешбір мағлұматқа ие болмас едік. Оның  мағынасы 
арқылы берілетін мәліметті тек мәтінде қолданылуы арқылы 
білеміз. Халық түсінігі бойынша: дажал – ақырзаман болар 
алдында шығатын құбыжық. «Имандылық бастаулары» 
атты еңбекте бұл ұғым былайша түсіндіріледі: «Әл-Масих 
ад-Дажжал дегеніміз –  Иса пайғамбардың қас жауы – 
антихрист. Әл-Масих ад-Дажжал Иса пайғамбарды өтірікші 
деп, Алланы жоққа шығарады, иманы әлсіз адамдарды 
азғырады».

Тіршілік иесінің қандай жағдайда болмасын о дүниеге 
аттанар сәті – ажалдың жеткен мезгілі. Ұлт тіліндегі «Қырық 
жыл қырғын болса да, ажалды өледі», «Бөліп-жарылуды 
білмейтін жалғыз тұтас нәрсе – ажал», «Ажал жетпей 
өлмек жоқ», «Арсыздыққа бәс тіккеннен – ақ ажалға бәс 
тіккен артық», «Өмір – самал, ажал – амал», «Ажалсыз 
адам өлмес», «Ажал айтып келмес, өткен қайтып 
келмес», «Айдалаға атқан оқ ажалдыға тиеді» деген 
паремиологиялардан ажалдың белгілі бір адамның өмір сүру 
уақытының жеткендігінің көрсеткіші ретінде аңғарылады. 
Десек те, бұл ұғымдар – тіршілік иесін жарық дүниемен қош 
айтыстырып, о дүниеге еріксіз алып кететін заңды құбылыс 
атаулары.  

Қамшының сабындай келте ғұмыр соңы өліммен бітпейді. 
“Өлімнен соң да өмір бар” деген мифологиялық түсінікті де 
көруге болады. Мысалы, Мағжан Жұмабаев «Баланың қабір 
тасына» өлеңінде:

Өлгені емес жерді тастап кеткені, 
Шын бақытқа ерте бастан жеткені.
Ізгі оймен жайлы жанат төрінен
Орын алып Ата-анасын күткелі, – деп өмір өліммен 

шектелмейтіндігін айтады. Осы ойға Жұмекен Нәжімеденов:
“Ғұмыр – сәуле, жылт етіп өте барар,
Бір қиянат жоқ мұнда секем алар.
Сынағынан тәңірдің тез өткен соң
Мәңгілікті бетке алып кетеді олар.
Естілгенмен ой тосын құлағыңа,
Жауап бұл – көкейдегі сұрағыңа.
Біреу ерте, біреу кеш өтіп сыннан
Дамылдайды мәңгілік тұрағына”,– деп жер бетінде 

тіршілік иесінің санаулы уақыты жеткенде мәңгілік 
тұрағына қарай кететінін толғайды. Бұған орай Мұқағали 



102

Мақатаевтың да:
“Күн демепті, бәтірің талғамапты,
Өмір үшін адамдар қанға батты.
Кеткендердің артында айғыз-айғыз
Біреуден із, біреуден таңба қапты”,– деген жолдарын 

оқи аламыз. Әрине, жақсы мен жаманға бірдей әділ – өлім. 
Ақынның өлеңінде өмір үшін күрескен адамдардың бірінің 
соңында із, яғни ұрпақ, енді бірінің  соңында таңба – рухани 
дарыны, өнері, өшпес есімі қалыпты деп ой түйіндейді.

Бұдан біз әлем әдебиеті үлгі тұтып, өнеге алар орта 
ғасырларда өмір сүрген Хафиз, Сағди, Рудаки сынды 
шығыс шайырлары мен жыраулардың, ақындардың адам 
мәселесінен аттап та өтпей, басқаларға «атта» деп те 
айтпай, оны ту етіп ұстағанын көреміз. Ондағы мақсат – 
жұртшылықты дүниенің жылтырағаны, жиһазына бола 
адамшылық парыздарын ұмытып кетпеуге шақыру. Адам 
баласына ғұмырдың баянсыздығын ескерте отырып, аз 
нәрсені қанағат ете білуге үндеу. 

Міне, төрткүл дүниенің ақыны жырлаған өлім мен өмір 
шайқасы – мәңгі сарқылмас, мәңгі толастамас шайқас. 
Олардың «мәңгілік сапар» туралы толғаныстарындағы бір 
арнаға саятын нәрсе – жалғанның өткінші, өлімнің тіршілік 
иесіне тән екендігі. 

Пайдаланылған әдебиеттер:
1. Сағди. Жаннат. А., «Жазушы», 1981. 
2. Хафиз. Ғазалдар. А., «Жазушы», 1986.
3. Қазақ поэзиясының антологиясы. А., «Ғылым», 1993.
4. Қазақтың мақалдары мен мәтелдері. А., «Білім», 2004. 
5. Абай. Шығармаларының екі томдық жинағы. А., 

«Жазушы», 2002.  
6. Имандылық бастаулары. А., «Ана тілі», 1998.

Айгүл ҚАЛЫБАЕВА,
Сақтаған Бәйішев атындағы Ақтөбе

 университетінің магистранты.

ТІЛ ДАМУЫНЫҢ 
МЕТОНИМИяЛЫҚ CИПАТЫ

Әpбip қабілетті жазушы тілді өзінше, өзгеше 
меңгеруге тырысады. Осы тұрғыдан келгенде ақын-
жазушыларымыздың қаламынан стильдік метонимиялар, 
яғни,  сөздердің метонимиялық колданыстары көптеп пайда 
болады. Шартты түрде мұндайды өзіндік метонимиялар деп 
атайды. Өзіндік метонимиялар – ақын-жазушылардың ана 
тіліне тартқан ең қымбат, асыл сыйы. Әуелгі кезде өзіндік 
метонимиялар, көбінесе, мәнмәтіннен ғана белгілі болып, 
бертін келе тұрақты метонимияға айналуы мүмкін. 

Тіл сапасына қойылар талаптың бірі– сөз дәлдігі. Сөз 
шындықты бейнелейді. Сөзді дәл қолданбау шындықты 
дұрыс қабылдауға кеселін тигізеді. Қарапайым сөзбен дәл 
айтудың әcepi бейнелі сөздің күшінен кем емес. Сондықтан 
сөзді дәл айту, тауып колдану үлкен өнер болып табылады.

Қысық көзді Күншығыс,
Бұл тұруың қай тұрыс?
Серпіл енді, алыбым.
Көп білем деп бөлуге,
Көп күлем деп өлуге
Жақын қалды Күнбатыс.            

Жұмсақ мінез жібектер,
Сүттей таза жүректер.
Қасиетті  тілектер,
Мен жастарға сенемін!          (Мағжан Жұмабаев).

Мұндағы «Күнбатыс» пен «Күншығыс» – батыс және 
шығыс халықтарын меңзеп тұрған метонимиялық қолданыс. 
Екінші үзіндіде берілген «жұмсақ мінез жібектер» деп 
отырғаны – қыздар, қарындастар. «Сүттей таза жүректер» 
деген тipкec жігіттер, ұлдар, інілер дегенді білдіріп тұр.

Осы арада метонимияны троптың басқа түрлерінен ic 
жүзінде қалай ажырату қажеттігіне тоқтала кеткен орынды 
сияқты. Жоғарыдағы «Күншығыс», «Күнбатыс» сөздерін 
бiз метонимияға жатқыздық. Ал енді осы eкi сөзді «халық» 
дегенмен бүтіндей немесе бөлшектей байланысы бар 
ма? Әрине, бар. Мұндағы «Күншығыс», «Күнбатыс» деп 
отырғанымыз – жер. Ал халық – сол жерді мекендейтін 
адамдар, яғни, жерді мекендеушілердің бip бөлшегі, өйткені 
Күншығыс пен Күнбатысты адамнан басқа жан-жануарлар 
да мекендейді, онда түрлі өсімдіктер өседі.

Метонимияға мән-мағынасы жағынан метафора жақын 
тұрады, сондықтан «Күншығыс», «Күнбатыс» сөздерінің 
неге метафораға жатпайтындығына тоқталайық. Жалпы, 
метафорада бip нәрсенің орынына eкінші нәрсе толық 
алмастырылмайды, бip нәрсе екінші нәрсеге тепе-тең 
дәрежеде байланысады. Мәселен, Қажым Жұмалиев ақын 
Сараның «Жорғамын шаршы топта самғайтұғын» дегендегі 
«жорғамын» сөзін метафораға жатқызады, өйткені Сара 
өзін жорғамен тең санап тұр. Ал егер ол «жорғадаймын» 
десе, онда бұл теңеу болар еді. Теңеуде бip зат пен eкінші 
затты тепе-тең санап, дәл балап айтпайды, онда бip затты 
екіншіге ұқсатады, бip-бipiмeн салыстырады. Ал кейіптеуде 
жансыз нәрсені жанды адамның кейіпіне салып суреттейді. 
Мысалы, Абай қысты кәpi құда сиқында өлең етеді. Ал қыс 
пен құданың арасында метонимиядағы сияқты мекендік, 
мезгілдік, мәндік, түр-түстік жақындық жоқ.

Енді жоғарыдағы eкіншi мысалды талдап көрелік. 
«Жібектей жұмсақ мінез» десек, онда «жібектей» сөзi 



105

теңеуге жатар еді. Ал мұнда қыз бен жібек тепе-тең мәнде, 
бip-бipiнe толық балама ретінде қолданылып тұр. «Жібек» 
пен «қыздар» дегеннің арасында иә бүтіндей, иә бөлшектей 
мәндік немесе мезгілдік жақындық жоқ. Демек, мұндағы 
«жібектер» cөзi метафораға жатады. Ал «сүттей таза 
жүректер» дегендегі «жүректер» – метонимия, ол «жігіттер», 
«ұлдар» деген ұғымды алмастырып тұр. Жүрек – адамның 
мүшесi, бip бөлшек, бipaқ«адам» деген бүтін, тұтас ұғымды 
алмастырып тұр. Осы салыстыруларды түгелдеп айтсақ, 
метонимияның метафорадан ipгeci бөлек, троптық дербес 
бip түpi екендігіне көз жеткізу қиын емес.

Алайда көп жағдайда метафора мен метонимияны бip-
бірінен  ажырату қиындыққа соқтырады. Мәселен, «Өзінің 
жолына, пікіріне қарай көмекті байдан күтті» дегенде 
(Б.Майлин) «бай» cөзi – малды, әлді, ауқатты адам дегенді 
білдіретін метонимия. Қазір осы «бай» сөзінің мағынасы жаңа 
ұғымдарға ие болып, бұрынғыдан кеңейіп, полисемиялық 
құбылысқа айналған. Оны мына тәрізді тіркестерден 
аңғаруға болады: бай жер, бай өлке, бай республика, т.б. 
Ал осындагы «бай» сөздері метонимия емес, метафораға 
жатады, өйткені баймен тепе-тең дәрежеде бейнеленеді: бай 
сияқты жер, бай іспетті өлке, бай тәрізді республика. Сол 
сияқты «Eкi тарлан бөpi едім» (Махамбетті) дегенде де бөpi 
сияқтымын деген тепе-теңдік мағына бар.

Біздіңше, метафора мен метонимияны мәндік жағынан 
ажырату қиындық келтірген кезде оған алдымен -дай, -дей, 
-тай, -тей қосымшаларын ойша жалғап, екі нәрсені тепе-
тең салыстыру, мәні бар ма, жоқ па, соны анықтау керек. 
Бұл әдіспен айқындау ауырлық келтipce, онда «сияқты», 
«тәрізді», «сынды», «іспеттi» шылауларының бipiн жалғап 
барып тепе-теңдік салыстырудың бар-жоғын айқындау 
қажет. Егер  ондай салыстыру бар болса, онда ол сөз 
метафораға жатады.

«Шалының «Ойбай, қарыстыр жағыңды!» деп 
ысылдағанына қарамастан «Қайран ғана асылымның 
сынығы-ау, арманда кеткен есіл ердің жұрнағы-ау, теңдесі 
жоқ тұлпарымның тұяғы-ау!» деп көпке дейін теңселіп 
тұрып алды» дегендегі (Шерхан Мұртаза) асты сызылған 
тіркестер метафораға жатады. Қайнысының атын тіке атай 
алмаған әйел оны әр нәрсеге балап айтады. Метафораға 
жататындығын «асылқайнымның», «ер сияқтымның», 
«тұлпар тәріздімнің» деп тексеруге болады. Ал осындағы    
«сынығы», «жұрнағы», «тұяғы» дегендер – метонимиялар: 
«баласы» деген бүтін ұғымды алмастырып тұр.

Метонимия тілдің лексикалық құрамы дамуының бip 
көpiнici ретінде халық қиялында ертеден, жазу-сызу өнеpi 
болмаған көзден бастап-ақ қолданыста болған.  

Сол себепті метонимияны жеке ақын-жазушылардың 
шығармасы бойынша ғана емес, жалпы тілдік категория 
ретінде қарастыру қажет. 

Филология саласында әдебиеттану ғылымы мен 
лингвистиканың қарастыратын мәселелері әр түрлі. 
Сондықтан бұл eкi ғылым өзіне кepeктi материалды 
түсіндіруде, жинақтауда, салыстыруда,  топтастыруда 
әр түрлі ұстанымдарға сүйене отырып, әр түpлi тәсілді 
пайдаланады. Сөйте тұра бұл eкi ғылым бip-бipiмeн өте 
тығыз байланысты. 

«Наряду с другими явлениями словесности художест-
венная литература служит очень важным материалом 
для лингвистических особенностей языков тех или иных 
народов,– дей  келіп, – Но со своей стороны литературо-
ведение не может обойтись без знания особенностей и 
истории тех языков, на которых эти произведения написаны. 
Здесь ему на помощь приходит лингвистика»деген пікір 
айтады JI.И.Тимофеев [Основы теории литературы. М., 
1976, 210-б.].

Көркем әдебиетке тән поэтикалық метонимия 

окказионалдық, ал лингвистикалық метонимия визуалдық 
құбылыс болып табылады. 

Сонымен, метонимияның өзін екіге бөледі екенбіз: бipi 
– көркем әдебиетке тән поэтикалық метонимия, екіншісі 
– тіл лексикасында ежелден өмip cүpiп келе жатқан 
лингвистикалық метонимия. Поэтикалық метонимия өмірдe 
нақты болатын және бола бермейтін құбылыстардың атауын 
бейнелі астарлы мәні бар сөздермен алмастырады. Мысалы, 
«Бipeyлep тұлпар еді деу де мүмкін, Бүтінделмей кеткен 
бip ер-тұрманы» дегендегі «ер-тұрман» cөзi – поэтикалық 
метонимия. Ер-тұрман – адамның тіршілігінe кажетті 
мүліктің бірі ғана. Ал ақын бұл өлеңіңде дүниe-мүлiктiң ғана 
бүтілделмеуін емес, адамдардың өзіне деген қатынасының 
да мардымсыз болғандығын астарлап айтып отыр. 
Мұндай  поэтикалық қолданысты Мұқағалидың «Кетем 
бе деп қорқамын өз отыма өртеніп» деген жолдарынан 
да кездестіреміз. «От» сөзінің адам бойындағы жігерге, 
намысқа, мәндік жақындығы, яғни, поэтикалық жақындығы 
бар. Сол жақындықтан поэтикалық, яғни, окказионалдық 
метонимия жасалып тұр.

Ал, енді ,«Асыл сөзді іздесең, Абайды оқы, ерінбе» 
дегендегі («Қазақ әдебиеті» газеті) «Абай» сөзі 
лингвистикалық, яғни визуалдық метонимияға жатады. 
Лингвистикалық метонимия белгілі бip заттар мен 
құбылыстардың атауын нақты, өзгеріссіз мағынадағы 
байланыстылығына қарай алмастырып атайды. Жалпы 
алғанда, поэтикалық және лингвистикалық метонимиялар 
сипаттауы жағынан бip-бipiнe ұқсас келеді. 

Сондықтан оларды ic жүзінде бөлектеп қарағаннан гөpi 
бірлікте қарау қолайлы.

Метонимия ешбip негізсіз, оп-оңай мағына ауыстыра қою 
емес, оның сапасы қаламгердің  шеберлік шама-шарқына 
байланысты. Жаңа  мағына алуы үшін сөз метонимиялы 
түрде қолданылуы керек, яғни, алғашқы метонимияның 

колданыс кезеңінен өтyi тиіс.
Кейде метонимиялы қолданыстан автордың немесе ке-

йіпкердің нысанға деген бағалауын, жақтыру-жақтырмауын 
да аңғаруға болады. Мұндай жайт әсіресе тарихи сипаты 
бар метонимиялардан анық байқалады. «Қозы Көрпеш-Баян 
сұлу» жырында «Бұл тазша үйде айтты ғой түзде айтқанын» 
деген жол бар. Мұндағы метонимия – «тазша», «таз бала» 
дегенді алмастырып тұр. Осындағы «тазша» дегеннен 
менсінбеу, сәл де болса кемсітіңкірей сөйлеу аңғарылады. 
Ал осы жырдың «Алаштан асып туған ер ұл қайда?» деген 
жолындағы «алаш» метонимиясынан құрметтеу, қадірлеу 
байқалады. Бақтыбай ақын «Ең артынан айтпақ ем Басыңды 
жеген құртыңды» деген. Мұндағы  метонимия – «құртыңды». 
Сөз астарынан әдейі мазақ ету, масқаралау мақсаты сезіледі. 
Шеберлікпен қолданылған метонимиялар сөз мағынасына 
осындай косымша рең қосады. Сөйтіп ойды эмоциялы-
экспрессивті жеткізу тәсілі ретінде тиімді қызмет атқарады.

Жалпы алғанда, қазақ тіліндегі метонимиялық кұбылыс 
баска тілдердегі метонимиялық құбылыспен мәндес, ұқсас 
келеді.

Бақытжан КЕЛГЕМБАЕВА,
Сәрсен Аманжолов атындағы ШҚМУ-дың 

қауымдастырылған профессоры, ф.ғ.к.

ГҮЛНӘР САЛЫҚБАЙ 
ПОЭЗИяСЫНЫҢ БІР ҚЫРЫ

Алғашқы өлеңдерімен-ақ жырсүйер оқырман назарын 
баурап алған, әдебиетке өзіндік үнімен келген дарын иесі – 
Гүлнәр Салықбай қазақ лирикасының бүгінгі аса көрнекті 

өкілдерінің бірі екені анық. 1990 жылы жарық көрген «Бір 
жұтым ауа, қызыл күн» атты алғашқы жинағына дейін де 
жұртшылыққа танылып үлгерген, қазір мәдениеті биік поэзия 
саңлағы санатына енген. Ақын өлеңдерінің поэтикалық 
жүйесіндегі  табыстар мен ілгерішіл ізденістер бұлай деуге 
толық негіз бола алады.

Сезім драматизмі, қоршаған ортадағы қайшылықтар мен 
қаламгердің өз жан әлеміндегі қайшылықтар суреткерлер 
поэзиясында бір-бірімен мүлде қабыспайтын кереғар 
сипат-қасиеттерді бір құбылыс, бір ұғымның бойына 
дарыта суреттеу, бір ойдың қазығына айналдыру түрінде 
көрінді. Бұл сипат XIX ғасырдағы поэзия алыптары  
А.С.Пушкиннің, М.Ю.Лермонтовтың қаламына тән 
болды. Ал XX ғасыр басында А.Ахматова, Н.Гумилев, 
А.Фет, И.Бунин, т.б. қаламгерлер поэзиясында, әсіресе, 
символистерде басымырақ көрінген  поэтикалық тәсіл 
(«весенняя осень», «светлая пытка», «одиночество вдвоем»).  
Ғылым тілінде аталмыш  поэтикалық тәсіл «оксюморон»  
немесе «онтологиялық обертон» (Ю.В.Линник) деп аталады. 
Грек тілінде «әсіре мағынасыздық», «әсіре ақымақтық» 
деген мағынаны беретін  сөзден бастау алған.  Көркем 
әдебиеттегі кереғар сезімдер компромисін сыйымды 
бейнелеу амалы. Мысалы: А.С.Пушкинде «Люблю я 
природы пышное увяданье»; Н.В.Гогольде «Установился 
странный, беспорядочный порядок». Оксюморон құрамына 
енген лексикалық бірліктердің «ымырасыздығы» мен 
«сәйкессіздігінен» туындайтын «қисынсыздық» осы тәсілдің 
экспрессиялық (бейнелілік-суреттілік) әсерінің негізін 
құрайды. Оксюморон – поэзиядағы парадокстың бір түрі. 
Оксюморон, көбінесе, мағыналық жағынан үйлеспейтін 
сын есім мен зат есімді тіркестіру («тәтті мұң», «тәтті 
у» (Мағжан), «умный дурак», «убогая роскошь наряда», 
«сладкие муки» (Н.А.Некрасов), «дневная ночь» (А.Блок), 

«И робка, и немного груба неуклюжая нежность солдата» 
(А.А.Сурков) арқылы жасалады. 

Гүлнәр Салықбайдың махаббат лирикасына зер салғанда 
ақын стилдік экспрессия туғызу үшін оксюморонды өнімді 
пайдаланылғаны аңғарылады. Мәселен: «Түсімнің бәрі 
өңімдей», «Менің әсем өмірімді – сормаңдай», «Қара қар, 
ақ мұң, алжыған ақпан», «Керемет мұң», «Әдемі қайғы», 
«Өтірікті көп айтатын шындығым», «Ең бақытты 
бейшара», «Ал есімің өшкен сайын жаңғырды», «Көше 
жақта күліп тұрып жылайды», т.б. тіркестер біз сөз етіп 
отырған поэтика-стилистикалық амалдың сәтті мысалдары 
бола алады. Лирикалық қаһарманның ішкі әлеміндегі 
драматизм, махаббаттың трагедиялық мәні, екі ұдай күй 
кешу  «түстің өң секілді» болуы, «өмірінің әрі әсем, әрі 
сормаңдай» болуы, бойын «керемет мұң» мен «әдемі қайғы 
билеуі»,  сүйгеніне «айтылмаған сөздердің көше жақта күліп 
тұрып жылауы» секілді «қисынсыздан» қиыстырылған 
суреттер адам болмысының ішкі сипаттарын танытады. 
Ал сыртқы әлемдегі «қардың қара болуы», «ақпанның 
алжуы» сынды ойға сыймайтын құбылыстар – лирикалық 
қаһарманның түйсігі қабылдаған шындық. Келтірілген 
мысалдар ақынның нәзік сезімталдығы мен адамның түйсік 
арқылы ғана сезінуге болатын сезімдер арпалысын берудегі 
суреткерлік шеберлігін танытады.

 Аталмыш лексикалық бірліктердің жасалу жолына 
келсек, сын есім мен зат есімнің тіркесуі («өңдей түс», 
«әсем әрі сормаңдай өмір», «қара қар», «керемет мұң», 
«әдемі қайғы»), етістік пен етістіктің тіркесуі («күліп тұрып 
жылау», «өшкен сайын жаңғыру», т.т.) арқылы жасалғанын 
аңғарамыз. 

Гүлнәр ақын таланты туғызған оксюморондардың 
бірқатарын өлеңнің идеялық-эстетикалық, эмоциялық 
дәрежесіне қаншалықты әсер еткенін қарастырайық: 

Біле алмас мұны ол да әлі
Жанымның жалғыз еміндей.
Түсін бір көрсем болғаны – 
Түсімнің бәрі өңімдей.
          Күлгені күннен мың артық,
          Көруден көзім шаршамас.
          Жүрекке жүрмін мұң артып,
          Қағазға тамып, тамса жас (132-б.)
Өлеңде «күйдім», «сүйдім» деген жаттанды сөздер жоқ. 

Ақын қарапайым сөздерді үнемді әрі тосын тіркестіре 
отырып кіршіксіз де мөлдір сезімді шынайы жеткізе алған. 
Гүлнәрдың лирикалық қаһарманы үшін сүйген адамы 
өмірдегінің бәрінен бағалы да асқақ, тіпті, өмірінің мәні десе 
де болғандай. Бұны «Жанымның жалғыз еміндей», «Күлгені 
күннен мың артық» деген тармақтардан ұғамыз. Лирикалық 
қаһарманның сүю сезімінің оттылығы мен қуатын «Түсін бір 
көрсем болғаны – түсімнің бәрі өңімдей» сәтті оксюмороны 
білдіріп тұр. Лирикалық қаһарман ынтық болған жанын 
бір көрсе, дүние өзгеріп сала бермек... Бірақ лирикалық 
қаһарманның алаулаған сезімі лирикалық персонажға 
беймәлім, жұмбақ екені де көрінеді.

Келесі өлеңі «Қайығың қандай әдемі...»  деп басталады. 
Бұл өлең де – қазіргі махаббат лирикасының сәтті мысалы. 
Шағын өлеңге екі адам арасындағы сезімдер тартысы, 
махаббат тарихы, адам тағдыры сыйып тұр.  

Қайығың қандай әдемі – 
Көз жасымнан жаратылған көлдегі!
Айыбың қандай әдемі –
Ең қызық жан жердегі...
Өрлігің қандай әдемі – 
Өз жүрегін көрмейтін.
Қорлығың қандай әдемі – 

Ешкімнің қолынан келмейтін.
Сенің қасыңда күн нұрсыз,
Көк те аласа.
Менің көзіммен қараса...
Жұмыр басты пендеге жат емес сүю сезімі лирикалық 

қаһарманның да жан-жүрегін жаулап алған. Бірақ  сүйе 
тұрып сүйген адамына қол жеткізе алмаудың, әрі жақын, 
әрі жат адамға айнымайтын ғашықтықтың балы мен 
зәрін бірдей татқаны аңғарылады. Лирикалық персонаж 
лирикалық қаһарманды сүйе тұрып өзінің жүрек лүпіліне 
құлақ асудан, мойындаудан бас тартқан. От пен су 
стихиясының қайшылығындай сезімдер шарпысын автор 
«өз жүрегін көрмейтін» «әлемдегі ең қызық жанның» 
лирикалық қаһарманның «көз жасынан қайық жасаған» 
тосын әрекеті арқылы шебер бейнелеп берген. Сезімдер 
драмасын «Қорлығың қандай әдемі – Ешкімнің қолынан 
келмейтін» оксюмороны  салмақтандыра түскен. Осы тұста 
Абай дананың 

«Сорлы асық сарғайса да, сағынса да,
Жар тайып, жақсы сөзден жаңылса да, 
Шыдайды риза болып жар ісіне,
Қорлық пен мазағына табынса да» деген жолдары ойға 

оралады.
Қазақ поэзиясының киелі дәстүрін талантты ақынның 

жаңашылдықпен жаңғырта білгеніне көз жеткізесің.
Төрт жағымнан сені ғана көремін,
Көремін де ұмытамын сор елін.
Саясына жұрт тығылған терегім,
Қысқа күнде қырық құбылған керегім...
         Мына күнде сүйер мендей 
         Кімді кім?
         Сендей жарық ете алады түнді кім?..



113

         Сен дегенде шөлге айналар ындыным,
         Өтірікті көп айтатын шындығым.
Сен көрінсең, қуанышта өлшем жоқ,
Ұраным да, жыр-әнім де сен, сен боп.
Бақыттымын,
Ал сен кімсің?
Білмеймін.
Армандаймын соны білмей өлсем деп...
Лирикалық қаһарманның бір сен деп соңында жүрген 

кісінің кім екенін білмей өтуді армандағаны несі? Адамдар 
сүйіктісінің жан дүниесін ашуға ұмтылмайтын ба еді? 
Аспандағы аңсарының алақанға қонғанын, жанында 
болғанын қаламайтын ба еді. Сөйтетін адамдар. Алайда сол 
адамдардың арасындағы ақын деген айырықша жандар дәйім 
олай ете бермейді. Олар мына фәниде көзбен көріп, көңілге 
түйетін шындық тұрмақ, ақылмен ойлап білетін ақиқатқа да 
алдырта қоймайтын, тылсымға барып тірелетін, түйсікпен 
ғана түсінісетін тағы бірдеңелер бар екенін, білудің түсінуге, 
түсінудің түйсінуге, түйсінудің үңілуге, үңілудің түңілуге 
апарып соқтыратын сәттері болуы мүмкін екенін сезеді.

Гүлнәр Салықбаева сондай сезімтал суреткердің 
санатынан. Ақын өлеңдері теңеулерінің тосындығымен 
(«Күннің исі аңқиды күлгендерден» (138-б.), «Көздерімнің 
ең сүйікті тағамы» (131-б.), «Менің тауым – мейірімнің 
Меккесі»,  «Өлеңнің ауа жұтар өкпесі» (130-б.), «Телефонды 
текпілегім келеді» (128-б.), «Өңі кеткен өмірімді 
сүйретіп» (127-б.), «Жазуға толы газет-жүрегім» (127-
б.), «Ауа райының жанрларында» (121-б.), «Қаланың қара 
тамырларында» (122-б.), «Көңілдің жыртық жейдесі» 
(94-б.), «Жүректің гүлі аш қалды» (118-б.), «Төртбұрыш 
түн тереземнен үңіліп» (117-б.), т.б.), сөз сазының сонылы-
ғымен, бояуының байлығымен бөлектеніп тұрады.

Гүлнәр поэзиясы көңіл пернелерін сан алуан сазға 
бөлеп, тебірініске, күйзеліске, ізденіске жан арнасына толы 
күй кештіріп, жүрегіңе төте жол табады. Үміт пен күдік 
алма-кезек толғандырған ақын жырларын бастан кешесің. 
Адамның жан дүниесіне терең бойлай білудің, ойлай білудің 
жемісі. Ақын қақтығыстарға, қарама-қайшылықтарға толы 
күнделікті өмір көріністерін көз алдымызға алып келіп, 
сол арқылы батыл ой, тосын түйін түюге ерекше қабілетті, 
ықыласты, шебер.

Ұзақ уақыт бойы махаббат жырлары мейлінше біржақты, 
бір әуенмен жазылып келгені рас. Күю мен сүю, қосылу 
мен ажырасудың арасынан шідерленген аттай шыға алмаған 
көпшілік ақындарымыз. Қазіргі поэзияда мықты ақындар 
өлеңге өзгеріс әкелді десек, соның бірі – махаббат мәселесін 
басқаша терең түсінуі. Сезімнің сан сырын, сүйіспенші-
ліктің, махаббаттың азабы мен ғажабын терең түсініп, 
тебірене жырға қосқан Гүлнәрді де осы қатарға қосамыз.

Түндер өтіп, ертең-ақ күндер өліп,
Тереземнің алдында гүлдер өріп
Сыңар қанат Сіз қайтып жүр екенсіз,
Біз өмірді сүрерміз бірдеңе ғып...
Лирикалық кейіпкердің өмірден өз бақытын іздеу 

жолында жанталасқан, адасқан, арпалысқан, сергелдеңге 
түскен сезімін - махаббат мұңын жыр жолдарына түсіру, 
бұған дейін белгісіз, беймәлім бір әлемге, оның тылсым да 
жұмбақ сырларына жол ашқан ақын өлеңдерін оқып отырып 
ойласаң, жабырқаған жаның жадырап, көңілің сергіп қалады.   
Бұл оның жырларының жүрек жарып шыққандығының, 
өзінің өмірден түйгендерін, өзін мазалаған ойларын өлеңге 
көшіргендігінің белгісі болса керек.  

Оксюморон немесе поэзиядағы парадокс – Гүлнәр 
Салықбайдың бірегей таланты мен шығармашылық ізденісі 
әрі дара қолтаңбасын танытатын құбылыс. 

Сыныптан тыс тәлім

Батия ШАХМАНОВА,
Көкшетау қаласының

Мәлік Ғабдуллин атындағы
№3 көптілде оқытатын кәсіби

мектеп-гимназиясының мұғалімі.

БАТЫРЛАРДЫҢ ТҰЙҒЫНЫ, 
ҒАЛЫМДАРДЫҢ ЖҮЙРІГІ

Іс-шараның мақсаты: Мәлік Ғабдуллин өмірнамасына 
шолу жасай отырып, әр оқушы санасына еліне, жеріне, 
тіліне деген іңкәр сезімдерін одан әрі батыр тұлғасы арқылы 
дарыту.

І бөлім: Өмір жолы өнегелі еді.
ІІ бөлім: Мәлік отты жылдарда.
ІІІ бөлім: «Ғылым майданы  атты ғылыми ізденіс және 

ақпараттық  шолу».
Кеш барысы.
1-жүргізуші: - Армысыздар,  құрметті  қонақтар!  

Майдангер жазушы, Кеңес Одағының Батыры, ұстаз-
тәлімгер, ғалым, академик, филология ғылымдарының 
докторы, профессор Мәлік Ғабдуллиннің 98 жасқа толуына 
байланысты ''Батырлардың тұйғыны, ғалымдардың                
жүйрігі'' деп аталатын кешімізге хош келдіңіздер.

2-жүргізуші: - Қуанды елің, өшкенімді жандырдың, 
                          Ерлігіңмен ел мейірін қаңдырдың.
                          Ту түбінен таймай барып ту алып,
                          Ер атыңды мәңгі өшпестей қалдырдың.
1-жүргізуші: - Батыр ұлын-жанға балап сүйер ел,
                         ''Елім'' деген ерге басын иеді ел.

                           Қарт Алатау, Еділ, Жайық,Сарыарқа,
                           Құттықтайды Көкшедегі қалың ел.
2-жүргізуші: - Тарт күйіңді,  домбыра, 
                           Тау суында сарқыра, 
                           Тыңдамаған қалмасын,
                           Құлшына тарт, домбыра. 
Кезекті күйге берейік.
1-жүргізуші: - «Барлық халық пен барлық ұлт барлық 

ұлы және тамаша нәрселерді жасауға қабілетті. Әрбір азамат 
өз ұлтын сүюге тиіс және ұлтына деген терең сүйіспеншілігі 
мен мақтаныш сезімі арқылы басқа ұлттарды танып сүйе білуі 
тиіс''дейді Бауыржан Момышұлы. Осы керемет сөздер Мәлік 
батыр бейнесінде толық бар. Сөз кезегі – мәліктанушыларда.

1-оқушы: - Батыр, ғалым, жазушы Мәлік Ғабдуллин 1915 
жылы 15-қарашада дүниеге келді. Туған жері Қойсалған 
ауылы, Көкшетау облысының Зеренді ауданы. Әкесі – 
Ғабдулла Елемесұлы, анасы – Әлия.

2-оқушы: - 1929 жылы Мәлік Ғабдуллин  №3 мектепте 
оқып жүрген кез еді. Cәбит Мұқанов Көкшетауға келеді.
Мәлік оқушы жазушыға сәлем беруге барады, танысады, 
мектепке шақырып кездесу кешін ұйымдастырады.

3-оқушы: - 1924 жылы №13 ауыл мектебінде оқыды. 
Алғашқы ұстазы – Рамазан Нұғманов. 1925-1929 жылдары 
Көкшетау қаласындағы №3 қазақ жастар  мектебінде білім 
алды.Ұстазы – Нұрмұхамед Көшімов. Ол: «Сен мұғалім 
дайындайтын оқу орынына түс» деуші еді. 1931жылдан 
бастап жоғары білім алу үшін  Алматыға бет бұрды.

Сәбит Мұқанов «Батыр бейнесі» атты очеркінде            
Мәліктің білім алып болашақ батыр болу жолдары туралы 
мәлімет береді.

4-оқушы: - Мәлік Ғабдуллин Алматыда Абай атындағы 
педагогикалық институтта білім алды. Сол жылдары 

«Пионер» газетінің жауапты редакторы болды.
1936-1937 жылдары Ферғана қаласындағы 

82-кавалериялық полкта әскери міндетін атқарды.
5-оқушы: - Мәлік Ғабдуллин 1938 -1939 жылдары 

Қазақ Ғылым Академиясы Әдебиет институтының 
меңгерушісі болып қызмет атқарады. 1939-1941 жылдары 
Қазақ педагогикалық институтының жанынан ашылған 
аспирантурада оқыды. Аспирантурада оқығаны жөнінде 
мәлімет: қазақ батырлар жырын зерттеп, кіріспе мәлімет 
жазды (библиографиялық ғылыми естелік).

6-оқушы: - Мәлік Ғабдуллин И.В.Панфилов бастаған 
даңқты 8-гвардиялық дивизия құрамында ССРО-
Германия соғысында Мәскеу іргесіндегі қанды шайқаста 
қаһармандықтың асқан үлгісін көрсетіп, «Кеңес Одағының 
Батыры» атағын 1943 жылы 2-қаңтарда алды. Панфилов-
шылар дивизиясының Мәскеу шайқасы туралы М.Ғабдуллин 
тарихи естелік кітаптар жазды.

7-оқушы: - 1951-63 жылдары Мәлік Ғабдуллин Абай 
атындағы педагогикалық институттың ректоры болып 
қызмет атқарады.

Соңғы жылдарында Мәлік Ғабдуллин Ғылыми Акаде-
мияның Әдебиет және өнер бөлімін басқарды. 

2-жүргізуші: - «Соғыс шығынсыз болмайды ғой. Өліп 
кетсек те, тірі болсақ та  халық қосқан аманатты  адал  ақтай 
алсақ, жақсы болар еді. Оны ақтаймыз  деген  сенім  күшті-
ақ» деп жазды Мәлік Ғабдуллин. Ер мақсаты – осы.

Мәліктің хаты. Сахнада – Мәлік Ғабдуллин:
- Егер бүгін біз  халық  тілегіне сай  іс істей  алмасақ, 

онда  болашақ   жас  ұрпақ,  халқымыздың  тарихы  бізге не 
айтады, осыны  сен ойлайсың ба?

Бүгін біз  жақсы  істесек  те, жаман  істесек  те, ертеңгі 
күннің адамдарына  олардың алдында  жауаптымыз. «Ол 

кезде кімдер болды екен?» демей ме олар. Иә, солай дейді. 
«Сол болған адамдардың істегендері қайсы?» дейді ғой 
олар. Сөйтіп, тарихты ақтарар, жақсы ісімізді мақтар, 
жаманымызға лағнет айтар...ренжір. Осыны сен ойлайсың 
ба, достым?

Күй:  «Шаңды жорық».
1-жүргізуші: - Батырым, мақтанамыз сендей ұлға,
                          Қосамыз аттарыңды өлең-жырға.
                          Намысын ер қазақтың жауға бермей,
                          Болдыңдар жүрекке жан, елге тұлға.
Сахналық көрініс. 
1941 жылы Мәскеу түбіндегі шайқас алдында Рамазан 

Елебаев Мәлікпен кездеседі.  
Сахнаға композитор Рамазан Елебаев, Совет Одағының 

Батырлары Төлеген Тоқтаров, Мәлік Ғабдуллин үшеуі 
шығады .

…Рамазанның әңгімесін зейін сала  тыңдап отырған-
дардың бірі (автоматшы) Төлеген Тоқтаров орынынан           
тұрды  да, Мәліктің  қасына келді. 

Төлеген: - Бір сұрағым бар. 
Мәлік: - Қандай сұрақ?
Төлеген: - Әдемі ән ерліктен туа ма әлде әдемі әннен  

ерлік туа ма?
Мәлік: - Өзің қалай деп ойлайсың?
Төлеген: - Менің түсінуімше, әдемі әннің шығуына  

әйгілі ерлік себепкер болуы керек. Ерлік болса ән туады,              
ал ән қанша әдемі болғанымен де айтулы ерлікті тудыра 
бермеуі мүмкін.

Рамазан: - Төлегеннің бұл айтқаны дұрыстыққа келеді. 
Әдемі ән үлкен оқиғадан туады. Сондай әнді шығару 

міндетін мен алайын, бірақ оның тууына себеп болатын 
ерлікті сіздер алыңыздар.

Төлеген: - Болсын, бұған біз де келістік.
2-жүргізуші: - Қазақстанның 175-атқыштар полкіне 

келген эшелонда Рамазан Елебаев Төлеген Тоқтаровпен 
бірге келді.

Төлеген автоматшылар ротасына қосылғанда Рамазан 
полк штабы жанындағы комендант взводына тағайындалған 
болатын. Бородино селосында болған соғыста Төлеген 
Тоқтаров ерлікпен қаза тапты. Бұл соғысқа Рамазан да 
қатысты, сол ауыр қаза үстінде ол өзінің майдандас досы 
Төлегенге арнап жаңа ән шығарды. Бұл ән «Жас қазақ» деп 
аталады.

Ендеше, тыңдайтын әндеріңіз – «Жас қазақ»
«Ғылым майданы атты ғылыми ізденіс және 

ақпараттық шолу»
1-жүргізуші: - «Мәлік Ғабдуллин – тарихи тұлға» деп 

айтамыз. Неліктен осылай деген екенбіз? Қандай құпиялар 
бұған дәлел?..

2-жүргізуші: - Мәлік Ғабдуллин – фольклоршы ғалым. 
Ғылыми жолындағы жеңістер мен жетістіктерін сөз етейік. 

Нұрбектің орындауында «Қазақтай ел қайда?» әні.
1-жүргізуші: - Ер Мәлік, ғалым Мәлік, дана Мәлік,
                          Қайталанбас тарихта дара Мәлік.
                          Ұрпақтан ұрпақтарға өнеге боп,
                          Шолпандай тұра берер дараланып.
2-жүргізуші: - Құтты болсын мерейтойы Мәліктің,
                          Ардақтысы, сүйіктісі халықтың.
                          Отан – Ана әрқашан да алға өрлеп, 
                          Қазақ үшін бола берсін жарық күн!
Ән: «Жаса, Қазақстан!»
1-жүргізуші: - Осымен «Батырлардың тұйғыны, 

ғалымдардың жүйрігі» деп аталатын кешіміз аяқталды. 
2-жүргізуші: - Көңіл қойып тыңдағандарыңызға көп 

рахмет!

Тілектес ИКЕНОВА, 
«Күйкен орта мектебі» 

мемлекеттік мекемесінің мұғалімі.
Маңғыстау облысы,

 Бейнеу ауданы,
«Бейнеу» ауылы.

МЫҢ БІР МАҚАЛ,                           
ЖҮЗ БІР ЖҰМБАҚ

Мақсаты: қазақ халқы сөз қадірін біліп, қасиетті сөздерді 
ауызынан тастамай, қастерлеп келе жатқан халық екенін 
түсіндіре отырып, оқушылардың тіл байлығын, сөздік  
қорын молайту және ойлау, есте сақтау қабілетін дамыту.

Көрнекілік: слайд, мақал-мәтелдер, жұмбақтар.
Сайыс барысы.
Жүргізуші: - Жанның жайын жарыққа шығару үшін, 

жанның сырын сыртқа білдіру үшін адамның екі құралы бар: 
біреуі – мимика, біреуі – сөз. Мимика жанның сыртының 
дене арқылы сыртқа білінуі (күлу, жылау). Ал ым – ішкі 
тіл сезімі. Ым арқылы ойды жарыққа шығару мүмкін емес. 
Ойдың тілі – сөз, онсыз жүрек түбіндегі бағасыз сезімдер, 
жан түкпіріндегі асыл ойлар жарық көрмей қор болып 
қалар еді. Адам тіл арқасында жан сырын сыртқа шығарып, 
басқалардың жан сырын ұға алады. Тіл адамға осындай 
қымбат болса, әрине, ұлт болу үшін бірінші шарт тіл болмақ.

«Мақал – сөздің мәйегі», «Тұз астың дәмін келтірсе,      
мақал сөздің сәнін келтіреді» деген сөздермен «Мың 
бір мақал, жүз бір жұмбақ» атты тіл білгірлер сайысын 
бастаймыз. Ендеше, ортаға сайыскерлерімізді шақырамыз. 
8 «ә» сынып оқушысы Мөлдір Қожабаева, 8 «б» сынып 
оқушысы Сауран Хайтбаев, 8 «в» сынып оқушысы Ақмарал 

Жанбаева.
Бұл сайыс 8-сыныптар арасында өтеді. Ойын 4 кезеңнен 

тұрады, әр кезеңнің өзіндік шарттары бар. Іске сәт! 
I кезең.
Берілген жұмбақты  шешіп, сол сөзге байланысты мақал-

мәтел тауып айту.
1. Үңгір түбінде жалбырап
    Өсіп тұр жалғыз жапырақ. (Тіл)
2. Бір ғажап бар тілі жоқ,
    Сөйлесем десең міні жоқ.(Кітап)
3. Күміс қазықтың асы алтын. (Тіл мен сөз)
4. Жаңалықты үн-түнсіз таратады,
    Барша жұртты бір өзіне қаратады. (Газет)
5. Үсті шарбақ, 
    Асты шарбақ,
    Ортасында тұрар сарнап
    Жалғыз бармақ. (Тіс пен тіл)
6. Жел соққандай жайқалып толқиды.
    Ел оқыса тұла бойың балқиды. (Өлең)
«Мектебім» әні.
II кезең.
Мақал-мәтелдердің сыңарын жалғастыру.
1. Жалақ кісі тілден жазар,...(таз кісі қолынан жазар).               

2. ...(Тіл – буынсыз), ой – түпсіз. 3. ...(Тіл – шекер), бала 
кетер, байлық бекер. 4. Шебердің қолы ортақ, ...(шешеннің 
сөзі ортақ). 5. Қымбат дүние қолға түсе бермейді, ...(қымбат 
сөз ауызға түсе бермейді). 6. Тіземнен сүріндірсең сүріндір, 
...(тілімнен сүріндірме).

III кезең.
Махмұд Қашқари жинаған түркі мақал-мәтелдерінің 

мағынасын ашу.
Баланың ісі іс болмас,  ...(лақтың мүйізі сап болмас).

Кең тігілген тон тозбас, ...(кеңесілген іс бұзылмас).
Бір-бірлеп мың болар, ...(тама-тама көл болар).
Далада бөрі ұлыса, ... (үйдегі иттің бауыры солқылдар).
Қас батыр өкініші жаңбырдай, ...(білімі мірдің оғындай).
«Ұстазым» әні.
IV кезең. Көп нүктенің орынына қажетті сандар қою, 

санның сырын ашу.
1. Анасын Меккеге ... рет арқалап барса да қарызын өтей 

алмайды. 2.Жақсы әке жаман балаға ...  жыл азық. 3.  ... атасын 
білмеген жетесіз. 4. ... рет өлшеп,  ... рет кес. 5. Қыздың ... 
жаны бар. 6. Жігіттің ... жұрты болады: ата жұрты, нағашы 
жұрты, қайын жұрты.

Сайыстың қорытындысы шығарылып, жеңімпаздар 
марапатталады.

Роза ПОШАЙ,
№213 «Қыркеңсе» орта 

мектебінің мұғалімі.
Қызылорда облысы,
Жаңақорған ауданы.

ОҚУ – ИНЕМЕН ҚҰДЫҚ 
ҚАЗҒАНДАЙ

Сабақтың мақсаты:  оқушылардың зеректік қабілетін 
дамытып, ой-өрісін кеңейту, білімге құштарлығын  
арттыру, озық ойлы оқушыны анықтау.

Көрнекілігі: слайд, топтың аты жазылған қағаз, мақал-
мәтелдер.

Сабақ барысы.
1. Ойлы болсаң, озып көр.
Берілген мақалды сағат жүрісі бойынша екі әріптен 

қалдыра отырып оқысаң табасың.
                                                                                   

2. Мықты болсаң, тауып көр.

І. Білімді мыңды жығар
ІІ. Тапқырлық таныт
ІІІ. Білгенің бір тоғыз   
ІV. Тарихи тұлғалар

І.  10. Үш е әрпі келетін халық композиторы 
(Дәулеткерей)

20. Екі дыбыс, үш әріппен жазылатын өзенді ата. (Обь).
30. Бір ақынның атында 12 әріп, 4 буын, төртеуі де бітеу 

буын. Мұны тауып, кәнеки, айтар кім? (Сұлтанмахмұт)
ІІ. 10. Мен қайда болса сонда, әлі күнге дейін әркімнің 

артына мінгесіп, басқа біреудің құлшылығында жүрмін. 
Ол кім, қай шығарманың кейіпкері? («Аяз би» ертегісі. 
Жаман).

20.Қорлапты әбден
Құлағыңды құнтитып, 
Мұрныңды да кесіп апты шұнтитып.
Батырлықтан бағың бірақ жанған, ә, 
Маған қарап күліп тұрсын сонда да.
Бұл кім, қай шығарманың кейіпкері? («Отырар» 

балладасы. Қайыр)
30. Тер әжімді, ашаң жүзіне жастық балғын нұр 

жүгіріп, кішілеу өткір көзі дымқыл тартып, балқып 
тұр. Салалы ұзын саусағы буынсыз болып кеткендей, 
жібектей майысып жылпылдап барады. Ол кім, қай 
шығарманың кейіпкері? ( «Күй аңызы». Естемес).

ІІІ. 10. Қасқыр қай қаланың рәмізі болып келеді? (Рим).
20. Қолданылуына қарай бірде зат есім, бірде сілтеу 

есімдігі болып келетін қай сөз? (Ана).
30. Әліпбидегі 8, 24,38,14 әріптерді тіркеп жазсаң, 

Қазақстаның бір қаласының аты шығады, ол қай қала? 
(Есік).

IV. 10. 1668 жылы қазіргі Павлодар облысы, Баянауыл 
ауданында туып, 1781 қайтыс болған жырау.Тәуке хан 
тұсында ел билеу ісіне араласып, кейін Абылай ханның 
ақылшысы болған. (Бұқар жырау).

20. Күйші, сазгер. Туған жері – Бөкей ордасының 
Жиделі деген жері, алғашқы ұстазы – Ханбазар. 

                                     (Құрманғазы Сағырбайұлы).
30. 1909 жылы 4-ақпанда Қызылорда қаласында  

дүниеге келген.  Ақын, драматург, ғалым, қоғам қайрат-
кері.Алғашқы өлеңдері 1928 жылы жарық көрген. 

                                      (Әбділда Тәжібаев).
3. Тапқыр болсаң, құрап көр.
Конверт ішіндегі қиылған суреттерді құрау.
4. Өнерлі болсаң, бейнелеп көр.
Берілген сөз тіркесін ыммен бейнелеп көрсету.
1. Сөгіс алу. 2. Қыздар жиналысы. 3. Көңілсіз сабақ.                  

4. Оқулық тарату. 5. Кездесуге келмеу. 6. Тазалық күні.                      
7. Ұқыпсыз оқушы. 8. Көңіл  көтеру. 9. Терезеден қарау.                          
10. Қатты қорқу. 11. Жалт қарау. 12. Сабақтың ұзаққа 
созылуы.

5. Ақын болсаң, ұйқасын тауып көр.
Ұйқасына қарай өлең шығар.
----------------------------   құралың, 
---------------------------- шырағың.
---------------------------- ешқашан,
----------------------------  адым.
6. Білгіш болсаң, саралап көр.
Е ******   е ******  е ******    (Еңбек етсең емерсің )
Б ******   б ******  б******  б****** (Біреу білмегенді біреу білер)
К ******  к ******   (Кішіліктен кішіреймейсің)
Ж******   ж ******  ж ****** (Жатқанға жан жуымас)
Ж******   ж ******  (Жамандық жасырылмас).

Жақсы кітап – жан азығы
Гүлнара БАЙДҮЙСЕНОВА, 

Қызылорда облысының
Жаңақорған ауданындағы 

№86 мектептің мұғалімі.

ҚАЗАҚ ҮШІН ЖАРАТЫЛҒАН 
ҒАЖАП ЖАН...

(Қоғам қайраткері Асылы Османның “Тіл тәуелсіздігі – ел 
болашағы” атты кітабын  оқығаннан кейінгі туған ойлар)

“Манасты”  мансұқтау – бір  ұлттың  тілін  кескенмен  
бірдей” деп өткен ғасырдың  елуінші  жылдарында  
коммунистік  идеологияның  солақай саясатынан  қырғыз  
халқының  энциклопедиялық  “Манас”  жырын  қазақ кемеңгері 
Мұхтар Әуезов қалай қорғаса, үшінші мыңжылдықтың  
түйіскен  тоғысында  “Қазақ  халқына  қарыздармын”, 
''Қазағым  барда   мен бармын'' деп өскен,өзге ұлт пен  
ұлыс  өкілдерін  қазақ  жерін  баптап,қазақ тілін қадірлеуге 
шақырған  қазақстандық   әзірбайжан  қызы  Осман Асылы 
Әлиқызының “Мемлекеттік  мәртебені  тек  қана  қазақ  тіліне  
беру  керек” деген  азаматтық  өрлігін  нағыз  қаһармандықтың  
биік  үлгісі  деп бағалауымыз  қажет.

«Жұқса  маған  асыл  қасиет,
Тіл  арқылы  қазағымнан  дарыған.
Бойға  біткен  қабілет
Қасиетті  тұрған  елден  дарыған.
Құдіретіне  бас  иіп,
Қазағыма  табынам,
Қазақ  тілі  тұғырына  қонып,
Мәртебесіне  ие  болуын  сағынам!» деп  өз  ойын  ғажап  

жеткізген, ұлты  әзірбайжан  болса  да, «қазақ  ұлағаттылығының  
ұлы дәніменен  ауызданған» қоғам қайраткері Осман Асылы 
Әлиқызының  Қазақстан  Тәуелсіздігінің  20 жылдығына 

тарту-таралғы   ретінде   ұсынған «Тіл  тәуелсіздігі – ел 
болашағы» атты кітабы бүгінгі  таңда  тілші  мұғалімдердің  
қоржынынан  түспейтін  құнды  дүниеге айналып  отыр.

Кітап  несімен  құнды?
Автор  тәуелсіздік  деген  қастерлі  дүние  тіл  тағдырымен  

сабақтас екенін  терең  ұқтырғандай.Тіл  саясаты  кез  
келген  мемлекеттің  ұлт саясатының  діңгегі,өзегі  болып  
табылатынын  нақты  ашып  айтып  бере білуімен  құнды.

Қазақ  аспанының  таза, суының  тұнық, халқының  
аман  болуын  қалайтын  ақ  жүректі  Асылы  апамыздың  
мемлекеттік  тіл  саясаты  төңірегінде жазған  ғылыми-
көпшілік  мақалалары, хаттары, сұхбаттары  терең  парасат-
пен пайымдалып, отаншылдық   сезіммен  өрілген. 

«Келімсектің кердеңі», «Қазақ тілін  қадірлеу – елді 
қадірлеу», «Киелі тілдің иесі бар», «Мемлекеттік тіл – ұлт 
саясатының  діңгегі», «Қазақ халқы – мемлекет құрушы ұлт», 
«Тіл  тәуелсіздігі – мемлекет   болашағы», «Елді  танудың 
арқауы», «Қазақ  тілін  оқыту  балабақшадан басталуы  
тиіс», «Тіл ортақ болмай, қоғам  топтаспайды», «Ұлттық  
мәдениеттің   тірегі  біреу, ол – мемлекеттік  тіл», «Қазақша 
білмесең, қазақпын деме», «Мемлекеттік  тілдің  орны 
бөлек, оны  қастерлеу – әр  адамның  борышы», «Қазақ  
екеніміз  аты-жөнімізден  көрініп тұрсын», т.б. көптеген   
салмақты  мақалаларында  бүкіл  жан-тәнімен  қазақы 
болып  қалыптасқан   қоғам  қайраткерінің  ұлы дала  төсінде 
күмбірлеген ұлы  тілге  деген  үлкен  сүйіспеншілігін байқауға 
болады.

Тіл  жанашыры  өз топырағында өгейсіген ана тіліміздің 
тағдырына алаңдап, ұзақ жылдар бойында шетқақпай болып, 
қазіргі кезде мемлекеттік тіл мәртебесіне көтерілуі мен 
аяқтануы жолында кездескен түрлі кедергілерге тосқауыл   
қою  жолындағы  ұсыныс-тілектерін  жеріне  жеткізумен  
күресіп келеді. «Ажарымызды  асырып, думанымызды 
тасытатын қазақ тілін өмірдің барлық саласына енгізетін, 
есіктегі басын төрге сүйреп, асқар Алатаудың басына 

шығаратын кез келді» дейді  Асылы  апа.
«Қазақтың   аталысынан   аталы  сөз   тыңдап, баталысынан   

бата  алғанын»  мақтанышпен   айтатын   Асылы  Османның   
әрбір  айтқан  сындарлы пікірінде  ұлттық  рухпен  байланысып  
жатқан  халықтық  тағылымның  нәрлі дәні  бар.

“...Үш  тұғырлы  тіл”  деп  айтылады. Ағаштың  да  бір  
діңі  болады.  Бір  тамырдан   нәр   алған   бұталары   жапырақ   
жая  берсін.  Бірақ тұғырды әу  баста   тек   қазақтың   тіліне                                                                                                                        
тән  ету  керек  еді. Қазақтың   тілін   өз  тұғырына  
қондыруымыз   қажет.

Басқа   этностардың   тілі   өз ата жұрттарында  тағында  
отыр. Неге  өзге  тілді   мемлекеттік   тілге  қосарлаймыз? 
Бізді   кері   кетіріп   тұрған  осы” деп   ашына   айтқан   
жан-  айқайында  гуманистік  негізге  сүйенген  пәлсафалық 
түйін бар.

Неткен   білгірлік,  даналықпен   айтылған  сөз десеңізші!
1998 жылы “Мемлекеттік  тілге құрмет” бірлестігін  өзі  

құрып, теледидар  мен  радиодан «Мемлекеттік тіл – менің 
тілім»  деген тақырыпта бір жыл бойы бағдарлама   жүргізген   
Асылы  апамыз  өз  сөзінде “Кем  дегенде  үш  мыңжылдық  
тарихы  бар  халықтың тілі (қазақ тілі) сыйлауға, құрметтеуге  
лайық” дейді (“Қазақ  әдебиеті”  газеті, 2005, 29-сәуір).

Бірлестікті  құрудағы  басты  мақсаты желкілдеп  өсіп  келе  
жатқан жастардың  тілге  деген  қызығушылығын  күшейту 
болды. Кезінде  мұны Салық Зиманов, Герольд  Бельгер  
секілді  белгілі  тұлғалар  қолдаған-ды.

Тілі  жатық, қиялы   ұшқыр, көсемсөзі  көркем  жүйткитін   
ғалымның  әрбір   мақаласы  ғылыми  тұжырымдармен   
нақтыланып  барып жазылады. Өмір бойы қазақша   оқып, 
қазақ   тілінен  ғылыми  атақ алған тіліміздің   шын   жанашыры   
Асылы   Осман   өз  сұхбатында “Қазақ тілін дамыту деген 
тіркестің өзі дұрыс еместігін, бұл  сөз  көңіліне  қонбайтынын” 
айтады. “Өйткені  қазақтың  тілі   – баяғыда-ақ  дамыған  тіл. 
Бірде-бір  түркі тілдес  халықта  10  томдық  түсіндірме сөздік  
жоқ. Мұндай  құнды  дүние  тек  қазақта  ғана  бар. Қазақ   тілі 

– бай  әуезді, шұрайлы, сарқылмас  бұлақтай  таза   да көркем  
тіл” деп  тіліміздің  қуатты құндылығын  жоғары  бағалаған 
(“Алаш айнасы”, 2010, 20-қаңтар. Сұхбат  жүргізген – Роза 
Рақымқызы”).

“Тіл   тұжырымдамасында” Елбасы “Мемлекеттік   тілді  
білу – патриотизмнің белгісі” деген болатын. Осыған   
орай   тіл   жанашыры   да “Қоғамда   қай саланы   болса  
да   мемлекеттік   тілден  хабардар   адам  басқарғаны абзал. 
Себебі  тіл  білген   адамның  бойында ұлттық, халықтық, 
мемлекетшілдік  қан  ойнайды” деп  көптің  көкейіндегі  сөзді  
жеткізіп отыр (“Ана тілі”  газеті, 2010 , 4-10-наурыз).

“Мемлекеттік  тіл – мемлекетіміздің  ажырамас  бөлігі” 
деген  қағиданы ұстанған  Асылы  Осман  2010  жылғы  20- 
қаңтарда  “Алаш айнасына” берген сұхбатында  “Мемлекеттік  
тілді  ортақ  тіл  етіп  орнықтырмай, бір  тілге көшпей бірегей  
ел  болуымыз  қиын” деп  өз  ұстанымын  шегелеп  айтады.

Өзге  мемлекеттердің  тілдік  тәжірибелерін  пайдалануды, 
өзге  елдер  тілінің  жайымен  салыстыра  отырып  қарағанды  
жөн  санайтын  қоғам  қайраткері өз сөзінде «Қазақша  
сөйлеуді  тек  қазаққа  жүктеген  дұрыс  емес. Неліктен  үкімет 
латыштардан  үлгі  алмайды? Олардың  орыс  мектептерінің  
өзінде  сабақтың  60  пайызы  латыш  тілінде. Қазақ  тілін 
Қазақстанда  тұратын  барлық  азаматтардан  талап  еткен  
жөн» дейді. 

“Мағжан  Жұмабаев “Тұрандай  жер  жоқ, Түркідей  ел  
жоқ” деген  болса, мен “Қазақстандай  жер  жоқ, Қазақтай  
ел  жоқ  дер  едім” дейтін  Асылы Осман  өмірден  түйген  
тәжірибе  сараптамаларын  былай түйіндейді: «Қазақстан-
дағы  басқа  ұлттардың  қазақтың  қым-қиғаш  мұң-мұқтажын  
түсінбеуінің  бас  себептерінің  бірі – қазақ  тілін  білмеуі. 
Неге десеңіз, тілін  білмеген  халықтың  жанын  түсіну  
мүмкін  емес. Өйткені тіл – ұлттың  жаны. Тіл – адамның  
көкірек  көзін  ашатын  кілт».

Тіл  саясаты  саласының  жетік  майталманы – өзінің  
халыққа  айтар  әрбір сөзін  нығарлап,  қанатты  сөзбен  

қатайтып, шешендік  сөзбен  шеберлеп шебер  жеткізетін  
сөз  ұстасы. “Татулықсыз  туыс та – сусыған  құм уыста” 
деген  мақаласында  (“Егемен  Қазақстан”, 1996, 7 тамыз) 
«Басқа  тілді білу – өнер, өз  тіліңді білу – ұлттық парыз, 
тұрған  мемлекетіңнің  тілін  білу – азаматтық  борыш» 
деп ұлағаттылық  танытқан.

Патриотизге  толы “Тіл  тәуелсіздігі – мемлекет  болашағы” 
(“Қазақ әдебиеті”, 2005  жыл, 18-қараша) атты  мақаласында  
“Елдің тарихын, жер қорғаған  батырлардың  ерліктерін, от  
ауызды, орақ  тілді  шешендердің  ғибрат  аларлық  өнегелерін  
білмей, оны бойына  сіңірмей  өскендер  қалай отаншыл  
болады?!

Айтпағым, қазақ  тілінің  қадіріне  дүрмекпен  емес, 
құрметпен  жеткендерге сенім  артайық  дегім  келеді. 
Шынымды  айтсам, тілді  білмеген шенеуніктерге   сенімім  
аз” деп  билік  басындағы  мемлекеттік  тілді білмейтіндерді 
тағы бір түйреп, сілкіп өтеді.

“Қазақтың  үнді, әуезді  тілін  жан  серігіме  
айналдырғанмын. Менің  жанарым тек  қазақты  ғана  
көреді,қазақша  ғана  оқиды.”Именіп  жүріп  көрген игіліктен, 
қаймықпай  жүріп  көрген  қорлығым  артық” дегендей, тіл 
мәселесіне  келгенде  қаймықпай-ақ  қарсыласа  аламын, 
себебі  осы  тілді тұтынушы  тілшімін” дейді  Асылы  апай.

Тілші  демекші, бүкіл  өнегелі  ғұмырын  қазақ  
филологиясына  арнаған Асылы  (Әслі)  Әлиқызы  Түркістан  
педагогикалық  училищесінің  түлегі ретінде  әрі  қарай  оқуын  
жалғастырып, Алматыдағы  Қазақ  қыздар  педагогикалық  
институтының  филология  факультетін  қазақ  тілі мен  
әдебиеті  мамандығы  бойынша  үздік  бітірген. 1969  жылы  
Тіл  білімі  институтына  аспирант  болып  қабылданған. 1973  
жылы Мұхтар Әуезовтің “Абай  жолы” романы  бойынша  
“Қазақ  тіліндегі  синонимдес етістіктердің  семантика-
стилистикалық  қызметі” деген  тақырыпта кандидаттық  
диссертация  қорғаған.

70-жылдары  қазақ  тілінің  синоним,омонимге  бай  екенін  

дәлелдеу  үшін Мұхтар Әуезовтің “Абай  жолы” романынан 
6 мың синоним сөз тауып, “Қазақ  тіліндегі  синонимдес  
етістіктердің  семантика-стилистикалық  қызметі” жайлы  
кандидаттық  диссертациясын  ұзақ  жылдарға  созбай,  небары  
3  жылдың  ішінде  жазып  шығуы – Асылы  апамыздың  бұл  
мамандықты  құлай  сүйгенінің  жарқын  үлгісі.

Қазіргі  таңда  мемлеттік  тіл  жолында  күрескер  атанған  
Асылы апамыздың  қазақтың  бай да  құнарлы  тіліне  деген  
сүйіспеншілігінің   бастауы да осы әлемге  әйгілі эпопеяда  
жатқаны  тегін  емес.

Ғылыми  жетекшісі  қазақ  тіл  білімінің  негізін  
қалаушылардың  бірі – Ахмеди Ысқақов,жалғыз  қазақ  
тіліндегі  ғана  емес,бүкіл  түркологиядағы  синонимдердің  
атасы  Әсет Болғанбаевтардың  зор  қамқорлығы  арқасында 
ғалым  деген  атаққа  ие  болғандығын  мақтан  тұтатын  
зерделі  зерттеуші, әсіресе,  “Түсіндірме  сөздік”  бөлімінің  
қызметкерлерімен  бірлесе отырып, «Қазақ  тілінің  он  
томдық  түсіндірме  сөздігіне  қатысып, 11  автордың  бірі  
болғанын, онда да “арпа ішінде бір бидай болғанын”  өзіне  
бақыт  санайды.

Ұлттық  мүдде мәселесін ең әуелі тілмен байланыстырған 
Асылы  Османның  қайраткерлігі жайлы ғылыми еңбек 
жазуға болатын болса, қиыншылықпен, күреспен өткен өмір 
жолы көркем туындыға  арқау бола алады. Грузияның жасыл 
желекке малынған көрікті мекенінде, Ахалкалак ауданына 
қарасты Хавет ауылында 1941 жылы 13-тамызда дүние есігін 
ашқан Асылы (Әслі) Әлиқызы арада үш жыл өткен соң,                                                                                                                             
1944 жылы қараша айында сталиндік ұлт саясатына 
байланысты ата-ана, туыстарымен бірге Қазақстанға еріксіз 
жер аударылды. Сонда әзірбайжан текті Әслі, қазақтың 
болашақ  Асылысы 3 жастан жаңа асқан бала екен. 4 жасқа 
келгенде анасынан айырылып, жетімдіктің тақсыретін 
тартады. Халқының басына күн туғанда қазақ топырағы 
анасызға ана, панасызға пана болған. Сол қиын-қыстау 
заманда қол ұшын берген құдайы көршілері Ерке апасы мен 

Айтбике жеңешесін ерекше құрметпен атайды. Оңтүстік 
Қазақстанның Түлкібас ауданындағы Жаңаталап ауылындағы 
қазақтармен бір атаның баласындай араласып, қаншама 
қиын-қыстау заман болса да, көкірегінде қуырған бидайы 
бар өжет қыз білімге ұмтылған.

«Тілге  деген  осыншама  сүйіспеншіліктің  сыры  неде, 
оның  бастау  бұлағы қалай  қалыптасқан?» деген  сауалға  
келер  болсақ, оған  ақ  жүректі  Асылы апамыздың  өзі-ақ  
ағыл-тегіл  былай  ақтарылады:

- Қазақ  халқынан  жақсылықты  көп  көрдім. Ыстық  
алақанының табы  бар  жүрегімде. Әр  нәрсенің  қайтарымы  
болу  керек. Қазақ  тілі  деп шырылдасам, ол –дархан  
халықтан  өзім  көрген  ұлан-ғайыр  жақсылықтың шаңының  
тозаңындай  ғана  қайтарымы. Жұдырықтай  жүрегім  соғып 
тұрғанда  қазақ  тіліне  қызмет  еткенім еткен! Ататүрік  
айтқан екен: «Ұлтқа  қожалық  жасауға  болмайды. Оған  тек 
қызмет  етуге  ғана  болады. Ұлтқа  қызмет  жасай  білген  
адам  ғана  оның қожасы  бола  алады». Бізге  де  халыққа  
шын  мәнісінде  қызмет  етуге үйрететін  кезең  жетті. Бардың  
құлы  болмай, ардың  құлы  болайық!

Елбасының «Қазақстанның  келешегі – қазақ  тілінде»                 
деген  сөзін өмірінің  басты  нысанасына  айналдырып, 
болашаққа  таза  сақталған  қазақ тілімен  барғанды  қалап  
отырған  Асылы  Османның  халықпен тілдескен әрбір  сұхбаты  
тарих  көшіне  жүк  болып  тиеліп, мәнді  әңгімесі  әрбір 
жүрекке  нұр  болып  құйылады. «Тау  көтерген  Толағайдай» 
болып, эрудициялық  мол  білімімен  қазақ  өркениетінің  
дамуына  өз  үлесін қосып  келе  жатқан,  Асылы  апа, Сіз, 
шынында да,  қазақ  үшін  жаратылған ғажап  жансыз!

Асылы  апамыздың жалғыз  ғана  арманы  бар!
Ол  арманы – Қазақстан  Республикасында  қазақ  тілінің  

мемлекеттік дәрежедегі  тіл  болуы, өйткені Асылы  апамыз 
былай деген: “Қазақтың бай тілі – ата-бабадан қалған құнды 
қазына,ұлттық  мұраның  нағыз  қайнар  көзі”. 

Жас маманға жәрдем
Толқын АШЫҚОВА,

Бақытжан Қаратаев атындағы 
«Саралжын» жалпы орта

білім беретін мектебінің мұғалімі.
Батыс Қазақстан облысы,

Қаратөбе ауданы.

 «ЖУСАН ИІСІ» ПОВЕСІНДЕГІ 
«АяН БЕЙНЕСІ»

(7-сынып)

Мақсаты: оқыта отырып оқушы еркіндігін, белсен-  
ділігін қалыптастыру, өз бетінше шешім қабылдауға 
дағдылан-дыру, өзіндік пікір айтуға машықтандыру; 
шығармашылыққа баулу. Түрі: шығармашылық. Әдісі:                                                                                                                       
«СТО жобасы». Көрнекілігі:  Сайын Мұратбеков 
шығармалары, интерактивті тақта, слайд.

Сабақтың барысы.
Қызығушылықты ояту. Жуан және жіңішке сұрақ әдісі 

арқылы. Жұптық жұмыс (Оқушы сұрақты жұбына қояды)
Жіңішке сұрақ Жуан сұрақ

1. Атаман баланың есімі
(Садық)
2. Аянның Асылбек қартқа аяғын 
салдыруына не себеп болды?
3. Автор повесті неге «Жусан 
иісі» деп атайды? «Жусан иісі» 
арқылы жазушы оқырманға 
қандай ой тастайды?
4. Жазушының алғашқы әңгімесі 
қай жылы жарияланған? (1954 ж.)
5. Әңгіменің бір тарауын Аян 
атынан баяндап бер.
6. Мұғалім неше айдан кейін 
ауырып қалды? (2 айдан кейін)
7. Аян басына түскен қайғы-
қасіреттер қандай оқиғаларда 
көрінеді?

1. Аян мен әңгімені баяндап 
отырған бала екеуінің достығы 
туралы ойла және қазіргі 
балалар арасындағы шын 
достық туралы ойың.
2. Аянның Балалар үйіне кету 
себебін сен қалай түсінер едің?
3. Егер де сен автор болсаң 
повесті қалай аяқтар едің?
4. Аян сендерге қандай әсер 
қалдырды?
5. Ертегілерінің «Бір 
жетім бала болыпты» деп 
басталуының себебі неде?
6. Аянның жылауының сыры 
неде?

8. Жазушы қай жылдардағы 
оқиғаны баяндап отыр? (соғыс 
жылдары)
9. Әңгіме нешінші жақтан 
баяндалады? 
(1-жақта)

7. Аян әжесі өлгенде де 
жылаған жоқ, сонда қалай, 
Аян мүлде жылау білмей ме?
8. Сенің ойыңша, Аян 
Жусандытөбеге бір оралып 
соғуы мүмкін бе?

Мағынаны тану.
Топтастыру стратегиясы бойынша «Аян бейнесін» 

топтастыру. Тақтамен жұмыс.

           намысшыл        қиялшыл          төзімді, ұстамды
                                                  
         зерек                                                        батыл
         
ақылды 
             зейінді                                              ақкөңіл 
                                                       ұқыпты 
                              шатаққұмар емес

- Шығармадағы басты қаһарман Аян бейнесін 
құрастырамыз. (Оқулықпен жұмыс)

Аянның түр сипаты (портрет)
- Жарғақ сары тоны қаудырлаған, тобығы тайған сол 

аяғын сүйрете жүгіретін, шілбиген арық, ақсақ қара бала.
- Шолақ жең ақ жейде, тізеден жоғары қысқа қара 

шалбар киген, кекіл шашы бар мұнтаздай таза бала.
А. (ақкөңіл, ақылды). Аян бұрыннан таныс адамдай тегіс 

етене боп кетті. Ол өте ақкөңіл, ақылды бала екен. Адамды 
іш тартып тұратын жайдары жүзі, не десең де жұмсақ 
мінезі бізді бірден үйіріп кетті.

Ә. (жақсы жолдас). Алғашқы күннен бастап Аянмен 
етене жақын дос болуды әркім-ақ ойлай бастаған. Бірақ ол 
ешкімге ықылас білдірген жоқ. Бәрімізбен де жақсы жолдас 

 

Аян қандай 
бала? 

болды.
Б. (зерек). Бірінші күннен-ақ ол зеректігімен көзге түсті.
В. (ұстамды, төзімді). Басына түскен қандай да бір қайғы-

қасірет болмасын, бәрінде ол көзіне жас алмай үлкен бір 
қажыр-қайратпен көтере білді. Алғаш соқаға шыққан күні 
көңілі босаған балаларды «Жылауды әркім біледі, мықты 
болсаң нағыз еркектерше қиыншылықта жыламай бақ» деп 
қайраттандырады.

Г. (шатаққұмар емес). Ең жақсы қасиеті ешкіммен 
төбелесіп, сөзге келмейтіндігі еді. Бір-екі рет кейбір 
шатаққұмар балалар тиісіп те көрген екен. Аян үндеместен 
қабағын түйіп, ондайлардан сырт айналып кетіп жүреді. 

Өзінің жауап қайыра алмағанына налығандай боп:
-Менің көкем де жоқ, апам да жоқ, сондықтан төбелессем 

әжем ұрысады ғой, - деп қояды ол.
Тапсырма. Аянға мінездеме бер. Топтық жұмыс. Топтан 

бір оқушы жұмысын қорғайды.
Ойтолғаныс кезеңі.
Топтық жұмыс. «Болжау стратегиясы» бойынша  

Аянның «Жалғыз көзді дәу» туралы ертегісін әрі қарай  
әркім өз қиялымен дамытып жалғастырады.

- Ертегі неге аяқталмай қалды?
- Шығармадағы аяқталмай қалған ертегілер ауыз 

әдебиетінің үлгісі еді. Ол сендердің қиялдарыңды ұштап, 
шығармашылық ізденістерге жетелейді. 

(Оқулықтағы «Жалғыз көзді дәу» туралы ертегі оқылады, 
әрі қарай өз қиялдарынан жалғастыруға тапсырма беріледі).

Аяқталған ертегілерін топта талқылап, бір оқушы 
ертегісін оқиды.

Үйге тапсырма. Әркімнің өз қиялынан ертегі құрас-
тыруға машықтануы.

Ақмарал ТАСТЕМІРОВА,
Краснояр негізгі мектебінің мұғалімі.

Батыс Қазақстан облысы,
Ақжайық ауданы,
«Томпақ» ауылы.

ЕРІНДІК ЖӘНЕ ЕЗУЛІК 
ДАУЫСТЫЛАР

(5-сынып)

Сабақтың мақсаты: оқушыларға дауыстылар 
туралы, оның қанша түрге бөлінетіндігі жөнінде 
түсінігін қалыптастыру, сөз, сөз тіркесі және сөйлемде 
атқаратын рөліне тоқталып, мән-маңызын ұғындыру. 
Міндеттері: білімділік – өткен материалдармен сабақты 
байланыстыру арқылы әр дыбысты анық айтып, сөйлем 
құрау дағдыларын қалыптастыру, өз ойын жеткізе білуге 
ұмтылдыру; дамытушылық – логикалық ойын дамыту, 
аңғарымпаздыққа, шапшаңдыққа, тапқырлыққа жетелеу, 
шығармашылық қабілетін дамыту; тәрбиелік – мәтін 
арқылы тазалыққа, өз-өздерін күте білуге тәрбиелеу. Түрі: 
аралас сабақ. Әдісі: сұрақ-жауап, түсіндіру, салыстыру. 
Көрнекілігі: парақшалар, плакаттар, кестелер. Пәнаралық 
байланыс: тарих, әдебиет, валеология.

Сабақ барысы.
I. Ұйымдастыру. Оқушылармен амандасу, назарларын 

сабаққа аудару.
II. Үй тапсырмасын сұрау, бекіту. 246-жаттығу.
Екі топқа арнайы сұрақтар қоя отырып, өткен сабақты 

еске түсіру:
1. 1) Қазақ тілінде неше дауысты дыбыс бар? 2) Жуан, 

жіңішке дауысты дыбыстар қалай жасалады? 3) Ашық, 
қысаң дауысты дыбыстар қалай жасалады?

2. Тест тапсырмалары.

Дауысты дыбыстарды тап:
а) б, в, г, ғ, д, ж, з;  ә) ю, э, и, у, я;  б) а, ә, о, ө, и, у.
Жуан дауыстылар қатарын тап:
а) а, о, ы, ұ, у;     ә) ә, ө, і, и, э, у, ү;    б) э, ю, я, и, у.
Ашық дауыстылар қатарын белгіле:
а) ы, і, у, а, и, е;   ә) а, о, ө, ұ, ү, і;    б) а, ә, о, ө, е, э.
Қысаң дауыстылар қатарын тап:
а) а, ә, о, ұ, ү, у;   ә) ы, і, и, ө, о, э;    б) ы, і, и, у, ұ, ү.
III. Жаңа сабақ (Кестемен жұмыс).

Дауысты дыбыстар
  Тілдің қатысына                                Ерін мен езудің 
          қарай                                           қатысына қарай

   жуан  жіңішке                                   еріндік    езулік
                        Жақтың қатысына қарай

                                 ашық   қысаң
Еріндік, езулік дауысты дыбыстарды оқушыларға 

айтқызып, өздеріне ереже шығарту.
Енді мына сөздерді айтып қарайық.
Жазылуы: құқық. Айтылуы: құқұқ. Үгілмелі – үгүлмелі, 

үйіл – үйүл, отыр – отұр.
Жазылуы мен айтылуынан қандай айырмашылық 

байқадыңыздар?
- Демек, сөздің алдыңғы буынындағы еріндік дауыстылар 

кейінгі буындағы езулік дауыстылардың айтылуына 
әсер етеді, оны өзіне қарай бейімдеп, еріндік дауыстыға 
айналдырады.

IV. Бекіту жаттығуларын орындау.
247-жаттығу (ауызша).
248-жаттығу (Үш оқушы тақтаға шығып, үш бағанға 

тапсырманы орындайды).
249-жаттығу. 1. Берілген мәтін бойынша түсінгендерін 

білу үшін сұрақтар қою: 1) Шыны деген не? 2) Шұрқ-шұрқ 
тесіктен не шығады? 3) Осы әңгімеден не түйдіңдер?

2. Мәтіндегі дауысты дыбыстарды үлгі кесте бойынша 
толтыру.

Тілдің қатысына 
қарай

Жақтың қатысына 
қарай

Ерін мен езудің 
қатысына қарай

жуан жіңішке ашық қысаң еріндік езулік
ы            ә а              ү е                 ө
Шығармашылық жұмыс. Оқушылардың екі топқа 

бөліне сурет бойынша әңгіме құрастыруы.
«Дәрігерде» ойыны. Оқушылар көз дәрігерінің алдына 

келіп, бір көздерін жұмып, жазулы тұрған әріптерді атайды. 
Аталған дыбыстарға дыбыстық талдау жасайды.

V. Қорытындылау. Жұмбақтар шешу. Жұмбақтың 
шешуіне дыбыстық талдау жасау.

VI. Үйге тапсырма. Бірдей дауысты дыбыстан 
басталатын шағын әңгіме жазу.

Күнімай БЕКМЫРЗАҚЫЗЫ,
№149 «Қызылту» орта мектебінің мұғалімі.

Қызылорда облысы,
Шиелі аданы,

Ыбырай Жақаев ауылы.

СҰЛТАНМАХМҰТТЫҢ «БІР 
АДАМҒА» ӨЛЕҢІ

(7-сынып)

Сабақтың мақсаты – өлеңнің көтеріп тұрған әлеуметтік 
жүгі жөнінде, негізгі идеясы туралы кеңінен тоқталып, 
қоғамдық-саяси маңызына оқушылардың назарын ерекше 
аудару. Міндеттері: білімділік – оқушыларға ақын өмірі, 

шығармашылығы туралы мағлұмат беру, «Бір адамға» 
өлеңімен таныстыру, өлеңнің тақырыбы мен идеясын ашу; 
дамытушылық – жалпы оқушы бойындағы қабілетті 
дамыту, өз бетінше ізденіп қосымша мәліметтермен жұмыс 
істеуге, өзінше ой қорытып, пікір айта алуға дағдыландыру, 
шығармашылыққа баулу; тәрбиелік – оқушыларды адам 
бойындағы қасиеттерді қастерлеп, құрметтей білуге үйрету, 
үлкенге құрмет, кішіге ізет көрсете білуге, адамгершілікке 
баулу.

Типі: жаңа білімді меңгерту. Түрі: аралас сабақ. Әдісі: 
сын тұрғысынан ойлау, «Үш қадамды сұхбат», «Раунд 
Робин» әдісі. Көрнекілігі: Сұлтанмахмұт Торайғыров суреті, 
шығармалар жинағы, презентация (тұсаукесер).

Сабақтың барысы.
Ұйымдастыру. Оқушылармен сәлемдесу, түгелдеу. 

Сыныптың сабаққа дайындығын тексеріп, зейінін сабаққа 
аудару.

Үй тапсырмасын сұрау.
Ахмет Байтұрсынұлының «Екі шыбын» өлеңін жаттап, 

өлең бойынша диалог құрастырып, реферат жазып келу.
Әр топқа сұрақтар қоя отырып өткен сабақты 

пысықтау:
I топ – «Алғырлар». Ахмет Байтұрсынұлы кім?            

Оның қандай шығармаларын білеміз?
II топ – «Зеректер». Өлеңде айтылатын өзекті ойдың 

мәнісі неде? Ақын оқушыларына нені ескертеді?
III топ – «Тапқырлар». Өлеңде адам бойындағы қандай 

қасиеттер айтылады?
Қызығушылықты ояту. 
- Оқушылар, жаңа сабағымызды бастамас бұрын «Адам 

деген кім?» сұрағына жауап іздеп көрейікші. «Адам» дегенде 
көз алдымызға кім елестейді?

Мағынаны тану.

Төменде берілген әріптер тізбегінен мағыналы сөз 
шығарып алу. Мағынасыз әріптер тізбегін ортадан сызу.

АӘБВГҒДБІРЕЖЗИЙКҚЛМАДАМҒАНҢОӨПРСТУ
ҮҮФЦяЮЛ

Түйін сөз: Бүгінгі өтетін сабағымыздың тақырыбы – «Бір 
адамға » өлеңі.

Оқушының өзіндік ізденісі:
а) Сұлтанмахмұт Торайғыров өмірі;
ә) Шығармашылығы, шығармаларының ерекшелігі;
б) «Бір адамға» өлеңін мәнерлеп оқып беру.
Әдебиет теориясынан түсінік беру.
Көркем шығармада өмірдің жағымсыз жақтары мен 

құбылысын күлкі ете, мысқылдай суреттеуді сатира деп 
атайды.

«Бір адамға» өлеңінде ақын ел ішінде байлығына 
масаттанған бір адамның басқаларға істеген қиянатын, 
озбырлығы мен жиіркенішті қылықтарын батыл әшкере етеді. 
Өлең ащы мысқыл, зілді кекесін түрінде берілген.

Бір қарағанда мақтау сияқты көрінгенімен, астарында           
зілді кекесін жататын, сөздерді қарама-қарсы, кекесін 
мағынада қолдануды ирония деп айтамыз. 

Әдеби-теориялық үғымдарды дәптерлеріне жаздырту.
Топтарға сұрақ:
«Алғырлар»: Өлең кімге арналған?
«Зеректер»: Өлеңнен көрінетін кейіпкерлер кімдер?
«Тапқырлар»: Өлеңдегі мысқыл, кекесін мағынада 

қолданылған жолдардан нені аңғаруға болады?
Өлеңді өлең құрылысына талдату:
Шумағы – 6.  Тармағы – 4.    Бунағы – 3. Буыны – 11.
Дәптермен жұмыс. Сөздік жұмысы.
Түсіндірме сөздіктен өлеңде кездесетін бағалы 

бұйымдардың мағынасын жазу.
Оқа. Сылдырмақ. Түйме. Күміс кесе. Алтын аяқ. Теңге.

Топтық жұмыс. Топтарға тапсырмалар беру.
«Алғырлар»: Адам, адамгершілік туралы мақал-мәтел 

тауып айту.
«Зеректер»: «Дөңгелек үстел» әдісі.
«Адамдарға тілегім». Әр оқушы өзінің адамға не тілейтінін 

бірінен соң бірі қағазға жазып шығады, бірінің жазғанын бірі 
қайталамауы тиіс.

«Тапқырлар»: «Адам» сөзіне бес жолды өлең құрау.
Ойтолғаныс кезеңі.
«Раунд Робин» әдісі бойынша әрбір оқушы өтілген 

тақырып бойынша не білгенін бір сөйлем немесе сөз тіркесі 
арқылы бірінің айтқанын бірі қайталамай айтып шығады. 
Сынып оқушылары түгел қамтылады. 

Сабақты қорыту. «Үш қадамды сұхбат» ойыны.
Қатысатындар: ғалым, жүргізуші, тілші.
Жүргізуші бүгінгі өтілген тақырып жайында сұрақ қояды. 

Ғалым сұрақтарға жауап береді. Тілші барлығын жазып 
отырады. 

Айсұлу ӨТЕПОВА,
Орал қаласындағы

№25 орта мектептің мұғалімі.  

АҚПАРАТТЫҚ-КОММУНИКАТИВТІК 
ТЕХНОЛОГИя ЭЛЕМЕНТТЕРІН 

ҚОЛДАНУ
2009 жылдың қыркүйек айынан бастап мектепте  

«Бәйтерек» мультимедиалық бағдарламалық кешен 
орнатылды. Бұл қызметтер мұғалімге компьютерлік сыныпта 
сабақ барысын толығымен бақылауға мүмкіндік береді. 
2-11-сыныптар аралығында қазақ тілі бойынша бағдарламада 

186 грамматикалық, 60 лексикалық тақырыптар, 1422 жаңа 
сөздер берілген. Әр тақырып тыңдау, оқу, сөйлеу және 
жазу дағдыларын үйретуді көздейді.Барлық бағдарламалар 
оқытудың модульдік технологиялары бойынша әзірленген. 
Мысалы, 11-сыныптағы I модульдегі «Мамандығым – 
мақтанышым»  тақырыбындағы «Сөздік» бағдарламасында 
сөздік жұмыстарының түрлері көп. «Тыңдаймыз» әрекетінде 
диктор жаңа сөздерді айтады,  сонан соң оқушылар берілген 
сөздерді дауыстап оқиды. Сөздерді сәйкес суреттерге апарып, 
мәнерлеп оқиды. Егер дұрыс болса, «Жарайсың, тамаша» деп 
мадақтайды,

ал бұрыс болса, «Ойланып көр, қателестің» деп суретттерді 
қабылдамайды.  Сөздік жұмысының тағы бір ерекшелігі: 
берілген жаңа сөздерді аудармайды, синоним сөздермен немесе 
баламасын айтады. Мәселен, қауымдастық – елдермен үлкен 
бір топқа бірігу, қауымдасу; лайықты – тең, жөнімен, 
ретімен; еңсемізді көтеру – еңсе иық, бас деген мағына; БҰҰ 
– ұлттың бір мақсатпен бір топқа бас қосуы.

«Жазамыз»  әрекетінде  «Суреттердің астына тиісті 
мамандық атын жаз,түсіп қалған сөзді бос ұяшыққа жаз, 
мына сөздерді үлгіге қарап жазып үйрен» сияқты түрлі 
тапсырмалар беріледі.

«Сөйлейміз» әрекетінде  «Кел, сөйлесейік» бағытында 
сұрақ-жауап арқылы сөйлеседі. Суретке қарап не бейнеленгенін 
айтады.

«Жазамыз» әрекетінде «Мәтін бойынша сөйлемді дұрыс 
құрап жаз»атты тапсырмалар кездеседі:

 Жақсы маман иесі болу үшін не істеу керек? 
 

 
оқу 

иесі болу 

жақсы 

маман 

керек 

үшін 

АКТ-ны қолдануда бірнеше мүмкіндіктер ашылады. Біз 
үшін сабақ тақырыбын жан-жақты ашу мүмкіндігі болса, 
оқушылар үшін ізденімпаздық, өзіндік қорытындылау 
қабілеттерін дамыту мүмкіндігі, интерактивті 
технологияларды қолдануда шығармашылығын көрсету 
болып табылады.

  Сонымен қатар қазақ тілін оқытуда тірек сызбаларды  да 
көбірек қолданамын. Тірек сигнал, сызба ретінде берілген 
материалдарды оқушылар саналы түсінеді де, оны көп уақыт 
есіне сақтап, практикада дұрыс қолдана білетін болады. 

Грамматикалық категорияларды оқытқанда 
қолданылатын тірек кестелер:

 

Көрнекі құралдарды пайдаланып өткізген  сабақтардың 
тиімділігі өте көп, өйткені жаңа материалды меңгеруге 
жеңілдік туғызады, оқушының есте сақтау, көру қабілеттерін 
жетілдіреді. Мұның бәрі оқушыларда мемлекеттік тілді 
игеруге деген қажеттілік, өз ойын сауатты айта білуге 
мүмкіндік туғызады деп ойлаймын.

 жекеше көпше 

Ал 

I. +а+мын 

II. +а+сың 

III. +а+сыз 

IV. +а+ды 

I. +а+мыз 

II. +а+сың+дар 

III. +а+сыз+дар 

IV. +а+ды 

 р+т+у 

ла 

ла+й+мын 

ла+у 

емес таза 

